
Таным табиғатында

сақтап қалу мен ұрпақ тәрбиесін, туған жерге, ата-анаға, 
бауырға, туған-туысқа, елге деген сүйіспеншілікті шебер 
жеткізе білді. Ақын өлеңдерінен тарих лебі еседі. «Жырым 
– өмірбаяным» атты өлеңіндегі: «Жыр-дастаннан оқып, білу 
арқылы, Келер ұрпақ ұлт тарихын жазады», «Түсініп те 
оқи алған ұрпаққа, Жыр – дастандар сабақ болып қалады» 
[1.25-б.]-деген өлең жолдары осыған дәлел.

«Туған жерім бұл менің», «Осы далам» өлеңдері – туған 
жерге, елге деген құрметтің белгісі.

Ес кіргенше басқа жерді білмедім,
Осы жерде көктедім де, гүлдедім.
Көкірегіме нұрды құйып, жыр сыйлап,
Кіндік кескен – туған жерім бұл менің. 
Немесе:
Осы жерде қанатымды қатайтып,
Осы жерде кеңи түсті тынысым.
Осы жерде сыр да, жыр да тыңдадым,
Осы жерде табылды ғой шын бағым.
Бел шешуге, белдесуге жараттым,
Бекітіп те қуатымның құндағын [1.15-б.]- деп, барлық 

игі бастамасы, жақсылығы туған жерімен байланысты 
екенін және бойындағы талап та, талант та дала арқылы 
бойға дарығанын баяндайды. Осындай ойды «Осы далам» 
өлеңіндегі: «Жаныма гүл де сыйлап, жыр да сыйлап, Бағыма 
бақ қосқан да осы далам!» - деген жолдардан аңғаруға 
болады.

«Туған жер есебінен» өлеңінде де: «Байыдым, бағаландым 
туған жердің, Шуағы, самалының есебінен» [1.44-б.]- деп, 
ақын қасиетті туған жерін сөз етеді.

Ақынның туған жерге, Отанға деген сүйіспеншілікке 
толы көптеген өлеңдері («Табиғатымен емделем», «Елімнің 
көгереді көсегесі», «Басты бағың», «Туған жер есебінен», 

«Туған жермен сырласу» және т.б.) кез келген адамның 
отансүйгіштік, патриоттық сезімін арттырады.

Келешек ұрпақтың тәлім-тәрбиесіне алаң болған ақын 
пессимистік емес, оптимистік көзқарасты қалыптастырады. 
«Жүрегіңе жігеріңді төсеп сен» өлеңіндегі:

Көктей алмай қаларсың-ау кеш өнсең,
Жүрегіңе жігеріңді төсен сен.
Ұлтың менен ұрпағыңның ертеңі –
Жайлы, жарқын болсын, егер, десең сен.

Болбыр болма, бола көрме үгінді,
Ауырлата түссе де өмір жүгіңді.
Жарқырауың, жасануың Ертеңгі –
Жай-күйіңнен бастау алар бүгінгі [1.43-б.]- деген 

шумақтар оқырман қауымға үлкен ой тастайды, күш-жігер, 
қажыр-қайрат береді, ертеңгі күн бүгіннен басталатынын 
айтады, қандай қиыншылық, ауыртпашылық болса да, 
ешқашан «үгінді» болмау керектігін ескертеді.

Ақын С.Қазтаев келешек ұрпақка, еліміздің ертеңі –
жастарға, халқына сенім артады, ұрпағының, ұлтының 
келешегінен үлкен үміт күтеді. «Тұлғалыға айналар» атты 
өлең жолдарынан сенім мен үмітті аңғаруға болады. Мысалы:

Арыны бар, пар үні бар ұлттың,
Ұрпағына айналармыз қайтадан.
Келер ұрпақ, ұлылардың кешегі, 
Ұрпағы боп қалыптаса алар-ау.

Жеттік, білем, кезеңге де сайланар,
Жазыққа да шыға алдық-ау жайланар.
Әлемдегі күні ертең сенемін,
Ұлт-ұрпағым тұлғалыға айналар [1.40-41-б.].

«Ертеңімнің иесі бүгінгі ұрпақ», «Шындығым», «Келер 
ұрпақ жазады» және т.б. өлеңдерінен ұрпаққа сеніммен 
қараған ақынның көзқарасын байқаймыз.

Қаламгер Ғабдул-Сәбит Юсупов мырза: «Ақын ағаның 
өмірлік ұстанымы – «ар мен адамшылық қасиетті жоғары 
ұста, еңбек ет, талаптан, жат қылыққа жолама, болашаққа 
сеніммен қара» сияқты ұстанымдар» [1.6-б.]- деп айтқан. 
Ия, оптимист-күрескер С.Қазтаев шығармаларынан аталған 
ұстанымдарды оқырман қауым бойына сіңіреді. Айталық, 
«Өз бағаңды көпшіліктен аласың» өлеңінде: «Айтыста да, 
тартыста да, жарыста, Ар, намысың – бас тілекшің бола   
алсын!» [1.51-б.],   ал   «Жүрегіңе   жігеріңді   төсен   сен»   
деген   өлеңде:

Жасқаншақтық – ар-намыстың қас жауы,
Ал зұлымдық – озбырлықтан бас алар.
Тата алмай да жүрме тірлік бал дәмін,
Көрермін деп Құдай басқа салғанын.
Ар-намыстың құлы бола алсаң сен,
Ұлы болып қалыптаса алғаның [1.43-б.]- деп, 

жасқаншақтыққа түсінік беріп, зұлымдық озбырлықтан 
басталатынын айта келе, ар-намысқа ерекше мән берген.

Ақын ата-ананы қадірлеу, оларға сый-құрмет көрсету, 
үлкен кісілерді құрметтеу, бала тәрбиесі секілді қоғамның 
бүгінгі өзекті мәселелерін де жырлаған.

«Жоқшылыққа жаншылса да баласы, Қаңғытпаған әкесі 
мен анасын» [2.10-б.] деген жолдар арқылы ешқашан ата-
анасын қаңғытпаған халық екендігімізді «Заман келбеті» 
өлеңінде ақын айтқысы келгендей.

Рухы биік қазақ елінің өсіп-өркендеп, кең қанат 
жаятынына сеніммен қарайды. «Елім деген Елбасы» атты 
16 шумақтан тұратын өлеңінде Елбасы Н.Ә.Назарбаевтың 
ұстанған саясатын, бағытын қолдап, Ұлы тұлға, қуатты 

ұрпақ барында ел ертеңі жарқын болатынына кәміл сенеді.
Қуат алып, Жолдауынан Елбасы,
Қанаттанып ел мен жұртым барады.

Бірте-бірте жағдайымыз жақсарып, 
Бет алып та барамыз ғой биікке.

Жарқын да әлі, жәйлі болар ертеңі ел, 
Ұлы тұлға, қуатты ұрпақ барында.

Қиыс кетпей қиындықтың жарында,
Әлі жұртым, арын қосар арынға.
Іс тетігін білетұғын тұлға мен
Дарынды да, алымды ұрпақ барында [1.117-118-б.].
Тіл шебері Елбасының Жолдауында қарастырылған 

мәселелерді де өлеңмен өріп, шебер жеткізе білген.
Асылыңды іздегендей қоймадан,
Жолдауының әр сөзіне бойла, Адам.
Қоғам ғана ұтатыны – ол анық –
Ана менен бала қамын ойлаған!
«Ертеңіңді бүгін ойла» өлеңінде ақын тәрбиелі, ұлағатты 

ұрпақ – басқа қонған бақ екенін:
Ұрпағыңның ұлағатты болуы –
Басты бағың, басқа қонған ол сенің,- дей келе:
Келер ұрпақ өссін десеңдер,
Келешектің бүгін жаса есебін, [1.247-б.]- деп, ертеңгі 

күннің қамын бүгіннен ойлау керектігін тағы да айтып өтеді.
Ұрпаққа сөз қазынасын қалдырған ақын Сатыбалды 

Қазтаев шығармалары – рухани мәдениетіміз бен 
әдебиетімізге қосылған тағылымы мол мұра.

ВОПРОСЫ   ВОСПИТАНИЯ  В  
СТИХОТВОРЕНИЯХ    САТЫБАЛДЫ     КАЗТАЕВА 

Автор статьи исследуя творчество поэта Сатыбалды 
Казтаева,  талантливого поэта из Семиречья  приводит 
отрывки из его  песен  «Облик эпохи»,  «Голос поколения»,  
«Переправы жизни», «В назидание  подрастающему 
поколению».

Ключевые  слова: талантливый акын, Сатыбалды 
Казтаев,  литература, поэзия, сокровище, воспитание,  
Родина.

QUESTIONS OF EDUCATION IN SATYBALDY 
KAZTAYEV’S POEMS

The author of article investigating works of the poet                 
Satybaldy  Kaztayev, the talented poet from Zhetysu  gives 
fragments from its songs “ Look of an Era”, “Voice of generation”,   
“Life Crossings”, “In edification  to the rising generation”.

Key words: talented poet, Satybaldy  Kaztayev, literature, 
poetry, treasure, education, homeland.

ӘОЖ 81: 001.12/18
Г.АХМЕТОВА,

Ы.Алтынсарин атындағы  
дарынды балаларға арналған 

облыстық қазақ 
гимназия-интернаты

Павлодар қаласы.

ТАНЫМДЫҚ ДЕҢГЕЙДІ 
ЖЕТІЛДІРУГЕ БАҒЫТТАЛҒАН 

ТАПСЫРМАЛАР АРҚЫЛЫ 
ОҚУШЫЛАРДЫҢ СЫН 
ТҰРҒЫСЫНАН ОЙЛАУ 

ҚАБІЛЕТТЕРІН ДАМЫТУ

Автор өз мақаласында сын тұрғысынан ойлау негізінде 
оқушылардың танымдық қабілеттерін дамытып, логикалық 
ойлау қабілеттерін жетілдіретін тапсырмаларды қарастырған.

Түйін сөздер: сын тұрғысынан ойлау, технология, таным, 
логика, шығармашылық дағды.

Педагог К.Д.Ушинский: «Біз жан-жақты жеке тұлға 
тәрбиелегіміз келсе, ол тұлғаны жан-жақты зерттеп 
білуіміз керек»,- деген еді. Бүгінгі таңда осы ой мұғалім 
әрекетінің тұжырымдамасы іспеттес. Педагогикалық 
жаңа технологиялардың барлығы жеке тұлғаның өзін-өзі 
дамытуын, өздігінен шығармашылықпен жұмыс істей білу 
қабілетін және біліктері мен дағдыларын қалыптастыруға, 
бағытталған алға қойған мақсатқа жетудің тиімділігін, 
нәтижелілігін қамтамасыз етуді көздейтін, берілген 
материалды жедел әрі сапалы меңгертуге бағытталған.

Ic-әрекеттегi  зерттеуiмде  сын тұрғысынан ойлау 
модулі негізінде тұлғаның  танымдық қабiлетiнiң дамуына 
арналған тапсырмаларды  анықтағым келдi, өзiндiк iзденiciн 
арттырып, логикалық ойлау қабілеттерін жетілдіру жолдарын 
iздеcтiрдiм. Қазақ тілі мен әдебиеті cабағында оқушының 
шығармашылық  дағдыларына жете көңiл аударып, тиiмдi 
әдic-тәciлдердi пайдаланып, бiлiмдi дайын түрiнде бермей, 
оқушының шығармашылық қабiлетiн шыңдауға мүмкiндiк 
туғызуға жағдай жасай  бермеймiз. Мiне, оcы мәселелерге 
көз жеткiзу үшiн cыныптaғы ic-әрекеттегi зерттеудi 
ұйымдacтыру қaжеттiгi туындады. Осыларды еcкеруде өзiме 
зерттеу cұрақтарын белгiлеп алдым:

Қазақ  әдебиеті  cабағында   оқушыларды сын тұрғысынан 
ойлау модулі  арқылы логикалық ойлау  қабiлетiн дамытуға 
қалай қол жеткiзуге болады? 

Оқытудағы  танымдық қабілетті дамытуда қандай 
кедергiлер бар? 

Оны жеңу жолдары қандай? 
Шығармашылық тұрғыда cыни ойлау арқылы 

ынтымақтаcтық қарым-қатынаcты орнату, тиiмдi cұрақтар 
қою арқылы  ой қозғау жолдарын қалай қараcтыру керек? 

Cондықтан ic-әрекеттегі зерттеуде туындаған cұрақтар-
дың жауабын жетi модуль араcынан «Сын тұрғысынан 
ойлау»модулі арқылы анықтағым келдi. Сабақта топтық 
жұмыcты ұйымдаcтыру арқылы оқушылардың танымдық 
қабілетін арттыруда зерттеу жұмыcымның нәтижеci табыcты 
болады деп ойлаймын. Оcы туындаған мәселелерге cүйене 
отырып, менiң ic-әрекеттегi зерттеу cұрағым анықталды. 
Сонымен қатар Выготский танымдық дамудың оқушылар 
өздерінің «Жақын арадағы даму аймағында» жұмыс істесе, 
жақсаратынын атап көрсеткен [1]. Өйткені тапсырмаларды 
берген кезде, шығармашылық және танымдық қабілетті 

қажет ететін тапсырмалар болса, өзара көмек көрсету 
арқылы  шағын топтар мен  жұптар жүзеге асырады. 

Сын тұрғысынан ойлауды дамыту бағдарламасы – әлемнің 
түкпір-түкпірінен жиылған білім берушілердің бірлескен 
еңбегі. Тәжірибені жүйеге келтірген Джинни Л.Стил, 
Куртис C.Мередит, Чарльз Тәмпл. Жобаның негізі Ж.Пиаже, 
Л.С.Выготскийдің теорияларын басшылыққа алады.

Сыни ойлау – белгілі бір мәселе туралы бір идеяларды 
жинақтап оларды қайта ой елегінен өткізу және шешім 
қабылдаумен аяқталатын күрделі психологиялық үдеріс деп 
атап көрсеткен.

Сын тұрғысынан ойлау «ойлау туралы ойлану» деп 
сипатталған. Ол маңызды мәселелерді талқылау және 
тәжірибені ой елегінен өткізуді қамтиды» делінген [1]. Ойлау 
туралы ойлану деген менің пікірімше, өз ойын жеткізе білу, 
айтатын сөзінің дәлелді болуы үшін мысалдап, мақалдап, 
көркем сөйлеу арқылы тыңдаушының сол туралы пікірімен 
санасу арқылы жүзеге асады. Мен қалай ойлаймын, оның 
пікірінше солай болды ғой, яғни, өзіне есеп беру арқылы, 
өзін-өзі бағалау арқылы, салыстыру арқылы нақты шешімін 
айтуға жол салады. Сонымен бірге Глейзер (1941) «Сын 
тұрғысынан ойлаудың қалыптасқан дағдыларынан басқа 
оқушы немесе мұғалім оларды тәжірибелік жағынан 
пайдалануға дайын болуы тиіс. Сын тұрғысынан ойлау – өз 
ойын бағалау ниетінің болуы және оны білу, ол кез келген 
субьект үшін қалыпты болып табылатын шыншыл, ашық, 
дәйекті, талдау жасауға қабілетті, білімқұмар, өзі мен 
өзгенің пікіріне сеніммен қарайды және шешім қабылдауда 
парасатты болу ниетін дамытуды көздейді. Сын тұрғысынан 
ойлаудың осы қағидаттарын ұстанбайтын немесе қарсы 
пікірді ұстанатын, яғни, зияткерлік жағынан тәкаппар, 
теріс ойлағыш, шыдамсыз, қызба, тәртібі нашар, жалқау, 

әрекеттің салдары туралы ойламайтын, жаңа ақпараттарға 
немқұрайлы қарайтын, басқаның пікіріне сенбейтін 
адамдар сын тұрғысынан ойлау кезінде тығырыққа тірелуі 
мүмкін»,- дейді [1]. Бұл тұрғыда өзім сабақ беретін сыныпта 
оқушылардың парасатты, шыншыл, өз ойын ашық айтуға 
құмар қатарындағылары мені қуантады. Олармен жұмыс 
барысында түрлі жетекші  сұрақтар арқылы оқыту олардың 
алған білімдерін шыңдайтыны анық.

Мұғалім мен оқушы іс-тәжірибесінде сын тұрғысынан 
ойлауды пайдалануға  дайын болу керек дегенде ол үнемі 
қолдануда көрініс табатынына сенемін. Оқушы төселеді, 
білімін шыңдайды, бір-бірімен үнемі қарым-қатынаста 
болады, өз ойларын бағалай алады. Белгілі ғалым Дайана 
Халперн: «Сыни ойлау  ойлаған нәтижеге жету үшін танымдық 
техникаларды пайдалану арқылы шығармашылықпен әрі 
қарай бағыттай ойлану»,- деген. Ғалымның айтпақ ойы түрлі 
тәсілдерді қолдану арқылы оқушылардың шығармашылыққа 
қол жеткізуіне септігін тигізу дегенді білдіреді,- деп ойлай 
отырып, сын тұрғысынан ойлауды оқушыларға үйрету үшін 
мына төмендегі шаралар орындалуы керек  деген ойда өзіме 
нақты талаптар қойдым:

1. Сын тұрғысынан ойлауды тудыру үшін уақыт керек;
2. Оқушыларға ойланып толғанып,ойын ашық айтуға 

рұқсат беру;
3. Әр түрлі идеялар мен пікірлерді қабылдау;
4. Үйрену барысында оқушылардың белсенді іс-               

әрекетін қолдау;
5. Оқушылардың бір-бірінің жауабына жасаған                 

сынының дәлелді, дәйекті болуын талап ету.
Сын тұрғысынaн oйлaу дeгeнiмiз – сaбaқтa oқушылaрдың 

қызығушылығын aрттырa oтырып, өз oйыңды eркiн жәнe 
зeрттeй тaлпындырып, тұжырым жaсaу. Сoнымeн қaтaр, өз 

oйлaрымeн өзгeлeрдiң oйынa сыни қaрaп, eстiгeн, бiлгeнiн 
тaлдaп, сaлыстырып, рeттeп, сұрыптaп, жүйeлeп, бiлмeгeнiн 
өзi зeрттeп, дәлeлдeп, тұжырым жaсaуғa бaғыттaу, өз бeтiмeн 
жәнe бiрлeсiп шығaрмaшылық жұмыс жaсaу [1].

Оcы бағдарлама бойынша бiрiншi бетпе-бет кездеcу 
кезеңiн аяқтағаннан кейiн өз тәжiрибеме өзгерic енгiзу 
керектiгiн түciндiм. Мектепке келгеннен кейiн орта мерзiмдi 
жоcпарымды құрып, соған cүйене отырып танымдық 
қабілетті  жетілдіруге бағытталған тапсырмалар арқылы 
оқушылардың  сыни ойлау қабілетін дамыту,оқытуда 
топтық, бiрлеciп жұмыc жаcау тиiмдiлiгiн дамыту, жан-
жақты дамыған тұлғаны дайындау – бүгiнгi күннiң алға 
қойған баcты мәселесі деп қараcтырып, ағымдағы жұмыcты 
жандандыру болды. 

Сабақтарым  қызықты да тартымды болуы үшін көптеген   
ресурстардан, ақпараттардан тапсырмаларды іздестірдім. 
Мен қазақ әдебиеті пәні бойынша 7 модульді ықпалдастырып 
орта мерзімді жоспар мен тізбектелген төрт сабағымды  
Блум таксономиясы бойынша қысқа мерзімді жоспар құра 
отырып өткіздім. Осы сыныпты таңдай отырып, мен өз 
сабақтарымды жоспарлау барысында оқушылардың сын 
тұрғысынан ойлау арқылы логикалық ойлау қабілеттерін 
дамытуға бағытталған  танымдық тапсырмалар дайындауды, 
оларды ойлау деңгейлеріне сай біртіндеп ұсынуды басты 
назарда ұстадым. Cын тұрғысынан  oйлaу aлғaн бiлiмiн 
өмiрдe қoлдaнa aлaтын, өзiн  таныта, дaмытa бiлeтiн жeкe 
тұлғaны қaлыптacтыруғa мүмкiндiк тудырaтын стратeгия 
бoлғaндықтaн, oқу үдерiciндe oқушы бoйындa құзiрeттiлiк 
қaлыптacтырудa рөлi өтe жoғaры. Oқушы  cын тұрғыcынaн  
oйлaу, пaйымдaу, дәлeлдeу, eркiн, aшық пiкiр бiлдiру 
мүмкiндiгiнe иe бoлaды. Coндықтaн, мeн тiзбeктeлгeн 

caбaқтaр тoптaмacына сын тұрғыcынaн oйлaуды жeтeкшi 
мoдуль рeтiндe тaңдaдым дa,  қaрaпaйым oйлaуды cыни 
oйлaуғa дaғдылaндыру жoлдaрын қaрacтыруды мaқcaт 
қылдым. Өйткені жақын арада даму аймағында жұмыс 
жасаудың тиімділігін өзіміздің «бетпе-бет» кезеңіндегі 
өз тәжірибем арқылы көз жеткіздім. Топтық жұмыста 
бір-бірімізбен ой алмаса отырып, құнды идеялардың 
туындайтындығын білдім. Алдымен орта мерзімді жоспар 
құрдым. Сол себептен тізбектелген 4 сабағымды «Шешендік 
сөздер», «Шешендік сөздердің жанрлық ерекшелігі», «Қазақ  
шешендік өнерінің көрнекі өкілдерінің шығармашылығы», 
«Төле би, Қазыбек би, Әйтеке би» тақырыбы бойынша 
бағдарламаға сай жоспарлап өткіздім. 

Бұл бағдарламаны оқып-үйреніп оны өз жұмысымда 
қолданып, мұғалімдік кәсіптің қыр-сырына тереңдей 
түсінгендеймін. Мен осы курсқа келмей тұрып көбінесе  жақсы 
оқитын балалармен жұмыс істейтінмін. Қалған оқушылар 
назардан тыс қалып отыратын. Осы курсқа келгеннен кейін 
сабақ беру тәсілдерім, бағалауға келгенде көзқарасым 
түбегейлі өзгерді деп айтуыма болады. Менің 3 сабақты 
өзгертіп өткізгендегі байқағаным, ойлаудың алты деңгейі 
арқылы оқушыларды сын тұрғысынан ойлау стратегияларын 
пайдаланып ойлау деңгейін арттыруға болады. Ал оқушы 
жауаптарынан ойлаудың жоғары деңгейлеріне жылжудың 
бар-жоқтығын білу үшін Блум таксономиясын  пайдаланып 
олардың жүйелі, нәтижелі жұмысына көмектесетініне көзім 
жетті. Мұғалімнің реттеуші-бағыттаушы, жүйелеуші рөлі 
оқушылардың өз бетінше жұмыс істеуіне, топтық жұмысын, 
өзара бағалау біліктілігін дамытуға ықпал етеді. Оқушының 
жауапкершілігі, белсенділігі, сөйлеу мәдениеті артады.

1-кесте. Жаңа технологияны пайдаланып өткізген сабақ 
пен дәстүрлі сабақты салыстырсақ:

Жаңа технологияны 
пайдаланып өткізген сабақ Дәстүрлі сабақтарда

Оқушылар жекелей, жұппен, 
топпен жұмысты жақсы 
ұйымдастырады.

Оқушы бірден жұмысқа 
кірісіп кетпейді.

Өз беттерімен жұмыс істеу 
қабілеттері, белсенділіктері 
басым.

Белсенділігі орташа 
оқушы мұғалімнің 
көмегін керек етеді.

Шығармашылық қабілеттері 
артады, топтағы әр 
оқушының жауапкершілігі 
басым.

Шығармашылығы 
бірқалыпты, ынта-
ықыластарын білдіре 
қоймайды.

Осы жүргізген сабақтарымда бірнеше кедергілер кезікті. 
Олардың ішіндегі ең біріншісі – уақыттың тапшылығы 
болатын. Себебі тапсырмалар жүйесі көп болды және 
оқушылар  сұрақтарға  ұзақ  ойланып  жауап  берді.

Өз ойларын ашық жеткізе алмауы;
Уақыттың жетіспеушілігі, ұзақ ойлануы;
Өзін-өзі жоғары бағалауы;
Ашық сұрақтар құрастыра алмауы.
Барлық мұғалімнің білімін көтеріп, жаңа заманға 

сай мамандарды қайта даярлайтын  бұл курстың мен 
үшін орны ерекше. Курс тақырыптарынан, көптеген 
өзіме қажетті мағлұматтар мен бағыт-бағдар алғаныма 
қуаныштымын. «Ең әуелі мектепке керегі – білімді, 
педагогика, методикадан хабардар, оқыта білетін мұғалім», 
- деп Ахмет Байтұрсынұлы айтқандай, мұғалім оқушыларды 
бөліп жармай бағыттаушы тұлға ретінде даналыққа 
жеткізуі керек. Сондықтан мұғалімдерге бүгінгі жаңа заман 
талабына сай құзіреттілігі жоғары тұлға дайындау үшін 

өзгеру керек. Мeктeптeгi тәжiрибe кeзiндe тiзбeктeлгeн 
сaбaқтaр тoптaмaсын жoспaрлaп өткiзгeндe сыни тұрғыдaн 
oйлaуғa үйрeту мoдулi тиiмдi eкeнiнe көзiм жeттi. «Сын 
тұрғысынан ойлау» мoдулiнiң мaғaн ұнaғaны бaлaлaрдың 
өздeрi iздeнiп дәлeлдeуi. Oқушылaр бұрын тeк тыңдaушы 
рeтiндe бoлсa, eндi iздeнушi, oйлaнушы, өз oйын дәлeлдeушi, 
aл мұғaлiм oсы әрeкeткe бaғыттaушы, ұйымдaстырушы. 
Сeбeбi oқушылaрдың жaс eрeкшeлiктeрiн eскeрe oтырып 
құрaстырылғaн танымдық қабілетті  дамытуға бағытталған  
тaпсырмaлaрды  СТO әдiстeрiнe сaлып өткiзу oқушылaрдың 
сaбaққa дeгeн қызығушылығын oятты. Бұл әдiстi қазақ 
әдебиеті  сaбaғындa қoлдaну eң тиiмдi дeп oйлaймын.
Тәжірибе барысында менде не өзгерді? 

ОМСЖ, ҚМСЖ құра білемін;
• Топтық жұмыстар жүргіземін;
• Бағалау өлшемдерін жасай аламын;
• Кері байланыс орнаттым.
• Ал оқушыда не өзгерді? Қарым-қатынас жасай             

біледі;
• Ынтымақтастық атмосфера орнады;
• Еркін жаза біледі;
• Өз ойларын топ алдында қорғай біледі;
• Өзін-өзі бағалауды үйренді.
Сын тұрғысынан ойлау модулінің басты мақсаты – 

оқытуды оқушыға бағыттау. Осыған сәйкес,  ең бастысы, 
оқытудың философиясы түбегейлі өзгерді. Оқыту үдерісінде 
алдымен оқыту мақсаты, оқыту мазмұны және сабақ 
құрылымы мен формалары өзгерді. Сабақ беруге деген 
көзқарасым өзгерді, балалар ойымен санасуды әрі сабақты 
түрлендіре өткізуді қолға алатын болдым.

Сабақтардың  ерекше, жаңа технология  жобасымен 
өтуі балаларға еркін сөйлеп, өз  ойларын ашық, еркін  

жеткізуге, сыншыл көзқарас байқатуларына мүмкіншіліктер 
туғызды. Бүгінгі күні қоғамға да, мектепке де керегі осылар. 
Оқушылардың бойында шығармашылық іс-әрекетті, 
ізденімпаздықты қалыптастыру, жүйелі қорытынды 
жасай білу, дәлелді пікір айту іскерлігін арттыру, оқу 
материалдарын сараптау, талдау, салыстыру іскерліктерін 
үйрету қажеттіліктері туындайды. Әдебиеттік оқу сабағында 
оқушылардың өз бетінше жұмыс жасай білу дағдыларын 
дамыту -  баға жетпес құндылықтардың бірі. Тапсырмаларды 
өз бетінше тексеріп, қорытынды жасай білетін тұлға 
қалыптастыру мақсатында жаңа технологиялар әдістерін 
кеңінен қолдану қажет деп білемін.

Сын тұрғысынан ойлауды дамыту арқылы:
- әр оқушы сабаққа толық қатыстырылып, деңгейін 

анықтай алады; 
- жеке тұлғаның танымдық белсенділігін арттырады; 
- қызығушылығын оятады;
- сұрақ қойып, өз ойын еркін айтуға;
- мазмұнын толық түсінуге жағдай туғызады. Әр 

сабақтарымда осы сын тұрғысынан ойлау модулін  
сабақтарымда тиімді қолданамын. Жеке тұлғаның қиялын 
дамыту барысында оларды бақылауға, зерттеуге, ойлауға, 
сөйлеуге, ойын толық жеткізуге үйретемін. Сыни ойлау 
оқушылардың қай нәрсеге болса да терең оймен қарап, 
салыстыра талдау жасап, көзқарасын білдіру, өзіндік менін 
қалыптастыру, өз ойын тұжырымды жеткізе білуі деп 
ойлаймын. Жалпы айтатын болсақ, сыни ойлау дегеніміз – 
баланы ойлауға үйрету. Ойлау арқылы бала көп нәрсеге қол 
жеткізуі мүмкін. Сыни ойлауға оқыту жеңіл міндет емес. Оны 
белгілі кезеңде орындап, кейін ұмытып кетуге болмайды.

Тәжірибе нәтижесінде топпен жұмыс жасау арқылы 
оқушылардың пәнге қызығушылығы, ұйымшылдығы, 

белсенділігі артты, зерттеушілік, шығармашылық кабілет-
тері жоғарылады деп ойлаймын.

Болашақта  сабақта интербелсенді тақтамен жұмыс 
жасау және оған оқушыларды тарту дағдысын дамыта 
түсуім қажет. АКТ-ны қолдануда түрлі әдіс-тәсілдерді 
меңгеріп, оны сабағымда ұтымды қолдануды іске асыруым 
керек. Оқушыларға құрастыратын  әр тапсырмамды сыни 
тұрғыдан ойлануға бағытталған етіп жоспарлауды шештім. 
Төрт сабақтың нәтижесінде оқушылар берілген сұрақтарға 
тек қана жауап берумен  шектелмей, оған дәлелдеме келтіре 
алуды үйренді. Оларды шығармашылық тапсырмалар 
қызықтырды және де осындай жұмысты жиі қолдануды 
ұсынды. Бес  апталық тәжірибемде, әрине оң өзгерістер 
байқалды, бірақ та  жоғары нәтижеге  жеттім деп айта 
алмаймын. Белгілі бір нәтижеге жету үшін біраз уақыт                                                             
керек деп есептеймін.

Келесі әрекетім қандай болмақ:
Оқушыларды сындарлы сөйлетуге ынталандырамын;
• Бір-бірінен үйренуіне, басқа оқушылардың идеяларын 

құрметтеуге үйретемін;  
• Бағалау парақтарының үлгісін көбейтемін;
• Жеті модульді ықпалдастыра отырып жоспар құрамын.
Болашақта осы үдерісті жалғастырып, нәтижесін көру 

үшін, жаңа технологиялар жөнінде  білімімді жетілдіріп, 
жеті модуль ерекшелігін терең білуім керек. Сабақта АКТ-
ны қолданудың басқа да тәсілдерін  меңгеруге тиіспін. 
Оқушылардың өзара жұптық талқылау, пікірлесу кезеңінде 
диалогтік тәсілді қолдану және жоғарғы деңгейлі сұрақтар 
арқылы оқушылардың сыни ойлауын дамытуым керек. 
«Бaлaғa өз бетiмен зерттеуге мүмкiндiк туғызғaн caйын 
oдaн әрi жacқы oқи түcедi» деген Питер Клaйнның сөзімен 
аяқтауды жөн көрдім. 

Развитие навыков критического мышления через 
задания, которые направлены  на совершенствование 

познавательного уровня
Автор рассказывает о заданиях, которые способствуют 

развитию критического мышления. Эти же задания  помогают 
учащимся  мыслить логически. Развивая способность  
учащихся   к критическому мышлению можно добиться 
улучшения мыслительной деятельности. 

Ключевые  слова: критическое мышление, технология, 
познание, логика, творческий   навык.

Development of skills of critical thinking through tasks 
which are directed on improvement the cognitive level
The author tells about tasks which help   to the development 

of critical thinking. The same tasks help pupils to think logically. 
Developing ability of pupils to critical thinking can improve 
thinking activity. 

Key words: critical thinking, technology, knowledge,                
logic, creative skill.

Батыс Қазақстан облысы, 
Орал қаласы.

ДЕҢГЕЙЛЕП ОҚЫТУ – НӘТИЖЕЛІ 
БІЛІМ КЕПІЛІ

Мақалада оқушының алған білімін есте сақтап, ойлау 
қабілеті мен тіл байлықтарын, сөздік қорын арттырып, ой-
өрісін кеңейтетін СТО технологиясы әдісінің бірі – деңгейлеп 
оқыту әдісі туралы айтылған. Деңгейлеп оқыту әдісінің 
мақсаты мен міндеті, күтілетін нәтижелер баяндалады.

Түйін сөздер: деңгейлеп оқыту, әдіс-тәсіл, технология.
Оқушыларға сапалы білім беру жолында оқыту әдісін 

жетілдіру – әр мұғалімнің басты міндетінің бірі. Оқушылар 
дүниетанымының қалыптасуы мен ақыл-ойының дамуы 
өтілген сабақтың сапасына байланысты.

Қазақ тілі пәні  оқушыларға білім берумен қатар олардың 
алған білімін есте сақтау, ойлау қабілетін, тіл байлықтарын, 
сөздік қорын арттырып, ой-өрістерін кеңейтіп, зеректік, 
іскерлік және бақылағыштық қасиеттерін жетілдіреді.

Қазақ тілі сабағында оқушыларды ынталандырудың бір 
жолы – сабақты жарыс түрінде ұйымдастыру.

Қазақстанның 2030 жылға дейінгі даму стратегиясын 
белгілеген Президент Жолдауынан туындайтын мақсат-
мүдделерді іске асыру мектеп алдында тұрған асқаралы 
міндеттерді анықтайды.

Сондықтан ХХІ ғасыр табалдырығында тұрып, 
тәуелсіздігімізді сақтай алатындай білімді ұрпақ тәрбиелеу 

– бүгінде еңбек етіп жүрген әрбір ұстаздың басты борышы. 
Ендеше, мемлекеттік тұрғыдан білім  мазмұнын жаңарту, 
оны заман талабына сай өзгерту, үздіксіз білім жүйесін 
дамыту қажеттігінің туындауы – заңды құбылыс.

Бағдарламаның негізгі зерттеушілік идеялары сындарлы 
оқыту теориясына негізделген (Vygotsky, 1978; Wood, 1998). 
Сындарлы оқытудың мақсаты – оқушының пәнді терең 
түсіну қабілетін дамыту, алған білімін сыныптан тыс жерде, 
кез келген жағдайда тиімді пайдалана білуін қамтамасыз ету. 
Күтілетін нәтижелер: Оқушылардың қалай оқу керектігін 
үйренуі; Еркін, өзіндік дәлел-уәждерін нанымды жеткізе 
білуі; Ынталы, сенімді, сыни пікір-көзқарастарының жүйелі 
дамуы; Қазақ, орыс, ағылшын тілдерін өз деңгейінде 
меңгеруі; Сандық технологияларда құзырлылық танытатын 
оқушының қалыптасуы.

Оқушының жеке тұлға және әлеуметтік нысан ретіндегі 
келешегі басты назарға алынады.

Оқушы мен мұғалім арасындағы қарым-қатынас 
түбегейлі өзгерісті талап етеді. Яғни, дәстүрлі оқулардағы 
оқушы мен шәкірт арасындағы көп жағдайларда оқушы 
көңілін қанаттандыра бермейтін қалыптасқан заңдылықтар 
ұстаз бен шәкірт арасындағы серіктестік қарым-қатынасқа 
ауысады.

Оқушы білімді өз бетімен меңгеріп, өз болжамдарына 
күмәнмен, сыни тұрғыдан қарайды. Әлем, тіршілік, 
жаратылыс туралы өзінің түсінігін тереңдетіп, кеңейтуге 
ұмтылу мүмкіндігі ұлғаяды. Құрбы-құрдастарымен 
әлеуметтік байланыс жасайды.Белсенді түрде білім 
жинақтайды. Осының бәріне мұғалім көшбасшылық 
етіп, бағыт-бағдар беріп отырады. Оқушы оқу үдерісіне 
мұғаліммен бірге араласып отырады. Тіпті өзінің және 
сыныптас достарының білімін бағалауда да өз үлесін қоса 



24 25

алады. Ол үшін бағалау өлшемдеріне сүйене отырып, топпен, 
жұппен немесе жеке жауап берген балалардың еңбегін 
оқыту үшін бағалау оқушының әрі қарай ынталанып оқуы 
үшін үлкен ықпал етеді. Мектеп тәжірибесінде табысты 
қолдануға ықпал ететін әдістемелік сипаттағы бірқатар 
жалпы ұсыныстардан тұратын Бағдарламаның жеті модулі: 
оқыту мен оқудағы жаңа тәсілдер; сыни тұрғыдан ойлауға 
үйрету; оқыту үшін бағалау және оқуды бағалау; оқытуда 
ақпараттық-коммуникациялық технологияларды пайдалану; 
оқушылардың жас ерекшеліктеріне сәйкес оқыту және оқу; 
оқытудағы басқару және көшбасшылық болып келеді.

Бүгінгі заман ағымы болашақ ұрпақтың ой-өрісінің 
шыңдалуын, жеке тұлға ретінде қалыптасуын талап етуде. 
Осы орайда ұлы педагог Ушинскийдің «Бала  – балқытылған 
алтын» деген қанатты сөзі еске түседі. Балаға қалай бағыт 
берсең, солай өседі. Жаңа формат тәсілінің теориялық 
негіздеріне сүйене отырып тәжірибеге енгізіліп жатқан 
жеті  модульден құралған бағдарламаның менің өмірімде 
алатын орны ерекше болмақ. Әлемдік тәжірибеге негізделе 
отырып жасақталған бұл бағдарлама оқушылардың қалай 
оқу керектігін үйреніп, соның нәтижесінде еркін, өзіндік 
дәлелін нанымды жеткізе алатындай, сенімді, сыни пікір-
көзқарастары жүйелі дамыған, танымдық қызығушылығы 
мен мүмкіндігі жоғары оқушы қалыптастыруды мақсат 
етеді. Қазақта жетіні қасиетті санға теңесе, мен үшін де осы 
бағдарлама мазмұнындағы жеті модульдің қасиеті ерекше 
болды. Бұл модульдердің көпшілігін бұрыннан сабағымызда 
пайдаланып жүрсек те, тереңіне үңіліп, олардың өзіндік 
философиясын түсініп көрмеппін. Әрине, бұрынғы 
дәстүрлі әдістерді де жоққа шығаруға болмайды, әр тәсілдің 
өзіндік артықшылықтары болады. Осы 7 модульді апарып 
сабақтарыма салған кезде сыныптағы көрініс, оқушылардың 

көзқарасы мен оқу үрдісіне қатысы бойынша орын алған 
өзгерістерге тоқталғым келеді. Біз қолданып жүрген 
бағдарлама түрлі тәсілдерді жинақтағанына қарамастан, 
сындарлы оқыту негіздерін қамтыған. Бұл 7 модульдің 
барлығы да қазақ тілі мен әдебиеті пәні сабақтарында 
қолдануға ыңғайлы әрі тиімді.

«Оқу мен жазу арқылы сын тұрғысынан ойлауды дамыту» 
(СТО)  бағдарламасының  қазіргі таңда білімді, білгенін 
өмірге пайдалана алатын шәкірт тәрбиелеуде алатын орны 
ерекше. Сын тұрғысынан  ойлауды дамыту бағдарламасы 
– әлемнің түкпір-түкпірінен жиылған білім берушілердің 
бірлескен еңбегі, ал бағдарламаның негізі Ж.Пиаже, 
Л.С.Выготский теорияларын басшылыққа алады.

Сабақтарымда кластер құру, «жуан-жіңішке» сұрақтар, 
екі түрлі күнделік стратегияларын қолдану арқылы балалар 
өз беттерінше тұжырым жасауға, ойларын еркін жеткізуге, 
ұқсас құбылыстар арасынан тиімдісін  таңдай білуге тырысты.  
Екінші сабағымда «Автор орындығы» стратегиясын 
пайдалану арқылы оқушының үйден дайындап келген 
шығармасын оқуда сенімділік ұялатса, РАФТ стратегиясы 
арқылы оқушыларды тереңнен, салыстыра ойлануға жетелеп, 
Блум өлшемдерімен жұмыс арқылы қабілетті оқушыларды 
жұмыс жасауға, бірлесе жұмыстануға үйретуге тырыстым. 
Үшінші сабағымда INSERT картасы, дискуссиялық карта, 
Ішкі және сыртқы, Венн диаграммасы, концептуалдық кесте 
толтыру стратегиялары арқылы мәтіннен өзіне қажеттісін 
тауып, қолдана білуге, дискуссиялық карта арқылы өз ойын 
әрқашан дәлелдей білуге, ішкі және сыртқы стратегиясы 
арқылы жақсы мен жаманның ара жігін ажырата білуге, 
Венн диаграммасы арқылы салыстырып, талдау жасай алуға 
үйретуді мақсат еттім.

Бұл стратегияларды әр тақырыпқа сәйкестендіріп, 

бұрыннан да сабағымда пайдаланушы едім. Топтық жағдайда 
өткен осы мектептегі тәжірибе кезіндегі сабақтарымда сын 
тұрғысынан ойлауға үйрету әдістері бұрынғыдан да әсерлі, 
тиімді шыққанына сенімдімін.  

Педагогикалық қызметте дарынды және қабілетті 
балаларға қатысты мәселе ойлауды, талқылауды және мұқият 
жоспардауды қажет етеді. Оқушылардың қажеттіліктерін 
қанағаттандыруда мектеп бүкіл оқушылар үшін мектеп 
стандартын күрделендіре отырып анағұрлым жоғары 
нәтижелерге қол жеткізе алады. Деңгейлік тапсырмаларды 
Блум өлшемдеріне сәйкестендіріп,  төрт деңгейде беруді 
үйрендім. 

1-деңгей тапсырмалары «танып білу» және үлгі бойынша  
«қолдану»  арқылы орындалды, яғни, жаңа сабақ бойынша 
берілген тапсырмалармен жұмыс жүргізілді.

2-деңгей тапсырмалары түрленіп, күрделене түседі. 
Оқушы өз бетімен керегінше қызмет етеді. Оқушының 
қабылдауы, жазба жұмыстарын орындау көрсеткіштері 
міндетті деңгейден әлдеқайда жоғары болды. 

3-деңгей тапсырмаларында талдау, жинақтау, қорыту 
жасалды.

Ал 4-деңгей тапсырмалары негізінен дарынды, 
ізденімпаз, қабілеті жоғары, талапты балаларға арналды. 
Ондай оқушыларға  тек тақырыбын ғана беремін, оқушының 
өзі мақсатын қояды, нәтижесіне жетеді, жазба жұмыстарын 
өз бетінше орындайды. Мысалы бір сабағымда дарынды 
оқушыларды бір топқа топтастырып, Блум өлшемдері 
сұрақтарымен жұмыстандыру барысында оқушылар 
мұғалімнің көмегінсіз, өздерінің біліктілігі, ой ұшқырлығы 
арқасында діттеген нәтижелеріне қол жеткізе алды. Берілген 
сұрақтарды Блум өлшемдері бойынша пирамидаларға 
орналастырып, сұрақтарға сәйкес жауаптарын беру арқылы 

жоғары деңгейлі тапсырмаларды өз беттерімен орындап 
шықты.

Оқушылардың дүниетанымын, ой-өрісін кеңейту, өмірге 
деген көзқарасын жан-жақты дамытып, шығармашылық 
қабілетіне жол ашуда ақпараттық-коммуникациялық 
технологияларды пайдалану – заман талабы.  Мектептегі 
технологияларға теледидар бағдарламалары, электрондық 
оқулықтар, интернет, ұялы телефон, компьютер, т.б. 
жатқызсақ, сабақтарымызда оқушылардың қызығушылығын 
ояту, ынтасын арттыруда бұл құралдарды пайдаланып 
жүрміз. Өз сабақтарымда электрондық оқулықпен жұмыс, 
бейнефильмдер көрсету арқылы оқушылардың естерінде 
ұзақ сақтау дағдыларын жетілдірумен қатар, үйге тапсырма 
берген уақытта көбіне интернет беттерінен іздеуді ұсынып, 
кейде нақты интернет сайттарына сілтеме беріп отырдым.         

Білім беру үшін бағалау және оқытуды бағалау модулі 
біз үшін жаңалық болмаса да, осы курс нәтижесінде 
бағалауға деген мүлдем жаңа көзқарас қалыптасты десем, 
қателеспеймін. Балаларды ынталандыруда тәуекелге барып, 
оқушылардың жауаптарын жоққа шығармай, сол қателерін 
өздеріне түзеттіру арқылы жұмыстандыру қажеттігін, 
бағалау өлшемдері арқылы әділ бағалауға қол жеткізудің 
мұғалім үшін де, оқушы үшін де тиімділігін ұғынып, аз 
уақыт ішінде болса да бағалау түрлерін өз тәжірибемде 
пайдаланып, оң нәтижелерге қол жеткізе алдым. Оған дәлел 
сабақ беретін 5«ә» сыныбындағы білім сапасының ІІІ оқу 
тоқсаны қорытындысында 80%-дан 100%-ға көтерілуі 
болды.

Мұғалімдік тәжірибемдегі ендігі мақсат – заман талабына 
сай құзіретті тұлға қалыптастыруда осы жеті тәсілді жүйелі 
қолдана отырып, өз тәжірибемді толықтыру, жетілдіру 
болмақ.

Халқымыздың ұлы ағартушысы Ахмет Байтұрсынұлы: 
«Мектептің жаны – мұғалім. Мұғалім қандай болса, мектебі, 
пәні сондай болмақшы. Яғни, мұғалім білімді болса, ол 
мектептен балалар көбірек білім біліп шықпақшы»,- деген 
екен. 

Уровневое обучение  – залог успешного обучения
В статье рассказывается  об одном из методов технологии 

критического мышления – уровневой дифференциации,  
которая  способствует запоминанию знания,  расширению 
словарного запаса, о целях и задачах,  ожидаемых результатов  
уровневого   обучения.

Ключевые слова: уровневое  обучение,   методы, 
технология. 

Level training – the key to successful training
The article tells about one of the methods of technology of 

critical thinking-level differentiation which promotes storing 
of knowledge, to expansion of a lexicon, writes the aims and 
objectives ,  expected results of-level training.

Key words: level-training, methods, technology.

ӘОЖ 81: 37.016                                            А.ЕРМАҒАНБЕТОВА,
Райымбек батыр атындағы

№50 «Қазғарыш» 
мектеп-лицейі.
Астана қаласы.

ОҚЫТУ ҮШІН БАҒАЛАУ ЖӘНЕ 
ОҚУДЫ БАҒАЛАУ

Автор өз мақаласында білім беру жүйесіндегі өзекті 
мәселенің бірі – оқушы жетістігін нақты бағалау туралы сөз 
қозғайды. Оқыту үрдісіндегі әдіс-тәсілдердің бірі – «Оқыту 
үшін бағалау және оқуды бағалау» модулі жайлы айтылған.

Түйін сөздер: бағалау, оқыту үрдісі, ерекшелік, оқу 
бірлігі.

Оқушы жетістігін нақты бағалау мәселесі – білім 
беру жүйесіндегі өзекті мәселелердің бірі. Халықаралық 
бакалавриат мектептеріндегі бағалаудың басты функциясы 
білім алу ағымының ерекшеліктерін айқындауға және сәйкес 
келетін түзетулер енгізуге мүмкіндік беретін талдау үрдісі 
болып табылады.

Бағалау – одан арғы білім алу туралы шешімді қабылдау 
мақсатымен оқытудың нәтижелерін жүйелі түрде жинақтауға 
бағытталған қызметті белгілеу үшін қолданылатын термин 
болып табылады. [1.56-б.] «Бағалау» термині – «жақын 
отыру» (латын тіліндегі мағынада) – бағалаудың негізгі 
сипаты бір адам басқа адамның не айтып, не істегенін немесе 
өзін-өзі бақылау жағдайында өзінің дербес ойлауын,түсінігін 
немесе тәртібін мұқият бақылау деп түсіндіріледі.

«Оқыту үшін бағалау және оқуды бағалау» модулі 
білім беру,оқыту үрдісіндегі әдіс-тәсілдердің барлық 
түрлерімен байланыста болады. Сыныптағы бағалау тек 
теориялық әдіс қана емес, мұғалімдер бағаны жазбаша 

түрде қояды. Стандарттар обьективті  және обьективті емес 
стандарттар болып бөлінеді. Сонымен қатар оқушының  
дамуы,оқуы,ынталануы туралы түсінік қалыптасқан. 
[1.Александр,2001]

Бағалаудың екі түрі бар екені белгілі формативті (оқыту 
үшін бағалау) және сумативті (оқуды бағалау).

Оқыту үшін бағалаудың маңыздылығы – бағалау оқыту 
мен оқудың ажырамас бөлігі болуы мүмкін деген ой біздің 
түсінігіміздегі едәуір өзгерісті талап етеді және оқыту үшін 
бағалау ұғымы дегеніміз де осы болып табылады.

Жиынтық (жинақтайтын бағалау) – оқушылардың білім 
берудегі белгілі бір кезеңде (оқу бірлігінің, жартыжылдық-
тың жылдың соңында) алған жетістіктерін бағалау. Жиынтық 
бағалау – мазмұн стандарттарын меңгеру көрсеткіші, 
оның үш түрі болады: ауызша таныстырылым,тест және 
жетістіктерін көрсету.

Оқыту үшін бағалау екі жолмен жүзеге асырылады: 
холистік бағалау сызбасы – оқу үдерісінің мақсаттары 
бойынша анықталған қабілеттерді жеке бағалау арқылы 
оқушының даму деңгейін қысқа мерзімде және жалпы түрде 
бағалау. Аналитикалық бағалау – оқушылар үшін көзделген 
нақты қабілеттерді белгілі бір ұзақ мерзім ішінде біртіндеп 
бақылау және бағалау.

Сабақ мақсаты, оқудағы әдіс-тәсіл, бағалау бірге 
қолданғанда оқушылар өздігінен білімді меңгеріп, өз 
көзқарастарына зейін қойып, зерделей берген білім аясында 
жүзеге асады. «Қандай мәселе болса да, шәкірттің пікірін, 
ойын біліп барып,оны оған түсіндіріп, содан соң қорытынды 
айту керек»,- деп Ыбырай Алтынсарин айтқандай, әр сабақта 
оқушылардың білімін қолпаштап отыруымыз керек деп 
ойлаймын. Оқыту үшін бағалауды түсіну үшін оны дәстүрлі 
бағалауға қарама-қарсы қойған дұрыс. Жиынтық бағалаудың 

мақсаты оқушының бір тақырып немесе тоқсан аяғында 
жеткен жетістігі немесе белгілі бір стандартты меңгеруі. 
Сыныптағы оқушылардың білім алғандығын анықтау үшін 
қолданылатын оқыту үшін бағалау түрлері: бақылау (бақылау 
парақтары, түртіп алу парақтары). Сұрау (диалогтік тәсіл). 
Талдау. Кіру, шығу қағаздары (кері байланыс қағазы).

Графикалық ұйымдастырушы (миға шабуыл, Т 
– таблицасы, оқиға тізбегі, мәселе шешу). Өзін-өзі, 
құрдастарының бағалауы (екі жұлдыз, бір тілек). Жауап 
журналы. Таныстырылым. Ойлан. Жұптас. Бөліс. 
Портфолио. Осындай оқыту үшін бағалаудың әдіс-тәсілінен 
кейін оқушылар сабаққа белсене қатысады.Мұғалім 
оқушыларға бағалау парақтарын таныстыра отырып, 
бақылау парағы, өзін-өзі және құрдастарын бағалау, топтық 
бағалау парақтары арқылы жиынтық баға қоюға болады. 
Қадағалау (бақылау) парағы. Қадағалау парағы оқушының 
алға жылжуын, қол жеткен жетістігін анықтау үшін 
қолданылады. Қадағалау парағы қарапайым тәсілмен жол 
сілтейді. Егер оқушы бағалаудың түрлерімен күнделікті 
сабақта танысып дағдыланса бірте-бірте олар өз білімдерін 
ғана емес, сонымен қатар құрдастарының да білімін бағалап, 
қорытынды жасай алады. «Шәкірттің ойлау қабілетіне 
еркіндік беріп, шектемей, жетелеп, адастырмай бақылап, 
керек кезінде жол көрсетіп отыру дұрыс» деген Ыбырай 
Алтынсарин сөзі бағалаудың мәніне пара-пар. Бағалаудың 
жаңа әдісінде оқушы бағаны қандай өлшемдер бойынша 
алғанын, келесі сабақтарда қандай өлшемдерге көңіл бөлу 
керектігін  ұғынады. Оқушының мұғалімге деген сенімі 
артады, көзқарасы өзгереді. Яғни, біз ұстаздар қауымы 
бағалауды өткізу үшін оқушылардың нені білетіндігін 
және не істей алатындығымен қатар олардың қандай 
қиындықтарға кездесуі мүмкін екендігін анықтауымыз 

қажет. Жоғарыда айтылған бағалау түрлерін өзімнің іс-
тәжірибемдегі қолданысын былай көрсеткім келеді.

1-кесте. Оқу жүйелеріндегі бағалау ерекшеліктері

Оқу 
жүйелері/ 

Параметрлер
Дәстүрлі оқыту Интербелсенді оқу

Не 
бағаланады?

Оқытушы 
тарапынан 
берілген білім, 
білік, дағды.

Өзіндік көзқарас, пікір, идеялар, 
дүниетаным;
Білімді игерудегі әрекеттер;
Білімді игеруде қалыптасқан 
білік, дағды, машықтар, 
қатынастар

Қандай 
білім 
бағаланады?

Алған теориялық 
білімді 
жаттығулар 
орындауда және 
мәселелерді 
шешуде  қолдана 
білу.

Бірлесе (топ құрамында) жұмыс 
жасай білу;
Мәселені айқындай білу, оның 
шешу жолдарын қарастыра білу;
Өз әрекеттерін жоспарлау және 
ұйымдастыра білу;
Өзіндік түсінік, пікір, идея 
қалыптастыру және құрастыру, 
оларды дәлелдей білу;

Қандай 
тәсілдер 
арқылы?

Ауызша сұрау; 
тестілеу;
бақылау 
жұмыстары;
емтихан.

Жазба жұмыстары;
Тестілеу;
Бақылау;
Сауалнама;
Портфолио;
Өзін-өзі бағалау

Не үшін?

Білім деңгейін 
анықтап баға қою;
Ынталандыру;
Жазалау.

Білім игерудегі жетістіктерін 
анықтау;
Белгілі бір уақыт аралығында 
үйренушінің  өсу және даму 
қарқынын анықтау;
Белсендіру;
Ынталандыру;
Топ жұмысына қосқан үлесін 
анықтау.

Үйренушінің білімін қалайша 
әрі қарай дамытуға болатынын 
білу үшін;
Үйренушілердің әрекеттері 
арқылы үйретушінің деңгейін 
анықтау;

2-кесте. Оқушының сабақтағы жұмысын бақылау парағы

Аты-жөні

Бақы-
лау 

ұзақ-
тығы

Өзіндік 
пікірлер 
келтіруі

Сұрақ-
тар 

қоюы

Сұрақ-
тарға 
жауап 
беруі

Топ 
жұмы-
сына 

арала-
суы

Оқушының 
жұмысы бойынша 
мұғалімнің 
қорытынды пікірі

3-кесте. Оқушыдан сұхбат алу парағы

Оқушының аты-жөні  _____________________________________
Сабақ тақырыбы ___________________________________________

Сұрақтар     Оқушының 
жауаптары

Сабақ сізге ұнады ма? Өз пікіріңізді дәлелдеңіз.
Сабақтың ең ұтымды жерлері қандай болды?
Сабақ тақырыбының (проблеманың) Сіз үшін қандай 
маңызы бар деп ойлайсыз?
Сабақта қандай әрекеттер атқардыңыз?
Топ жұмысы қандай деңгейде өтті деп ойлайсыз? 
Неліктен?
Өз жұмысыңызға қанағаттанасыз ба?

4-кесте. Өзінің пікірталасқа қатысуын бағалау

Өлшемдер Бес ұпайлық 
жүйе бойынша

Келтірілген идеялар мен пікірлердің өзектілігі, 
дербестігі

Білімдерін жаңа контексте (басқа жағдайда, 
мәселе шешуде) қолдану деңгейі
Өз дәлелдерін,түсіндірмелері мен 
сипаттауларының талдау деңгейі
Мәселені жеңілдетпей, тұжырымдар мен 
қорытынды жасап,нақты шешімдерді ұсынуы
Басқалардың пікірлері мен ұстанымдарына 
диалог арқылы (сұрақ қою,тыңдай білу,келісу) 
беруі
Барлығы

5-кесте. Оқушының өзін – өзі бағалау кестесі
(Топ ішінде талқылау жұмысы)

Өлшемдер
(Оқушының іс-әрекеттері) Әрқашан Әдетте Кейде Ешқашан

Мен талқыланып жатқан
мәселені басқа жағдайлар-
мен салыстырып олардың 
ұқсастықтары мен айырма-
шылықтарын айқындай-
мын.
Мен мәселені жан-жақты
қарастырып, жалпылама 
қорытынды жасаймын, 
барлық ойлар мен болжам-
дарымды ортаға саламын.
Мен нақты дерек көздеріне 
сілтеме жасап, барлық 
ұсыныстарымды нанымды 
түрде дәлелдеймін.
Талқылау барысында мен 
басқалардың пікірлерін 
мұқият тыңдаймын, 
олардың сөздерін 
бөлмеймін, олармен 
санасамын.
Мәселе шешуде ортақ 
мәмілеге келу үшін мен 
өз пікірлеріме өзгеріс 
енгіземін.

6-кесте. Топ жұмысын бағалау кестесі

Өлшемдер
Топ 

мүшелері

Идея-
ларды 
ұсыну

Жолдас
тарын 

топ 
жұмы-
сына 

жұмыл-
дыру

Идея-
лар-
дың 
дер-
бес-
тігі

Сұ-
рақ 
қою

Сұрақ-
тарға 
жауап 
беруі

Бел-
сенді 
түрде 
тың-
дау

Жал-
пы 

ұпай

Ақмаржан + + + + + 5
Темірлан + + + + 4
Диана + + + + + + 6
Зейнеп + + + + + + 6
Ермек + + + 3

Топ 
бойынша 4 4 4 4 4 4

24
н/се
80%

7-кесте. Топтың талқылау жұмысын бағалау
Әрекеттер Әрқашан Әдетте Кейде Ешқашан

Біз берілген тапсырма мен 
сұрақтарды түсініп алуға 
тырысып, бір-бірімізбен 
бөлісеміз, бір-бірімізге 
көмектесеміз.

Біз бір-бірімізді тыңдап, 
ойлар мен пікірлерімізді 
сыйлап, олармен санасамыз.

Біз оқулыққа сүйенбей, 
дәлелдер мен өзіндік 
идеялар келтіреміз.
Біз мәселелерді 
практикалық тұрғыдан 
қарастырып, шешуге 
ұмтыламыз.
Біз бір-бірімізді тыңдап, 
сөйлеушіні қуаттап, 
әр пікірмен санасып 
отырамыз.

Біз талқыланған 
мәселені пән аумағында 
қарастырмай, оны кең 
тұрғыдан түсінуге 
тырысамыз.
Біз талқылау нәтижесінде 
жаңа білім мен түсініктің 
пайда болуына мүдделіміз.

Сондай-ақ, 8-сыныпта «Қазақ әдебиеті» сабағында 
«Оғыз қаған жыры» тақырыбын өткен кезде тапсырмаларды 
төмендегідей құрастырдым. І тапсырма: Топ бойынша 
Қорқыт нақылы мен халық мақалын салыстырып, І слайд 
бойынша әр топ мүшесі өзін-өзі бағалап, бағасын айтты.

ІІ тапсырма. ІІ слайд. Аңыз туралы не білеміз? Аңыз 
кейіпкерлерін ата. Өмірдегі аңыз кейіпкерлерді білесің бе?

ІІІ слайд. «Оғыз қаған» жыры туралы пікір айт. 
ІV слайд. Шығарманы құрылысы бойынша талда.
V слайд. Не үйрендім? Дәлелдеме.
VІ слайд. «Оғыз қаған» жыры мен эпос.  
Рефлексия.
Тапсырмаларын ұсына отырып, сабақ соңында төмендегі 

кестелер бойынша бағалау жүзеге асырылды.
8-кесте. Топтық бағалау

Оқушылардың аты-жөні

Тапсырманы орындауда қатысу 
белсенділігі.
Нақты, тұжырымды ой айта білуі.
Топ ішінде жұмыс жасай білуі.
Сұрақты талқылай білуі, пікір 
қосуда басқалармен санасуы.
Топпен мақсатты түрде жұмыс 
істеу қабілетінің басымдығы.
Жалпы ұпай саны.

  
9-10 ұпай – «5»; 6-8 ұпай – «4»; 4-5 ұпай – «3»; 0- 3 ұпай 

– «2»
Ал қалыптастырушы бағалау (ҚБ) – білім беру мен 

оқытудың бір бөлігі ретінде оқу бағдарламасындағы оқу 
мақсаттарына сәйкес жүргізетін мұғалімнің ағымдағы 
бағалауы. Бұл жағдайды келесі кестеден байқауға болады.

9-кесте.
Оқушының аты – жөні ------------------------------------------

Пән : Әдебиет
ІІІ тоқсан:
Сабақтың тақырыбы: Абай  «Он жетінші қарасөз»
Оқыту мақсаты: Қара сөздің мәнін, мағынасын түсінеді, оның 
ішіндегі ойға өз пікірін білдіріп дәлелдейді.
Өлшем: А. Тыңдалым/ айтылым, жазылым.
Тапсырма: Тыңдалым мәтіні бойынша тапсырмалар орындаңыз.

О
М

Ө
лш

ем

                      Дескрипторлар

ж
етті

Талпы
нды

ОМ А 1. Мәтін мазмұнын түсініп, өз ойын 
жеткізе алады.
2. Абай өлеңдерінің мазмұнын 
біледі,сөздерді  ретімен қоя алады.
3. Өлең мазмұнын терең түсініп 
қолдана алады
4. Проблемалық сұрақтар бойынша өз 
пікірін ұсына алады.

Сабақ  үстінде бірнеше бағалау әдістерін қолдануға 
болады. Оқуды, оқыту үшін және өлшемді бағалау сабақ 
тақырыбына қарай жүзеге асады. Осы бағалаудың  түрлері 
топтық бағалау,  тақырыптық тапсырманы орындау 
деңгейіне қарай, өлең оқу,жазбаша жұмыс түрлерінің 

өлшемді бағалауы, өзін-өзі бағалау   түрлері сабақ барысында 
жүзеге асырылады. Оқыту үшін бағалау оқушының сабаққа 
қатысымы, сырттай бақылау, мадақтау түрінде бола береді. 
Бағалау сипатын өзгерту арқылы оқуды бағалауды оқыту 
үшін бағалауға әкелу үшін жасадым. Оқушылардың өздерін-
өздері бағалауы қызығушылықтарына ықпал етіп білім алуға 
түбегейлі әсер етті.

Білім берудің мазмұнына енгізіліп жатқан өзгерістер 
мен жаңалықтардың барлығы да ғылым негіздері бойынша 
білімді меңгертумен қатар оқытуды дараландыруға жағдай 
жасау арқылы оқушылардың жеке және жас ерекшеліктерін 
ескере отырып, қажеттіліктері мен қызығушылықтарына сай 
білім беруге бағытталып отыр.

Әдебиеттер:
1 Мұғалімге арналған нұсқаулық.  2012, 56-бет.
2 Әлімов  Асхат Қамзаұлы. Интербелсенді әдістемені 

ЖОО-да қолдану мәселелері. Оқу құралы/ - Алматы, 2013. 
448-бет.

3 Оценивание учебных достижений учащихся. 
Методическое руководство/ Сост. Шакиров Р.Х., Буркитова 
А.А., Дудкина О.И., Б.: «Билим», 2012, 80-с.

4 Білімділер порталы.
5 «Қазақ тілі мен әдебиеті» жұрналы. Алматы, №8, 2013, 

144-бет.
6 «Қазақ тілі мен әдебиеті» жұрналы. Алматы, №1, 2014, 

144-бет.
Оценивание для обучения и оценивание обучения

Автор в своей статье рассказывает об одной  из важных 
проблем в системе образования – оценки  достижений 
учащихся.Останавливается на  одном из методов обучения – 
модуле «Оценивание  для обучения и оценивание обучения». 

Оценивание играет важную роль в улучшении деятельности 
учащихся.

Ключевые слова: оценка, процесс обучения, 
особенность, единица учебного материала.

Assessment for learning and assessment of learning
The author in the article tells about one of important problems 

in system of education – estimates of achievements of pupils. 
Stops on one of training methods - the module « Assessment 
for learning and assessment of learning «. Estimation plays an 
important role in improvement of activity the students.

Key words: assessment, the learning process, feature, a unit 
of a training material.

ӘОЖ 81: 37.016
Н.ДҮЙСЕНОВА,

 Т.Айбергенов атындағы 
мектеп-гимназия. 

Оңтүстік Қазақстан облысы,
 Шардара ауданы.

ТОПТЫҚ ЖҰМЫСТЫҢ 
ТИІМДІЛІГІ

Автор өз мақаласында ҚР педагог кадрлардың біліктілігін 
арттыру курсының үш деңгейлі бағдарламасына сәйкес 
оқытудың топтық жұмыс түріне тоқталады. Топтық оқытудың 
негізгі мақсаты, мұғалімнің рөлі, оқытудың тәсілдері туралы 
сөз қозғалады.

Түйін сөздер: деңгей, топтық оқыту, негізгі мақсат, 
тиімділік, инновациялық технология.

Бүгінгі таңда елімізде білім берудің жаңа жүйесі жасалып, 
қазақстандық білім беру жүйесі әлемдік білім беру кеңістігіне 
енуге бағыт алды. Бұл педагогика теориясы мен оқу-тәрбие 
үрдісіндегі елеулі өзгерістерге байланысты болып отыр: 
білім беру парадигмасы  өзгерді, білім берудің мазмұны 
жаңарып, жаңа көзқарас,жаңаша қарым-қатынас  пайда 
болды. Білім беру саласында еңбек етіп жүрген ұстаздардың 
басты міндеттерінің бірі-оқытудың әдіс-тәсілдерін үнемі 
жетілдіріп отыру және инновациялық технологияларды 
меңгеру. Қазіргі кезде білім берудің озық технологиясын 
меңгермей тұрып, сауатты, жан-жақты маман болу мүмкін 
емес. Оқыту мен оқудағы жаңа әдіс-тәсілдерді меңгерту 
мұғалімнің интеллектуалдық, кәсіптік  адамгершілік, рухани, 
азаматтық және көптеген адами келбетінің қалыптасуына  игі 
әсерін тигізеді,өзін-өзі дамытып,оқу-тәрбие үрдісін тиімді 
ұйымдастыруына көмектеседі. Әлем елдерінің білім беру 
саласындағы өзгерістердің біздің елдегі білім беру жүйесіне 
игі әсері мол деп айта аламын. 

ҚР педагог кадрлардың біліктілігін арттыру курсының үш 
деңгейлі  бағдарламасына сәйкес оқушы өзі ізденіп, өзі оқып, 
өзі үйренеді. Сабақта проблемалық оқыту іске асырылады. 
(Жағдаятты шешу, балаға ой тастау, миға шабуыл, дебаттар). 
Мұғалім сабақта басқармай, оқушыға бағыт-бағдар береді. 
Негізгі көңілді әрбір оқушының жеке мүмкіндіктерін, 
қабілеттерін, қызығушылықтарын анықтауға бөледі. 
Оқушының  қызметі көптеген тұлғалық қасиеттеріне 
қарай бағаланады (интеллектуалды дамуы, тіл мәдениеті, 
дербестігі, талабы, жауапкершілігі).   Әрбір оқушының дамуы 
басқа оқушымен емес, өзімен салыстырылады. Оқушыға 

өзін-өзі бағалауға  мүмкіндік беріледі. Оқу үдерісінде  жұмыс 
түрлері жеке, жұптық, топтық болып бөлінеді.

Топтық оқытудың негізгі мақсаты-оқушыларды шағын 
топтағы бірлескен жұмысқа тарту. Мұндай топта оқушы өз 
даралығын жоғалтпайды. Қажетті жағдайда оқушылар бір-
бірінен көмек сұрай алады, ортақ міндеттерді шешеді. Бұл 
жағдайда әрбір оқушы тек өзінің жетістіктерін  бағалап 
немесе кемшіліктерін түсініп қана қоймай,сонымен бірге 
ортақ нәтижеге өзі қалай әсер ететінін көре алады.  Оқу 
үдерісінде оқушыға жеке тапсырма беріліп, оған оқушының 
терең тоқталуына  мүмкіндік беріледі, өзінің де, мұғалімнің 
де алдында тапсырманы орындау нәтижесіне жауапты 
болуға үйренеді. 

Шағын топта талқылау жүргізудегі мұғалімнің рөлі:
• Пікірді анықтайды;
• Түйінді идеяларды біріктіреді;
• Әр топтың көзқарасын біледі;
• Оқушының өзіне сенімді болуына мүмкіндік береді; 
Арақашықтықты сақтай отырып: 
• Сабақты тездетеді, бірақ ойлануға мүмкіндік береді;
• Үнсіздіктен қорықпау керек; 
• Әуесқой, ұйымшыл болу керек;
• Оқушыларға өз ойын айтуға еркін жағдай жасау 

керек; 
• Топтың өзара әрекет етуін ынталандырады;
• Топтың бейімділігін; 
• Шағын топ арасында достық жарысты көтермелейді.
Бағытталған тапсырманы қолданып, мұғалім топқа 

тапсырманы қалай шешуге болатынына кеңес береді, 
оқушының рөлдері мен жұмыстарын үйлестіреді, рөлдерді 
ауыстырады. 

Мұғалім топтың жұмысты қалай орындағанына түсінік 
береді.

Талқылау кезінде мұғалім топтарға жақын бола отырып:
• Айтылмаған, жетіспеген пікірді ұсынады;
• Ұяң оқушыларды сабаққа тартады;
• Орындалған қорытындыны нақтылайды, бірақ 

өзгертпейді;
• Барлық пікірді бағалайды;
• Дәлелді құрастыруға көмектеседі;
• Оқушының сөйлеп, тыңдап отырғанына көз жеткізеді.
Бірлескен оқу – мозаикалық оқыту әдісі-бұл оқытуды 

құрылымдаудың, сондай-ақ жұмыс көлемін бөлудің пайдалы 
техникасы. 

1-қадам.  Берілген ақпарат.
2-қадам.  Зерттеулер.
3-қадам. Пішіннің өзгеруі.
4-қадам.  Таныстырылым.
5-қадам.  Рефлексия.
Әрбір адам баласы үшін өзінің анасынан кейінгі қымбат 

жан – ұстаз деп білемін. Себебі ұстаз алғаш қолымызға 
қалам ұстатып, үлкен өмір жолына қадам басқан әрбір 
адамға бағыт-бағдар береді. Өмірдің бұралаң жолында әрбір 
баланың өз сүрлеуін, өз өмір жолын адаспай табуына  ықпал 
етеді. Білім саласында орын алып отырған оң өзгерістер 
мұғалімдерге үлкен жауапкершілік міндеттейді. Адамдар 
топтық жұмыс жасағанда олардың қабілеті мен іске қосқан 
үлесі құрметтеледі. Топ жұмысы тиімді болу үшін билік пен 
жауапкершілік топ мүшелерінің арасында бөлінеді. 

Ынтымақтастық оқу-бұл оқу мен оқыту тәсілі. Топтық 
жұмыс кезінде оқушылар бір-бірімен әңгімелеседі және  осы  
әңгімелесу арқылы білім алады. Бірлескен оқу үдерісінің  
негізгі  сипаттамалары мынадай: 

1. Оқушылар оқу үдерісінде ақпаратты игереді және 
өздері игерген мәліметті  бұған дейін меңгерген білімдерімен 
байланыстырады.  

2. Тапсырмаларды орындау – механикалық есте сақтау 
мен қайталау емес, құрдастардың белсенді қатысып, 
ақпаратты өңдеуі  және қорытуы.  

3. Қатысушылар әр адамның көзқарасымен танысудан 
пайда алады.  

4. Оқу оқушылардың әңгімелесу кезіндегі әлеуметтік 
ортасы жағдайында өтеді.                      

5. Оқудың ынтымақтастық ортасында оқушылар 
әлеуметтік және эмоционалдық тұрғыдан да дами түседі, 
оқушылар құрбы-құрдастарымен қарым-қатынас жасайды, 
өз пікірін ұсынады, қорғайды, әр түрлі ұстанымдармен 
алмасады және басқа тұжырымдамаларға күмәнмен қарауға 
және оған белсенді қатысуға мүмкіндік алады. Зерттеушілер 
егер оқушы  шағын топта оқыса, алған білімін ұзақ есте  
сақтайтындығын  дәлелдеп отыр.

Мұғалімде жалпы білім алу үдерісі қалай жүретіні туралы, 
жекелеген оқушыларды оқуға ынталандыру, олардың көңіл-
күйлері, толғаныстары туралы барынша ауқымды мағлұмат 
болуға тиіс. 

Қазіргі кезде оқушылардың бірлескен сұхбаты үлкен 
пайда келтіреді. Олар:         

- оқушылар тақырып бойынша өз ойларын айтады;
- адамдарда әр түрлі пікір болатынын түсінеді;
- оқушылардың өз пікірін дәлелдеуіне көмектеседі;

- мұғалімдерге өз оқушыларының деңгейін анықтауға 
көмектеседі.

 Дәстүрлі оқытуда мұғалім әңгіме тақырыбы,  мәні,  өзек-
тілігі туралы өзі айтып түсіндіретін. Сондай-ақ  мұғалімнің 
сөзін бөліп «Бұл көзқарас қызық екен» деген сияқты 
оқушының өз ойын айтуға рұқсат берілмейтін. Мұғалім 
сұхбатты бақылап, оқушы жауабын қайталап, мадақтап 
отыруы оқушының ойлау деңгейін, сөйлеу дағдыларын да 
дамытпайды. Мерсер (2005) құрдастар тобындағы өзара 
қарым-қатынас оқуда маңызды рөл атқаратынын  көрсетті. 
Мен де оқушылардың топтық, жұптық жұмыс кезінде 
«мұғалім-оқушы» сұхбаты түріндегі өзара іс-қимылға 
қарағанда  «оқушы-оқушы» болып табылатын іс-қимылдың 
дұрыс екенін байқадым. Білім алу диалог арқылы беріледі де, 
мұғаліммен және басқа оқушылармен әңгімелесу-оқушының 
белсенділігін  арттырады және түсінігін дамытады. 

Александер (2004) оқытудағы әңгімелесу – қарым-
қатынас жасаудың бірсарынды үдерісі емес, керісінше пікір  
екі жақты бағытта жүреді және осының негізінде оқушының 
білім алу үдерісі алға жылжиды деп тұжырымдайды. Диалог 
барысында оқушылар мен олардың мұғалімдері де келісілген 
нәтижеге жету үшін  күш-жігерін жұмсайды және Мерсер 
сипаттағандай  білімді бірлесіп алуда немесе «пікір алмасу»  
барысында тең құқылы серіктестер болып табылады. Пікір 
алмасу оқушылармен диалог құру арқылы іске асады, 
дегенмен оны оқушылар бірлесіп зерттеу барысында да 
анықтай алады.

Мұғалім әріптестерімен ынтымақтастықта оқу ортасын 
құру, жүргізу, басқару және жоспарлауға үлес қосу үшін 
өзінің мүмкіндіктерін барынша жетілдіріп отыруы тиіс.

Білім беру үдерісінде педагог пен оқушының қатынасын 
тең тұлғалыққа, ынтымақтастыққа құрылған ұстанымға 
ауыстыратын диалогтік үрдіс мықты орын алуы керек. 
Мұндай өзгеру педагогикалық үдеріске қатысушылардың 
рөлдері мен қызметтерінің өзгеруімен байланысты. 

Педагог тәрбиелемейді, үйретпейді, ол оқушыны 
белсендіреді, оның ұмтылыстарын қуаттайды, оқушының 
өзін-өзі дамытуын қозғайтын күштерді қалыптастырады, 
оқушы белсенділігін зерттейді, оның дамуына жағдай 
жасайды.    

Сонымен, сөзімді қорытындылап айтар болсам, топтық 
жұмыстың тиімділігіне толық көз жеткізуге болатынын 
күнделікті іс-тәжірибемнен байқадым. Сондай-ақ, топтық 
жұмыс нәтижесінде төмендегідей жағдаят қалыптасады:

1. Оқушыға сабақта өзін еркін сезінуіне жағдай жасау 
керек. Оқушы өзін топпен жұмыс жасау кезінде барынша 
еркін сезінеді екен. Оқушылардың бірінің білмегенін бірі 
толықтырып, өз бетімен білім алуына мүмкіндік туады.

2. Дәстүрлі оқытуда бала алған ақпаратты, білімді жай 
ғана механикалық түрде есте сақтайтын, ал енді сындарлы 
оқытуда оқушы тапсырманы орындау барысында сыни 
ойлап, талдап, пікір айтып, шешім шығарады.

3. Қазіргі сабақ берудегі жаңаша әдіс-тәсілдерде оқудың 
нәтижелілігі оқушыға бағытталуы тиіс.

4. Мұғалімдер сабақ үстінде жағымды атмосфера 
қалыптастыруды ойлайды. Оқушылар арасында жағымды 
әсер беріп, олардың ынтымақтаса,  бірлесіп жұмыс жасау 
барысында сыйластық қалыптастырады.

5. Оқыту мен оқу үдерісінде оқушы үніне құлақ түру 
керек. 

«Қалай оқу керек екенін үйрету» тиімді әдіс-тәсілдер 
арқылы мағынаны ұғындыруға  және де оқушылар 
дағдыларын тез қарқынмен қалыптастыра дамытады.

6. Мұғалімдеріміз сабақ үстінде АКТ-ны пайдаланудың 
тиімділігін ұғынбайтын еді, ал енді жауапкершілікпен 
жетістікке жету үшін мұғалімдерге АКТ-ны пайдалану  
керек екенін түсінді.

ЭФФЕКТИВНОСТЬ ГРУППОВОЙ  РАБОТЫ
Автор в своей статье  рассказывает о видах  групповой 

работы  в соответствии с программой  курсов  повышения 
квалификации педагогических работников Республики 
Казахстан по уровневым программам. Речь идет об основных  
целях   групповой работы, роли учителя, методах обучения.

Ключевые слова: уровень, групповое обучение, основная 
цель, эффективность,  инновационная технология.

EFFICIENCY OF GROUP WORK
The author in the article tells about the types  of group 

work according to the program of advanced training courses of 
pedagogical workers of the Republic of Kazakhstan for-level 
programs. It is about the main objectives of group work, a role of 
the teacher, training methods.

efficiency, innovative technology.

А.БАЙБАТЫРОВА,
№229 «Абызтөбе» орта мектебі.

Қызылорда облысы,
Жаңақорған ауданы.

ШЫҒАРМАШЫЛЫҚҚА  
ЖЕТЕЛЕУДІҢ НЕГІЗІ – ТІЛ 

ДАМЫТУ ЖҰМЫСТАРЫ

Тіл дамыту жұмыстары – оқушылардың ана тіліне, 
әдебиетіне деген қызығушылықтарын ояту мен арттырудың 
ең маңызды бөлігі. Ол баланың ой-өрісінің жетілуіне, 
шығармашылық қабілетінің артуына жол ашады. Орыстың 
ұлы педагогы К.Д.Ушинский «Ана тілін толық меңгермеген 
бала тарихты, географияны, жаратылыстану ғылымдарын 
және математиканы үйренген кезде теореманы немесе 
математикалық есепті өз бетімен айтып бере алмайтын күйге 
ұшырайды. Ана тілі басқа пәндердің бәріне қатысы бар және 
олардың нәтижелерін өзіне жинастыратын басты өзекті пән 
екені түсінікті емес пе?» деген екен. Ендеше, ана тілін оқыту  
– басқа пәндер негізіне жол ашу деп түсінгеніміз жөн болар. 

Қазіргі заман қазақ тілі мен әдебиетін тереңдетіп, 
түрлендіріп оқытуды талап етеді. Бұрынғы оқыту 
бағдарламаларында оқу жылының соңында тіл ұстартуға 
бірнеше сағаттар бөлінген болса, қазіргі жаңа оқу 
бағдарламасы бойынша ол сағаттар жыл ішінде өткізіледі 
және оны қай тақырыптан кейін қалай түрлендіріп 
өткізуді мұғалім өзі таңдайды. Сондай-ақ  қазіргі жаңа 

буын оқулықтарында тақырыптан соң түрлі деңгейлік 
тапсырмалар қоса беріледі. Ол тапсырмалардың өзі сол  
жеке тұлғаны тәрбиелеуге бағытталып беріледі. 

Тіл дамыту жұмыстарын жүргізгенде қазақ тілін 
әдебиетпен, өнер сабақтарымен, тарихпен, қоршаған 
ортамен, т.б. байланыстырып өткізу өте тиімді болмақ. 
Оқушыны шығармашылыққа баулуда оны оқушылық 
деңгейден алгоритмдік,  одан эвристикалық, одан барып 
шығармашылық деңгейге жеткізгенге дейін сатылап жұмыс 
істеу тіл дамыту жұмыстарының бәріне ортақ. Мысалы, 5 - 
6-сыныпта мәтін бойынша әр түрлі шығарма – суреттеме жазу, 
мәтін бойнша сурет салу, мәтіннен алған әсерлерін қағаз беті-
не түсірту, ертегінің немесе әңгіменің тілін талдата отырып, 
өз нұсқаларымен аяқтату арқылы тіл дамыту жұмыстарын 
жүргізсек, 7-8-сыныптарда шығармашылық мүмкіндіктерін 
еркін пайдаланып, шығарма-рецензия, оқыған шығармасы 
бойынша пікір жазу, ойтолғаулар жаздыртуға, т.б. болады. 
Ал жоғарғы сыныптарда кең қамтылған шығармашылық  жұ-
мыс түрлерін жүргіземіз. 10-11-сыныпта тіл мәдениеті мен 
шешендік өнерге байланысты берілген  тапсырмалардың өзі 
– шығармашылыққа сұранып тұрған тапсырмалар. Оны ой 
бөліс, ойталқы, пікірталас, т.б. түрлерінде де ұйымдастыруға 
болады. Бұл оқушының сөйлеу тілін дамытып қана 
қоймайды, еркін ойлауын, осы бағытта ізденуін қамтамасыз 
етеді.Сондай-ақ бүгінгі күні жиі қолдалынып жүрген дебат 
технологиясының да оқушыларды шығармашылыққа 
баулудағы маңызы зор екеніне куәміз. Сондықтан тіл дамыту 
сабақтарында оның элеметтерін қолданып отырсақ, артық 
болмайды.

Өз тәжірибемде тіл дамыту жұмыстарының ішінде пікір 
жаздыруға жіті көңіл бөлемін. Пікір жазу, көбіне, әдебиет 
сабақтарында тиімді. Психолог ғалым Гонобалиннің «Пікір 
дегеніміз – ойлау формасы, мұнда бір нәрсе не мақұлданады, 
не теріске шығарылады» деген сөзін басшылыққа 
аламын да, оқушыға ерік беремін. Мысалы, 10-сыныпта 
Шортанбай өлеңдерін оқығаннан кейін оған қосымша ақын 
шығармашылығынан мәліметтер беремін. Ақын өлеңдеріне 
қызыққан соң автормен сырласу түрінде пікір-сыр жаздыртам, 
ал оның өлеңдерін қара сөзге айналдыра, өз сөздерімен пікір-
толғау жазғызамын. Кейбір оқушылар айтып бергеннен гөрі 
қағаз бетіне түсіргенді ұнатады. Мұндай жұмыстарды Абай 
шығармашылығынан кейін, Мағжан шығармашылығынан 
кейін де жаздыртқан оқушыға әсерлі болады. Пікір жазып 
үйренген оқушылар күнделік жазуға да оңай жаттығады. 
Мысалы, Бейсенбай Ақторғынның «Махамбет ағаға» деген 
хатында: 

«Аса қадірлі Махамбет аға! Сіздің бүгінгі ұрпаққа жазған 
өлең-жырларыңызды оқи отырып, біз терең ойға қалдық. 
Сіздің арманыңыз орындалды... Біз бүгінде Тәуелсіз елдің 
ұрпағымыз. Біздің болашағымызды сақтап қалғаныңыз үшін 
Сізге зор алғысымызды білдіреміз. Сіздің сеніміңізді ақтап, 
елімізді одан әрі көркейтуге, алдыңғы қатарлы елдердің 
қатарына қосылуға өз үлесімізді қосуға ант етеміз. Сіздің 
есіміңіз – біздің мәңгі есімізде!» 

Ақторғынның бұл хатынан отансүйгіштік пен 
адамгершіліктің иісі аңқып тұрғандай. 

Тіл дамыту жұмыстарының ішінде ең қиыны – шығарма 
жазуға төселдіру. Шығарма жазуға төселдіру төменгі 
сыныптарда басталады. Оқушы өзі көріп, оқып жүргенді 

суреттеп жазады, кейін білетін оқиғаны шығарма тіліне 
түсіруге, ойтолғауға көшеді, келе-келе іздену арқылы 
жазылатын шығармаға ойысады.  

Шығарма жазу – еңбексүйгіштікті, үлкен сауаттылықты, 
терең білімді қажет ететін жауапты да қиын жұмыс. 
Сондықтан бұл жұмыс ұстаздан жан-жақты талап 
қоюды, жете басшылық жасауды талап етеді. Шығармаға  
қойылатын талаптарды оқушымның санасына құя отырып, 
әр жолы шығарма  жаздыруда жіберген қатені санамалап 
көрсете отырып, келесі жолы сол қателікті  жібермеуін 
талап етемін. Шығармаға қажетті  материалдарды жинақтау, 
оны тақырыпқа сай іріктеу, ой-пікірді жүйелі бере білу, 
оқиға желісін себеп-салдарлы  байланыста құру, бейнелі 
сөздерді пайдалану, өзіндік ой-пікірлерінің анық болуы, 
оның шығармадағы оймен үйлесімді шығуы керек екенін 
оқушыдан талап етемін. Өкінішке қарай, керек мәліметті 
ғаламтор арқылы әзірлеп, алайда онда не, қалай жазылғаны 
туралы көп ойлана бермейтін жас ұрпақтың рухани тұрғыда 
таязданып бара жатқанын көріп қынжыламыз. Әрине, 
шығармашылыққа қол жеткізу үлкен еңбекті қажет етеді. 
Мектепте сыныптан тыс өткізілетін пікірталастар, әдеби 
кештер, сайыстар, ақын-жазушылармен кездесулер, т.б. іс-
шаралар баланың әдеби, мәдени танымын арттырып, ойын 
өрістететіні сөзсіз. Сондай-ақ 10-11-сынып оқулығында 
сөз мәдениеті мен шешендік өнерге байланысты берілген 
мәтіндер жиынтығы да оқушы шығармашылығын ұштап, 
тілін дамытуда  маңызы зор дегім келеді. Халқымыздың 
өмірінде сөз сөйлеу өнері  ең басты, шешуші рөл атқаратынын 
аңғартып қана қоймайды, шешен, сенімді сөйлеу өнерін 
меңгеру әрбір адамға қажет екенін танытады. Сол арқылы 

оқушыларға шешендік өнердің қыр-сыры туралы мағлұмат 
бере отырып, тоқсан ауыз сөздің түйінін жеткізетін терең 
мағыналы сөздерді табуға, айтуға үйретеді. 

Сондай-ақ  «Диалогты монологқа  айналдырып жазыңдар» 
деген тапсырмалар легі де оқушы тілін ұстартудың тиімді 
көзі екені даусыз.

Поэзиялық  шығармалардан үзінділерді тіл сабақтарымен 
үйлестіріп пайдаланған қызықтырақ. Абай өлеңдеріндегі 
есімше, көсемше, болымсыз етістік түріндегі сөздердің 
орнына синонимдерін қолдану арқылы өздерінше өзгертіп 
жазады. «Құс қалай ұшады? (қалықтап, шалықтап, әуелеп, 
самғап, т.б.)», «Өзен ағысын суреттеп жаз (шымырлап, 
жылжып, ақырын, гүрілдеп, т.б.)», “Әнші әнді қалай салады? 
(шалқытып, баяулатып, әуелетіп, т.б.)” деген тапсырмаларға 
жауап алу арқылы көсемшелерді  толтыртсам, екінші осындай 
жағдайларға байланысты жазылған көркем шығармалардан 
(Жүсіпбек Аймауытов. «Әнші») үзінді келтіру арқылы 
көркем әдебиеттегі қолдану орнына мән бергіземін. Мұндай 
тапсырмалар арқылы оқушының теориялық білімі беки 
түседі және сөздік қоры дамиды.

Сондай-ақ  тіл сабақтарында сөзжұмбақ шешкізу, әзіл 
аралас сұрақтар беру, тұрақты тіркестерге байланысты 
ойындар ұйымдастыру да тиімді. Мәселен, «Тауық түс көре 
ме?» деп сұрасақ , оқушы мақал-мәтелмен, «Тауықтың түсіне 
тары кіреді» дегендей жауап беруі керек. Бұл оқушылардың 
шешен сөйлеуі мен мақал-мәтелдерді орынды қолдануына 
негіз болады әрі мұндай мақал-мәтелдер оқушы есінде жиі 
сақталып қалады.

Қазіргі талап бойынша тіл дамыту жұмыстарын 
интерактивті әдістер арқылы жүргізу нәтижелі әрі 
оқушыға қызықтырақ болмақ. Сөзімді қорытындылай 
келе, шығармашылық бағытта жүргізілген тіл дамыту 
жұмыстарының тиімділігін төмендегідей саралап көрсеткім 
келеді: 

1. Тіл дамыту арқылы оқушы білімін алгоритмдік, одан 
эвристикалық, одан шығармашылық деңгейге дейін көтеруге 
жол ашылады;

2. Тіл дамытуда  пәнаралық  байланыс арқылы берілетін 
білім тереңдетіледі, іскерлік дағдылары жетіледі; 

3. Оқушылардың көркем тілдері дамиды; 
4. Жеке тұлғалық  қасиеттері дамиды, дарынын, қабілетін, 

шығармашылық ізденістерін қалыптастырады;
5. Салыстыру, қорытынды жасау, өз бетімен бір нәтижеге 

жету, фактілер мен ұғымдарды жүйелі түрде саралап білуге 
үйренеді;

6. Алдында тұрған қиындықты жеңуге үйренеді; 
7. Модель, жоба жасау, болжамдар ұсыну, оны қорғауға 

және дәлелдеуге дағдыланады; 
8. Берілетін білімнің ең негізгі түйінді дәнін таңдап ала 

білуге жаттығады;
9. Оқушылардың дүниетанымын кеңейтіп, білімдерін 

жан – жақты толықтыруға түрткі болады.
10. Сауатты, мәдениетті, шешен сөйлеуге үйренеді.
Алдымызда  отырған әр оқушы – жеке тұлға. Сол әр 

оқушының  өзіндік жеке ерекшелігін, қабілетін айыра біліп, 
оны әрі қарай дамыту ұзақ та үздіксіз жұмысты қажет етеді. 
Әр ұстаз өз жұмысының нәтижесін де көргісі келетіні сөзсіз. 
Бірақ  сол  нәтижеге қол жеткізу үшін мұғалімге де, оқушыға 
да шыдамдылық  пен төзімділік керек. 

Қазіргідей көркем әдебиетті аз оқитын, уақытының 
көбін түрлі ойындармен  өткізетін оқушылардың  арасынан 
шығармашылық  қабілеті бар дарынды оқушыны қалай 
танып білуге болады? 

Сынып жоғарылаған сайын жұмыс түрлері де күрделене 
түседі. 

Негізінен жұмыстардың ең бастысы – оқушылардың 
сөздік қорын байытып, өз ойын жүйелі түрде ауызша 
және жазбаша дұрыс жеткізе  алуға үйрету деп санаймын. 
Бұл ретте балалар мен жасөспірімдерге арналған газет-
журналдарды пайдаланамын. 

1. Газет-журнал беттері мен дидактикалық  материалдар-
дан алынған мәтіндерге өз көзқарасын, ойын білдіру:

2. Айтылған ойға пікір қосу.
3. Мәтіндегі оқиғаларды түрлі сарында аяқтау (қуанышты 

немесе аянышты).
4. Кейіпкерлерге мінездеме беру.
5. Оқушылардың орындаған жұмыстарын сынып болып 

талдап, қателерін тапқызу. Қайталанып кеткен сөздерді 
синонимдерімен ауыстыру. 

6. Оқушы жұмыстарының мазмұны мен көркемдігіне  
талдау жасау, өңдеп қайтадан жаздыру.

Өз туындысын газет-журнал беттерінен көрген оқушының 
қызығушылығы мен шығармашылық қабілеті артатыны 
сөзсіз. 

Әдебиеттер:
1  «Мектеп» журналы. 2009, №5.
2  «Қазақ тілі мен әдебиеті» жұрналы. 2011, №1,7.
3  Қазақ әдебиеті. 10-сынып. 
4  «Қазақстан мектебі» жұрналы. 2007, №4.

Жас маманға жәрдем

З.БОЛАТОВА,
Ө.Жәнібеков атындағы 

№4 жалпы орта лицей-интернаты. 
Оңтүстік Қазақстан облысы, 

Отырар ауданы, 
Шәуілдір ауылы.

БОЛАШАҚ ПЕДАГОГ МАМАНДЫ  
СӨЙЛЕУ МӘДЕНИЕТІ МЕН 
МӘНЕРЛЕП ОҚУҒА БАУЛУ

Сөйлеу мәдениетін игеру-болашақ педагог мамандардың 
кәсіби құзіреттілігі. Бұл жерде тілдік қатынас өзара пікір 
алысу, түсінісу, сөйлесу деген ұғымдардан гөрі тереңірек 
тілдік қатынас үстіндегі әдеп нормаларының ауызша және 
жазбаша формаларын меңгеру, дұрыс қатынас жасауға 
қол жеткізетін тілдік құралдарды тиімді пайдалана білу 
мағынасын қамтиды. Осындай құзіреттілікті меңгерту 
– болашақ педагог-мамандардың кәсіби шеберлігінің 
сипаттамасы. Әрине, шеберлік, әсіресе сөз өнерін шешендік 
деңгейде игеру бірден қалыптаспайтын, ұзақ жаттығуды 
қажет ететін үрдіс.

«Шеберлік дегеніміздің өзі-тар шеңберде алғанда, 
адам бейнесі, табиғат көрінісі, қимыл, іс-әрекет сияқты 
әдебиеттік түрлі образдарды жасау үшін сөзді талғаммен, 
ұқыптылықпен қолдана білу. Мұндай образдарды жасау 
үстінде сұрыпталатын сөздерге әрқашан да жаңа мағына, 
қосымша реңдер берілетіні белгілі. Сөздердің ондай 
қосымша мағынасы мен реңдері образды ойды эстетикалық 

жағынан байытып отырса ғана құнды болмақ. Образды ой 
дегеніміз – суреттелетін зат, құбылыстың формасын сөз 
арқылы шебер бейнелей білу».

Сөйлеу мәдениетінің теориялық негіздері қазақ тіл 
ғылымында  А.Байтұрсынұлы, Қ.Жұбанов еңбектерінен 
бастау алып, тілші-ғалымдар             І.Кеңесбаев, М.Балақаев, 
С.Аманжолов, Р.Сыздықова, Н.Уәлиев, т.б. зерттеулерінде әр 
қырынан сипатталған.

Н.Уәлиев сөз мәдениетінің ғылыми пән ретінде 
қарастыратын негізгі обьектісі – тілдік норма, ол – сөз 
мәдениетінің құрылымдық-жүйелік аспектісі, екінші 
аспектісі - коммуникативтік сапасы екендігін айтады.

Сөйлеу мәдениетінің сапасы тұрғысынан берілетін баға 
сөз актісінің аяқталған нәтижесіне қатысты болуға тиіс. 
Мұндай талап тілдік фактіні тек сөздің құрылымының 
құрамында қарау жеткіліксіз екенін көрсетеді. Мұның 
өзі сөздің коммуникативтік сапасын бағалауда басқа да 
теориялық ізденістерді қажет ететінін байқатады. Өйткені 
айтылған (жазылған) сөз – аса күрделі  коммуникативтік 
құрылым. Сөз айтылғанға (жазылғанға) дейін адресант 
– автордың айтсам, жазсам деген діттемі, нені айтсам 
(жазсам), қалай айтсам (жазсам), кімге айтсам (жазсам) 
деген мақсаты, қызығушылығы болады. Алдымен, әсіресе 
ратиалды коммуникацияда, сөйлеушінің санасында болашақ 
сөздің нобайы жасалады. Егер сөз бетпе-бет, жүзбе-жүз 
болса,  сөйлеуші алдымен адресатын барлап алады: жас 
ерекшелігі, әлеуметтік мәртебесі, таныс, бейтаныс екендігі, 
т.б.

Болашақ педагог-маманның сөйлеу мәдение-
тінің  коммуникативтік сапасы жоғары, я болмаса төмен 
сөздің тілдік құрылымының өзіне тән белгілері мен сипаты 
болады. Бұл белгілер мен сипат «жақсы», я болмаса «жаман» 
деп бағалайтын сөздің бәріне ортақ, бәріне қатысты болып 

келеді. Сондықтан «жақсы сөйледі», «сөзі жатық екен», 
«тілге (сөзге) бай екен» деп мұғалімнің сөйлеу  мәнеріне баға 
беріліп жатады. Әрине, баға беру субьективті болғанмен, сөз 
құрылымындағы «жақсы» я болмаса «жаманның» тілдік 
көрсеткіштері обьективті болуы ықтимал.

Біз педагогтың сөйлеу мәдениеті дегенімізде осы тілдік 
норманың коммуникативтік аспектісі туралы қарастырамыз. 
Сөз мәдениеті ғылымында анықталған сөйлеу сапаларына 
тоқталып кетсек, олар бірнеше топқа бөлінеді.

Сөздің дәлдігі
Сөздің дәлдігі немесе айқындығы дегеніміз – сөздің 

заттар мен құбылыстардың  атау-ларына барынша дәлме-дәл 
келуі. 

Сөздің  дәлдігі, бір қарағанда, сөздің дұрыстығына ұқсас 
көрінеді. Дегенмен, олардың арасындағы айырмашылықты 
білудің елеулі мәні бар. Айталық, бір адам екіншісінің хал-
жағдайын сұрағанда, «жаман емес»  деген жауап алуы әбден 
мүмкін. Бұл жауап – сөз дұрыстығы тұрғысынан талапқа 
сай келеді, өйткені олар – әдеби тіл нормасына сәйкес 
айтылып тұр және дағдыда оны айтуға үйреніп қалғанбыз. 
Демек, жауап берушінің халінің жағымды екеніне көзіміз 
жетеді. Ал, сөздің нақтылығы талабына келетін болсақ, бұл 
жауап қанағаттандырмайды, өйткені «жаман емес» - тің 
мағынасы көп: оған «орташа», «жақсы», тіпті «өте жақсы» 
деген ұғымдар да сыяды. Объективті  баға беру ыңғайында 
әлгі «жаман емес» - тің не орташа,  не жақсы, не өте жақсы 
екендіктерінің беруін дәлелдесек, сөйлеу мәдениетіндегі 
дәлдікті, айқындықты пайдаланғанымыз болып шығады.

Сөздің логикалығы
Логикалық деп ойдың қайшылыққа ұрынбауын айтамыз.
Бұл сапа ойлауға қатысты бола отырып, тілдік 

категориялармен тығыз байланысты болып келеді. Сөз 
арқылы қарым-қатынас жасағанда, логика заңдарының 

сақталуы талап етіледі. Ал, мұндай қателер көп реттерде 
ауызекі сөйлеу тілінде кездеседі. Жазба тілде де логикалық 
қателердің ұшырасып отыратыны бар. Ол қателіктердің орын 
алуының бір себебі – логикалық екпінді қай сөзге немесе қай 
сөз тіркесіне түсіп тұрғанына тиісінше мән бермеу болып 
табылады.

Сөздің  тазалығы
Сөздің тазалығы дегеніміз – сөйлеушінің немесе 

жазушының әдеби тіл нормасын сақтаумен бірге, ана тілінің 
мүмкіндігін пайдалана білуі.

Тіл тазалығының да тілдің дұрыстығына ұқсас кейбір 
жерлері кездеседі. Тіл –  мәдениеттің ең басты коммуника-
тивтік сапаларының бірі болғандықтан, сөздің тазалығына 
ерекше мән беріледі. Дәлірек айтқанда, сөзді қолданғанда, 
баламасы бар сөздердің әдеби тілге қатысты бірден-бір 
ұғынықты ана тілінің тазалығын танытатын сөзді таңдай білу 
керек. Былайша айтқанда, тілді шұбарлауға бармаған жөн. Ал, 
тілдің тазалығын бұзатын, оған нұқсан келтіретін факторлар 
аз емес. Оларға, мәселен, ана тіліндегі баламасы бола тұра, 
басқа тілдерден енген сөздерді қалай болса солай жұмсау 
(варваризмдер), жергілікті мәні бар сөздерді (деалектизмдер) 
талғамсыз қолдану, мамандыққа байланысты шағын ортада 
кездесетін сөздер (профессионализмдер), сондай-ақ құрбы-
құрдастардың,  әзіл-қалжыңы аралас адамдардың арасында 
сөзге кірістірілетін тілдік құралдар (жаргонизмдер) сияқты 
жайлар жатады. Әрине, бұл аталғандар мүлдем қолданыстан 
шығып қалуға тиіс деген жаңсақ ұғым тумауы керек. Әңгіме 
олардың жөнсіз пайдаланыла бермеуінде болып отыр. Ал, 
көркем шығармадағы кейіпкер сөздерінде, тиісті ортаға 
байланысты олардың жұмсалу реттері болатынын теріске 
шығармаған жөн.

Тіл тазалығына кедергі келтіретін ілгеріде айтылған 
жайлардың бірі – варваризмдер. Бұл құбылыс қазақ тілінде 
баламасы бола тұра орыс сөздерін қолдануда байқалады.

Таза ана тілін шұбарлайтын екінші фактор – жергілікті 
тіл ерекшеліктері. Шындыққа келгенде, диалектизмдер де 
ана тілінің байлығын, кең тынысын, зор ауқымын танытады. 
Алайда, бұл – статистикалық тұрғыдан алған жай. Тұтастай 
алғанда, жергілікті тіл ерекшеліктеріне тосырқай қарау, 
жатсыну дұрыс та болмас. Қазақтың белгілі сөз шеберлерінің 
талайы тілімізде диалектілік құбылыстардың бар екеніне 
күмән туғызады. Ол – жекелеген авторлардың пікірі делік, ал 
диалектизмдердің біздің тілімізде де бар екендігін үлкенді-
кішілі ғалымдарымыз ондаған жылдар бойы дәлелдеп келе 
жатыр.

Тіліміздің байлығының көрінісі бола тұра, 
диалектизмдердің қолданылуында белгілі заңдылықтың 
сақталғаны дұрыс. Атап айтқанда, жергілікті ерекшелігі бар 
сөздерді  бірден әдеби тіл ретінде қолданылудың біршама 
қиындығы бар, себебі тыңдарманға немесе оқырманға бірден 
түсінікті бола бермейді. Тіпті әңгіме диалектизмнің түсінікті 
немесе түсініксіздігінде ғана емес, дағдыдағы қолданыста 
болмаған соң, тіл шұбарлаушылық көзге ұрып тұрады. 
Кейбір жағдайда күлкі туғызуы әбден мүмкін. Мәселен, 
шығыстың қазағы таңданарлық құбылысқа не әлдебір 
нәрсеге эмоциялық күйін «көрім» деген сөзбен білдіріп 
тұрса, тыңдаушысының (бұрын бұл сөзді естіп, оқымаған 
болса) бей-жай тыңдап тұруы екіталай. Сондай-ақ, оңтүстік 
қазағының «биыл төрт бөлмелі жақсы там тұрғызып алдық» 
деген сөйлемін естіген солтүстік қазағының төбе шашы тік 
тұруы ғажап емес,  өйткені солтүстік аймақта «там» сөзі тек 
о дүниелік болып кеткен адам басына қойылатын үй  туралы 
түсінеді.

Ауызекі сөйлеуде болсын, салқын қанды хабарларды 
жазуда болсын кәсіби сөздер мен кеңсе қағаздарына тән 
сөздерді, сөз тіркестерін (канцеляризмдер) қолдануда 
тілдің тазалығына белгілі дәрежеде  нұқсан келеді. 
Мәселен, экономика мен шаруашылықтың, мәдениеттің 
әр саласында   пайдаланылуға тиісті сөздердің сол 
тиісті салалардың мамандарына түсінікті  болары мәлім, 
ал олар қалың көпшіліктің қабылдауына  оңтайлы 
бола бермейді. Жаңадан пайда болып жатқан сөздерді 
(неологизмдерді) жұмсағанда да осы әдебиет беттерінен 
жиі кездестіргенімізбен, интеграция, конфронтация, 
спикер  тәрізді сөздерді баршаның бірдей түсінуі қиын 
шығар. Сондықтан мүмкіндігінше ол сөздерді қолданғанда, 
жақша ішіне қазақша баламасын келтіріп немесе ауызша 
сөйлеу ретінде қысқаша болса да түсініктеме бере кетудің 
артықшылығы жоқ. Ондай түсініктеме болмаса, екі жақты 
жағымсыз жайға тап болатынымыз шындық: біріншіден, 
айтып тұрған сөздеріңізді көпшілік қабылдай алмаған 
соң, алға қойған мақсат та орындалмайды; екіншіден, 
сол сөздерді айтып тұрған кісі туралы да (білгішсінген, 
аудиторияны меңгере алмаған немесе өзінің білетінін 
барлығы да білуге тиіс дегендей) көңілге қонымсыз   ой тууы 
мүмкін. Тіл мәдениетіне әркімнің сөйлеу әдептілігі ғана 
емес, психологиясының да қатысы бары сөзсіз.

Тіл мәдениетіне біршама нұқсан келтіретін тағы бір жай 
ілгеріде айтылғандай, жаргонизмдер. Жаргонизмдер жолдас-
жораның, қатар құрбының арасында немесе үлкен-кіші болса 
да, әзілдері жарасқан адамдардың бір-бірімен тіл қатысқанда 
айтатын қалжың-оспақ сөздері болып табылады. Бір-бірін 
түсінетін  мұндай адамдар ондай сырт көзге байқалатын 
оспадар, дөрекі сөздерге  мән бере қоймауы мүмкін, бірақ 
ондай сөздерді қалың қауымға, көпшілік ортасына арнап 
айтудың қисыны жоқ. Демек, жаргонизмдер шағын ортада 

пайдаланылады, сондықтан да оларды көпшілік орындарда 
қолданудың әдепсіздігі өзінен-өзі белгілі болып отырады.

Сөздің мәнерлілігі
Мәнерлілік сөздің эмоционалдық  және экспрессивтік 

қасиеттеріне, екінші сөзбен айтқанда, сөздің стилистикалық 
бояуына тікелей байланысты.

Сөздің мәнерлілігі дегеніміз – сөйлеушінің немесе 
жазушының тыңдарманын немесе оқырманын қызықтыра 
білуі, сөзін ұғындыра алу қабілеті. Ойлаудың, сөйлеушінің 
сана қызметінің дербестігі; не туралы айтылып тұрғанына 
және ол сөздің кімге бағытталып, арналып тұрғанына назар 
аудару;  сөздің мәнерлілік құралдарын жақсы білу; тілдегі 
функционалдық стильдерді бір-бірінен айқын ажырата 
білу; тілдік дағдыларды қолдануда тәжірибе жасап отыру, 
жаттығу ісі, мәнерлілікті сақтау үшін психологиялық қажетті 
жағдайларды жасау; сөйлеушінің не жазушының өзінің 
мәнерлілікті қамтамасыз ететін құралдарды игере білуі де, 
осы шарттардың барлығы бір жерден шығып, біріккенде 
ғана, сөздің мәнерлігінің күш-қуаты, қолданылуының 
қолайлығына көз жеткізуге болады.

Сөздің байлығы
Сөздің байлығы дегеніміз – әркімнің өз ана тілінің бар 

мүмкіндіктерін еркін пайдалана білуі.
Сөздің байлығы туралы сөз болғанда екі жайды ескеру 

қажет болады: біріншіден, қай-қайсымыздың да ана тіліміздің 
байлығын игеріп, пайдалана білуіміздің маңыздылығы; 
екіншіден, сол байлықты игере отырып, өз тарапыңнан ана 
тілінің баюына үлес қосудың қажеттілігі туралы мәселе.

Біріншісі – қиын да болса, сол тілді білетін, ана тілім 
деп есептейтін барша азаматтың борышы мен парызы. Ал, 
екіншісін екінің бірінен талап ету мүмкін емес, өйткені ол – 
дарындылардың ғана қолынан келетін іс.

Тілдің байлығын жақсы игермей тұрып, оның даму 
барысына назар аудармай, тіл мәдениеті үшін күресу немесе 
тіл мәдениетін сақтау өте қиын. Кең көлемде алу керек 
болса, тіл байлығы ұғымы ілгеріде айтылған тіл мәдениеті 
сапаларының барлығына да тікелей қатысты. Адамның 
тіл арқылы қарым-қатынас жасау барысында сөз байлығы 
неғұрлым мол болса, ол соғұрлым ойын еркін, қиналмай 
және әсерлі жеткізе алады, тыңдарманын да оқырманын да 
тарта біледі. Жай ғана оқытып, тыңдатып қоймайды, сөзін 
еріксіз тыңдауға, жазғанын бас алмай оқуға әдеттендіріп, 
«бұғаулап» тастайды.

Сөздің қисындылығы 
Сөздің қисындылығы деп жеке сөздің, сөз тіркесінің 

грамматикалық тұлғалардың өз орнында қолданылуын 
айтады.

Сөздің қисындылығын функционалдық  стильдерден 
бөлек қарауға болмайды. Әсіресе, функционалдық стильдер-
де сөздердің қалай жұмсалу керектігі білініп тұрады. Мәселен, 
ауызекі сөйлеуде ресми стильдегі сияқты стандарт тілмен 
қарым-қатынас жасау күлкі туғызар еді. Сатиралық немесе 
юморлық мақсатта олай етудің де керектігі болар, бірақ тура 
мағынасындағы сөздің пайдаланылу табиғатына қарағанда, 
әр стильдің өзіне лайық синтаксистік құрылымының 
болғаны жөн. Сондай-ақ, іс қағаздарын толтыру кезінде 
көркем әдебиет тіліндегідей сөздің стилистикалық бояуын 
қолданудың еш қисыны болмайды.

ДАУЫС. ОҚУДАҒЫ ДАУЫСТЫҢ МАҢЫЗЫ
Дауыстың өзіндік сапалары – дауыстың күші, дауыстың 

тазалығы, дауыстың беріктігі,  дауыстың икемділігі, 
тұрақтылығы мен шыдамдылығы.

Дауыстың осы сапаларын жетілдіріп, байқап, 
фонетикалық дыбыстық, буындық жаттығулар жасап, сөзге, 
сөз тіркестеріне қойылатын  екпінді  ажырата білу – міндет.

Әркім өз дауысының мүмкіндіктерін байқап, оқылатын 
мәтінге, сөйлеген сөзде дауысты қалай икемдеу керегін өзі 
ғана белгілей алады.

Әркімнің өз дауысы болады дедік. Бірақ, менің дауысым 
осындай деп, өзінің даусын оқу кезінде, сөйлеу кезінде 
аңғарып, жаттықтырмаса көркем шығарманың түрлі 
жанрларын оқу кезінде мәтінге дауыс қоя алмайды.

Оқылатын шығарманы мұғалім жан-жақты талдап, 
қай жерін қалай оқу керек, дауыс қай жерде көтеріледі, 
төмендейді, орташа қалыпқа түседі деп дайындалады. 
Дайындалып, дауысты дұрыс қойып оқығанда мазмұнды 
жұмыс болады.

              СОВЕТТІК МЕНІҢ ӨЗ ЕЛІМ
Галстук қызыл мойнымда,
Мектепке қарай жүгірдім,
 Қолымды тұңғыш қойдым да,
Бетін бір аштым білімнің.
Сапқа да тұрдым, ту алдым,
Келді деп менің кезегім,
Әкемдей сонда қуандың
Советтік менің өз елім!..
Тауға да шықтым, жер бастым,
Аспанға ұштым, көк көрдім,
 Өмірге құлаш кең аштым,
Бәрін де көзден өткердім.
Жарқылдап жаһан – кең сарай,
Аралап оймен кеземін.
Таппадым сенен артық жай,
Советтік менің өз елім!..   (Қ.Аманжолов)
Қ.Аманжоловтың «Советтік менің өз елім» деген өлеңі 

дауысқа ешқандай күш түсірмей-ақ, жұмсақ та жылы леппен 
көңілді оқылады. Кеудең шаттыққа толып, жігер қосылады.

Ал кейбір шығармалар мазмұн мағынасына қарай, 
керісінше, қаталдау дауыс биіктігін бірде жоғары, бірде 
төмен алып, мазмұнына икемдеп оқуды қажет етеді.

                          МӘНШҮК
Сілкінтіп зеңбіректер жердің жүзін, 
Оқ борап, снарядтар қаққанда ызың. 
Қаптаған қалың жаудан тайсалмаған,
Мен көрдім пилоткалы қазақ қызын.
Қолында пулеметі «Максим»- оның, 
Бойында  күш-жігері тасқын оның. 
Ерлермен тізе қосып атакада, 
Оғымен қырғын майдан ашты жолын.
Көзінен ұшқын өрттей лапылдаған, 
Жауына қаһар тігіп қатуланған.
Отан үшін шайқасқан ауыр күнде, 
Төнсе де өлім қаупі, жасымаған.
                                                     (С.Машақов)
Тапсырмалар:
1. Мына шумақты буындап оқы, буынды созып дауыста.                          
Хош иісті ауасы –
Жанның жаннат саясы! 
                                             (М.Әлімбаев)

Бұл өлеңді оқығандағы дауыс құйылысы мен сазы, бояу-
нақышы сәл өзгешелеу болады. Себебі шығарма мазмұны 
қан төгілген қаһарлы жылдардағы кезеңді көз алдыңа 
елестетеді. Қаптаған жауға жаралы қыздың жалғыз өзі бетпе-
бет келіп жатыр. Ашу, ыза да, күйініш, сүйініш те қабат келіп 
тұр. Сондықтан оқу кезінде өз дауысыңның күшін шамалап 
оқуға икемде. Дауысты тақырып  мазмұнына сай құбылтып,  
дұрыс қоя білу сауаттылықты  білдіреді.

Р.САМАДИЕВА,
№174 негізгі орта мектеп.

Алматы қаласы.

ТАХАУИ АХТАНОВ. «КҮЙ АҢЫЗЫ» 
ӘҢГІМЕСІ

Мақсаты: білімділік – шығарманың тақырыбын, 
сюжеттік-композициялық желісін, негізгі идеясын ашу, 
күйдің шығу тарихына арналған қосымша ақпараттар 
іздестіру, мультимедиялық жүйе арқылы оқушы санасына 
жеткізу; дамытушылық – оқушылардың шығарма 
кейіпкерлеріне жан-жақты талдау жасап, сын тұрғысынан 
баға беріп, өз ой-пікірін білдіруге дағдыландыру; тәрбиелік 
– еркін сөйлеуге, ашық пікір айта білуге баулу, өнерге деген 
қызығушылығын арттыру, өнерді қадірлеуге, оның құдіретін 
тануға тәрбиелеу.

Әдіс-тәсілдер: сұрақ-жауап, диалог, түсіндіру, жинақтау. 
Көрнекілігі: суреттер, кейіпкер портреті, интерактивті тақта. 
Пәнаралық байланыс: музыка, тарих. 

Сабақтың барысы.
Ұйымдастыру кезеңі: А) Оқушылармен сәлемдесу.                           

Ә) Оқушыларды түгелдеу. Б) Сабаққа назарын аудару.
Үй тапсырмасын сұрау.
Мұхтар Әуезов. “Қараш-қараш оқиғасы” тақырыбына 

қысқаша шолу.
1. Тектіғұл өліміне не себеп болды? Оның өлімінде қандай 

саяси-әлеуметтік мән жатыр? Бұл өлімнің шығармадағы 
орны қандай?

2. Інісінің өлімі Бақтығұлға қалай әсер етті?
3. Бақтығұлдың барымтаға аттануына, ұрлық жасауына 

қалай қарайсың? Ақтайсың ба, қаралайсың ба?
4. Жарасбай болысқа баруын құптайсың ба, жоқ па?

5. Бақтығұлдың басты-басты қателіктерін, адасуларын 
ата.

6. Ол адасуларға тек Сәлмен, Жарасбайлар ғана кінәлі 
ме? Өзіне кінә қояр ма едің?

7. Неліктен Бақтығұл Сәлменді емес, Жарасбайды 
өлтірді?

8. Жарасбайды өлтіру қылмыс па?
9. Билер алдындағы «Не болса да ақпын», «Менде айып 

жоқ» деген ойынан бастап, Бақтығұл монологын қайта оқып 
шық. Осы монологтың маңызы неде деп ойлайсың?

10. Билер Бақтығұлға қандай үкім шығарды?
11. Бақтығүл сол күннен бастап қандай өмір сүруге 

мәжбүр болды?
12. Қашқын болып жүріп қандай қауіп-қатерге ұшырады?
13. «Бәлем, осыныңды ұмытпа!» деген кектену, өшігу 

сезімі қандай жағдайда, неге байланысты туды?
14. Сол билер алдындағы «Егер осы Қоқыш сөзіндей 

Жарасбайдың айтқаны шын болса,...» деп басталатын  
Бақтығұл сөзінің мәнін түсіндір. Осы абзацтың Бақтығұл 
бейнесін ашуда маңызы бар ма?

15. Ақылды, әрі күшті рухы бар Бақтығұл неге қол              
шоқпар, барымташы, сорлы малайға айналды?

16. «Қараш-Қараш оқиғасы» арқылы жазушы қандай 
мәселелерді көтерген?

Шығарма неге «Қараш-Қараш оқиғасы» деп аталған?
Психологиялық дайындық: «Боз інген» күйін тыңдату.
Қызығушылығын ояту: суреттер тізбегі көрсетіледі.
(күйші қарт, түйе, домбыра).
Сұрақтар: 
1. Бұл үш суреттің арасында қандай байланыс бар деп 

ойлайсыңдар? 
2. Біз жоғарыда қандай күйді тыңдадық? 

3. «Боз інген» күйінің шығу тарихын білеміз бе?
Суреттерді таңдату арқылы үш топқа бөлемін.
1-топ: “Өнер” тобы. 
2-топ: “Күй тобы”. 
3-топ: “Күйшілер” тобы.
1-тапсырма: Топтық жұмыс жасалынады.
“Өнер” тобына сұрақ: Өнер сөзінің білдіретін мағынасы 

қандай? Қазақ халқының қандай өнерін білесіңдер?
“Күй” тобына сұрақ: Күй сөзінің білдіретін мағынасы 

қандай? Қазақтың қандай күйлерін білесіңдер?
“Күйшілер” тобына сұрақ: Күйші сөзін қалай түсінеміз?                

Қазақтың қандай күйшілерін білесіңдер?
Әңгімені композициялық құрылымына талдау.
1. Оқиғаның басталуы (экспозициясы). Екі күйшінің 

жолға шығуы, күйшілер әңгімесі.
1. Оқиғаның дамуы. Жалғыз нардың кезігуі, аруананың 

зары, домбыраға тіл бітуі, жолаушылардың жалғыз қараша 
үйге келуі.

1. Оқиғаның шиеленісуі. Шал мен Естеместің бір-біріне 
қолқа салуы.

1. Оқиғаның шарықтау шегі. Жаңа күйдің пайда болуы. 
1. Оқиғаның шешімі. Күйшінің жолын жас жігітке беруі 

немесе нардың июі. 
2-тапсырма: Әңгімеден үзінді беру.
«Өнер» тобына: Қарт күйшінің Оразымбетке менің 

күйімді үлгі етсең де, менің өмірімді үлгі етпе деген сөзін 
қалай түсінеміз?

«Күй» тобына: Естемес күйшінің «күйге қыз берген 
қазақты әлі көрген жоқпын» дегенінен не түсінуге болады?

“Күйші” тобына: Боз інгенді көргенде Оразымбет қорықты. 

Естемес жан-жарасын түсініп аруана деп  атады. Боз інген 
мен Естемес қарттың өмірінде қандай ұқсастық бар?

Сабақты пысықтау, суреттер тізбегі көрсетіледі: жылқы, 
қамшы, домбыра.

Үш топқа ортақ сұрақ: Бұл сурет кімнің өмірімен 
байланысты деп ойлайсыңдар?

Сергіту сәті: Сәкен Тұрысбековтың «Көңіл толқыны» 
күйін тыңдату. Ғажайып баққа саяхат жасау (көздерін жұмып, 
күй сарынымен ғажайып баққа саяхат жасайды. Көздерін 
ашқаннан кейін өздеріне ұнаған суреттерін салады).

3-тапсырма: Сөздер сөйлейді ойыны.
“Өнер” тобына: - Әкемнің ұлы жоқ, айып етпеңіздер. 

Жаңылға қандай мінездеме берер едіңіздер?
“Күй” тобына: - Өлімнен ұят күшті. Шалға қандай 

мінездеме берер едіңдер?
“Күйші” тобына: - ”...Он алты-он жеті жаста болар...”, “...

ұзатылар уақыты да жеткен екен ғой..”, - деп ойлады ішінен 
күйші. Қазіргі кезбен салыстырғанда не айтар едіңдер? 
Қалай ойлайсыңдар?

Сабақты бекіту кезеңі: 1. Жаңыл неге екі күйші де 
өнерлеріңді бірдей салыңдар деп айтты? 2. Естемес қарт 
неге өз өмірін өзгертуден бас тартты? 3. ”Заманым өткен екен 
ғой”,- деп неге күрсінді?

Сабақтың қорытынды кезеңі.

Білемін Білдім Білгім келеді

Бағалау: өлшемдер арқылы өздерін бағалайды.
Үйге тапсырма: «Қазақтың күй өнері» тақырыбына 

шығарма жазу.

Қазақ әдебиеті: озық тәжірибе, ортақ әдіс

Л.ЕЛУБАЕВА,
№39 «Қызылөзек» орта мектебі.

Қызылорда облысы,
Қараөзек ауылы.

МАЙЛЫҚОЖА 
СҰЛТАНҚОЖАҰЛЫНЫҢ 

ӨЛЕҢДЕРІ

Сабақтың мақсаты:  білімділік – Майлықожа 
Сұлтанқожаұлының   шығармаларымен таныстыра отырып, 
шығармаларының  құндылығы, маңызы туралы білім беру; 
дамытушылық –  М.Сұлтанқожаұлының  шығармалары 
жайлы өз ой-пікірін білдіре отырып,  тілдерін жетілдіру, 
өзіндік пікірін қалыптастыру; тәрбиелік – өз елінің өткен 
тарихын, ұлтын,әдебиетін сүюге, құрметтеуге тәрбиелеу.
Әдептілікке, адамгершілікке баулу.

Түрі: дәстүрлі. Типі: аралас сабақ. Әдіс-тәсілдері: 
түсіндіру, талдау, сұрақ-жауап, салыстыру. Көрнекілігі: 
Х.Сүйенішәлиев «ХVІІ-ХVІІІ ғасыр әдебиеті», Майлықожа 
«Нақыл». Пәнаралық байланыс: тарих, география. 

Сабақтың барысы:  
А/ Ұйымдастыру.
Ә/Оқушылардың назарын сабаққа аударып, оқу-

құралдарын түгелдеу.
Б/ Үй тапсырмасын сұрау.
В/ Жаңа сабақ. 
Майлықожа өз толғауларында замана сипатын, халық 

тұрмысын, елдегі би-болыстардың жемқорлығы мен 
тұрлаусыз мінезін бейнелеген, адамгершілік, ізгілікті, өнер-
білімді дәріптеген.

1. 1835 жылы Оңтүстік Қазақстан облысы, Сарыағаш 
ауданында дүниеге келген.

2. Әкесі Сұлтанқожа сауатты, шағын дәулетті, діндар 
адам болған.

3. Әке-шешесінен 14 жасында  айырылған, тұрмыс 
тауқыметін көп көрген.

4. Жастайынан ақын,шешен, билердің өлеңдерін жаттап 
өскен.

5. Орта Азияның бірсыпыра қалаларында (Бұхара, 
Самарқанд,Ташкент) болып, Шығыс шайырларының 
поэзиясымен таныс болады.

6. Айтыс өнерінде бақ сынаған 
а/ Қырғыз ақыны Жанаспен
б/ Сүйінбаймен айтысқан.
7. Өлеңдері толғау түрінде жазылған.
Толғау  өлеңінде ақын өмір-болмыс,қоғам, адам тіршілігі, 

жақсылық-жамандық, т.б. жайлы ақыл-өсиет, насихаттық 
тұрғыдан ой қозғайды.

Шығармаларының жарық көруі:
1) Сүйінбаймен сөз қағыстыруы 1929 жылы «Жаңа 

әдебиет» журналында басылды. Өлеңнің жалпы көлемі 68 
жол.

2) 1883 жылы Ташкент қаласынан шыққан «Қырғыз 
хрестоматиясы» атты жинақта «Райымқұлға», «Қасқыр», 
«Ноғай мырзаға», «Үш жігіт» атты өлеңдері жарияланды.

Шығармалары: «Ілімге толса көкірек», «Жақсы болсын 
жұбайың», «Ұрлықтың түбі-қорлық-ты», «Ер көгерер 
дұғамен», «Аңғарып көрсем байымдап», «Үш жігіт», 
«Қасқыр», «Райымқұлға», «Ноғай мырзаға», «Дүниеге 
мейман көңілім», «Есі кеткен ел байғұс», «Уа, замана», т.б.

Өлеңдерінен үзінді оқып, мазмұнын талдау.
1) «Аңғарып көрсем пайымдап» өлеңінде артыңда 

қалған ұлың – ырысың, орныңды басар болашағың, қызың 

болса – дұшпаныңды дос қылар өрісің деп түйіндейді.
Үлкенді сыйлау, бойдағы бар өнерді арттағы ұрпақ тәрбиесіне 
жұмсау, жақсы өнеге қалдыру мәселесі сөз болады. Жастарды 
еңбексүйгіш, арлы, өнерлі болуға үндейді.

3) «Ұрлықтың түбі қорлық-ты» өлеңінде өтірік айту, 
ұрлық істеу мұсылмандыққа жат, ондай адамның жаны 
азапқа түседі дегенді айтады.

Өлеңдеріне талдау жасау.
«Ілімге толса көкірек» толғау.
1. Мәнерлеп оқу;
2. Өлең мазмұнына, тақырыбына талдау жасау;
3. Өлең құрылысына талдау жасау;
4. Көркемдік ерекшелігіне талдау жасау.
«Ілімге толса көкірек» атты толғауында «ілімге (білім) 

ден қойсаң санаң ашылады» деп білімді,сөз  өнерді айырықша 
бағалайды. «Өзбекте өткен Науаи – тілдің кәусар гүлі 
(шебері) еді», ал «парсыда өткен Фирдоуси заманында дүр 
(атақты,танымал) еді» деп, бұның себебі олардың өнерінде 
жатқанын  көпшілікке үлгі етеді. Жақсының жолы – жарық 
күн екенін, не нәрсеге де сабырмен қарау керектігін, өткінші 
бос күлкіге салынба, оның қадірін біл деп, философиялық 
ой түйеді.

Талап, білім, еңбексіз,
Қалайша тірлік жеңбексіз,- деп, жастарға  өмір- тіршіліктің 

мәні  талаппен, еңбекпен, біліммен екенін айтады.
Эссе жазу. «Жақсының жолы – жарық күн». 
1-кесте. Толтыру.

Майлықожа өлеңдерінен үзінді Өлеңдерінің мазмұны, 
тақырыбы

«Ұрлықтың түбі – қорлық-ты Өтірік айтпауға, адал болуға, 
ұрлық жасамауға шақырады.

Ілімге толса көкірек
Ашылар көзі санаңның.

Білімді болсаң көп нәрсеге қол 
жеткізуге болады, барлық нәрсе 
білімде дейді.

Жігіттің көркі -  өнері.

Жақсылардан шыққан сөз,
Алтынды гаухар бедерлі.

Бақ пен дәулет тең келсе,
Адамның толар кемелі.

Өнер алды-тіл еді.

Жақсының жолы жарық күн,
Жаманның жолы-көмескі.

Сабыр-ақыл серігі,
Сабырсыз болма асығып.

Тест тапсырмасын орындау.
1. Майлықожаның қай өңірде дүниеге келгенін белгілеңіз:
А. Қарақұм;       В/ Қызылқұм;          
С/ Аққұм;          Д/ Сарыөзек;        Е/ Сарағаш.
2. Майлықожанның неше жасында ақындыққа бет 

бұрғанын табыңыз.
А/ 15;             В/ 18;          С/ 20;           
В/ 14;            Е/ 13.
3. Ақылды жігіт, адал жүр,
Ұрлықты қылып мақтанба. Үзінді қай өлеңінен алынғанын 

табыңыз.
А/ «Жақсы болса жұбайың»;             
В/ «Ұрлықтың түбі қорлық-ты»;        
С/ «Толғау»;    Д/ «Насихат»;           Е/ «Ақыл».
4. Майлықожа әкесінен неше жасында жетім қалғанын 

табыңыз.
А/ 15;             В/ 18;          С/ 20;           
D/ 14;            Е/ 13.
5. Майлықожа Сұлтанқожаұлы қай жылдар аралығында 

өмір сүргенін белгілеңіз:

А. 1777-1864;          В.1835-1865;          
С.1835-1898;          Д.1905-1946;           Е.белгісіз.
6. Майлықожанның туған жерін көрсетіңіз:
А.Шығыс Қазақстан; 
В.Оңтүстік Қазақстан облысы;   
С.Батыс Қазақстан облысы;
Д.Солтүстік Қазақстан облысы;                       
Е.Орталық Қазақстан облысы.
7. «Ілімге толса көкірек» толғауы не жайлы екенін 

белгілеңіз.
А.байлардың қанауы;          В.өнер-білім туралы;
С.жетімдік жайлы;              Д.адам ағзасы туралы;                 
Е.махаббат жайлы.
8. Кейбір толғаулары қандай жинақта жарық көргенін 

табыңыз.
А. «Абай»;                              В. «Дастандар»;               
С. «Қырғыз хрестоматиясы»;              
Д. «Поэты Казахстана»;        Е. «Айтыс».
9. Ақын неліктен өз еліне тұрақтамай, Бұхараға өтіп 

кететінін белгілеңіз.
А.кедейліктен;                             
В.байдың қызы Ханапаны алып қашты;
С.қуғынға ұшырады;                  
Д.Жерұйықты іздеді;                  
Е.Анасына барады.
10.  Майлықожа айтысқан қырғыз ақынын табыңыз:
А.Қатаған;                     B.Ұлбике;         C.Сүйінбай;           
D.Балуан Шолақ;          E.Жаныс.
Сұрақтар мен тапсырмалар:
1. Майлықожаның ақындық өнерге бет бұруына не 

себепші болды?
2. Майлықожа кімдермен айтысқан?
3. Майлықожа өлең-толғауларында нені сипаттайды?

4. «Ілімге толса көкірек» ақын нені дәріптеп нені сынаған?
Сабақты қорытындылау, бағалау.
Үй тапсырмасы: Сүйінбай өлеңдерін жаттап, мазмұнын 

ашу.

Г.АСИМОВА,
№12 орта мектеп.

Алматы облысы, 
Қапшағай қаласы.

АҚСЕЛЕУ СЕЙДІМБЕК.                       
«ӘЙЕЛ-АНА»

Сабақтың мақсаты: 
1. Жазушы өміріне шолу жасау, әңгімедегі кейіпкерлер 

бейнесіне талдау жасау, іс-әрекеттеріне баға беру арқылы 
оқырманның жан-дүниесін бойындағы көркем шығарманың 
күш-қуатын таныту. 

2. Оқушыларды көркем сөз құдіретіне үңілдіре 
отырып, ой қорытуға, пікір айта білуге, оны қорғай білуге 
машықтандыру.

3. Оқушыларды кейіпкер бойындағы жаман қасиеттерден 
жирендіре отырып, рухани адамгершілікке тәрбиелеу. 

Әдісі:  талдау, топтық,  мәнерлеп оқу, бес жолды өлең, 
коллаж. Көрнекілігі:  жазушы портреті, шығармалары, 
тірек-сызбалар.

Сабақтың барысы: 
І. Ұйымдастыру кезеңі: 
Амандасу. Кезекші мәлімдемесі. Оқушылардың сабаққа 

зейінін  аудару. Оқушыларды топқа бөлу.

ІІ. Үй тапсырмасын тексеру: 
Қызығушылықты  ояту:
Ақселеу Сланұлы Сейдімбек  1942-2009 ж. Байдалы би 

ауылы,   Жаңаарқа ауданы, Қарағанды облысы – жазушы,  
әдебиет зерттеуші,  ғалым,  филология ғылымдарының  
докторы,  профессор. 

Ақынның өмірі мен шығармашылығына  арналған тірек- 
сызбаны толықтыру: 

А.Сейдімбек

ІІІ. Жаңа сабақ өту кезеңі: 
Әңгіме-ертегіге сатылай  талдау:
І топ
Тақырыбы: 
Авторы:
Жанры:
Идеясы:
Тәрбиелік мәні:
ІІ топ
Сюжетті композициялық талдау:
Оқиғаның басталуы:
Оқиғаның дамуы:
Оқиғаның шиеленісуі:
Оқиғаның шарықтау шегі:
Оқиғаның шешімі:
Сергіту сәті: «Мақтау» айту.
Дөңгеленіп тұрайық,
Керегені құрайық.
Уықтар боп иіліп,
Шаңыраққа  киіліп, 

Киіз үйді құрайық.
2. Концептуалды кесте толтыру.
1-кесте. І топ

Ертегі кейіпкері Адамгершілік 
қасиеттері Іс-әрекеті өз бағаң

3. «Қарама-қарсы элементтер»
2-кесте. ІІ топ

Жағымды кейіпкер Жағымсыз кейіпкер

Жақсы әрекет Жаман әрекет

4. Бес жолды өлең құрастыру
І топ                                            ІІ топ
«Ана»                                         «Әже» сөзіне 
5. Коллаж жасау
Екі топқа әр түрлі суреттер таратылады, сол суретке 

байланысты мақал-мәтелдер жазады.
6. Сурет бойынша мәтін құрастыр.
Әр топқа сурет беріледі,  сурет бойынша мәтін 

құрастырады. Топ мәтінді өздері қорғайды.
7. «Түртіп алу» стратегиясы
І топ
Мәтінді оқи отырып,  омоним, синоним, антоним, 

эвфемизм  бола алатын  сөздерді тауып айтыңдар. 
Күншуақ елінің ғажайып табиғатынан да бұрын, байлық- 

берекесінен де бұрын, ынтымақшыл бірлігінен де бұрын 
өзге жұртты қызықтыратын бір ерекше қасиеті болыпты. 
Жігіттері шетінен ер көңіл, жау жүрек болса, қыздары  –
ақылына көркі сай, өңкей бір аққудай арулар. Ал қартайған 
ата-аналары ақыл-парасатымен қадірін арттырады екен. 

Күншуақ елі ешбір жерге қызықпапты, өйткені өз 
жерінің  көрік-келбеті ешкімнің  жерінен кем емес екенін 
мақтан тұтыпты. Ешкімнің бақытын қызғанбапты, өйткені 
өз еліндегі байлық пен бақытты қанағат етіпті. Осылайша 
зырғып күндер, сырғып айлар, жылжып  жылдар өтіп 
жатады. 

ІІ топ 
Мәтінді оқи отырып,  омоним, синоним, антоним, 

эвфемизм  бола алатын  сөздерді тауып айтыңдар. 
Осылайша Күншуақ елі құрып кете жаздаған қиын 

шақта Әйел-ананың ақыл-парасатының арқасында аман 
қалыпты. Әйелді бұрын да қадір тұтатын Күншуақ елі осы 
оқиғадан кейін де  Әйел-Анаға  деген сый-құрметі  тіпті 
ерекше болыпты. Содан бастап бұл елде әйелдер ерлерінің 
оң жағына   отыратын болыпты. Ұрпақтарға үлгі болсын 
деп, Күншуақ еліндегі іргелі руларды, олардың ұрандарын 
әйелдердің атымен атай бастапты. Елдегі ең әсем қалаға, ең 
биік тауға, ең мөлдір көлге әйелдердің есімін қойыпты. Тіпті 
халықтың ең асыл мұрасы, қымбат ескерткіші – тілі болса, 
оны да «Ана тілі» деп, Әйел-Ананың ақ сүтінен даритын 
құдірет қасиетке балапты. 

8. Екі жақты күнделік толтыру:

   Маған ұнаған эпизод           Менің пікірім

Рефлексия:  
Бүгінгі сабақтан алған әсерлерін қалаған бір әріпті алып, 

содан басталатын сөздер арқылы білдіреді.

Г.ТҰРАЛИЕВА,
Қарабау орта мектебі.

Атырау облысы,
Қызылқоға ауданы.

Н.СЕРАЛИЕВТІҢ «АҢСАУ» 
ӘҢГІМЕСІНДЕГІ КЕЙІПКЕРЛЕР 

БЕЙНЕСІ
(5-сынып)

Жалпы 
мақсаты:

А оқушы В оқушы С оқушы

Әңгімені толық 
талдай отырып, 
рухани мазмұндық 
сипатын меңгерту; 
тар жерде тауып 
айтатын, ұтымды 
сөйлеуге, мәнді 
пікір айтып,жазушы 
идеясын, шеберлігін 
аңғара білуге, 
мазмұнын өз 
бетімен саралауға 
дағдыландыру.

Әңгіме 
мазмұны 
арқылы 
оқушыны 
образдарға 
тереңдеп 
баруға, 
кейіпкерлердің 
ішкі сарайын, 
сезім сырларын 
ұға келіп, аңсау 
сезімінің не 
екенін ашу.

Өз бетінше 
іздену, 
топта 
жұмыс 
істеу, өз 
көзқарас-
тарын 
дәлелдеп 
қорғай білу 
қабілетте-
рін дамыту.

Күтілетін 
нәтиже:

А оқушы В оқушы С оқушы

Ойды жүйелі 
жинақтауға 
үйренеді.Әңгіменің 
композициялық 
құрылысына талдау 
жүргізе алады. Жеке 
жұмыс тапсырмасын 
орындайды, ыстық 
орындық сұрақтарына 
жауап бере алады. 

Өз өміріне, 
қоршаған 
ортаға сын 
көзбен қарауға, 
өзгенің 
пікірімен 
санасуға 
үйренеді.

Өз пікірін 
қорғай, 
дәлелдей 
алады, түр-
лі шығар-
машылық 
жұмыс-
тарға, 
топпен 
жұмыс 
жасауға 
дағды-
ланады.

Негізгі 
идеялар:

Оқушының өмірдегі біліміне, білетініне сүйену; жаңа 
теориялық ақпаратты беру арқылы оқушыға жаңа ойлау 
дағдысын, амалдарын қалыптастыруға ықпал жасау.

Оқыту 
әдістері:

1. Сұрақ-жауап.
2. Мағынаны тану. Модуль 2.Сыни тұрғыдан ойлауға 
үйрету.
3. Талантты және дарынды балаларды оқыту. Модуль 5. 
4. Жас ерекшеліктеріне сәйкес оқыту.  Модуль 6.
5. Ыстық орындық.

Тап-
сырма:

Сұраққа жауап, композициялық құрылысына талдау, 
семантикалық кесте толтыру, топтастыру (мінездеме 
беру), көрініс көрсету.

Уақыты: Мұғалім іс-әрекеті: Оқушы 
іс-әрекеті:

2 мин.

І.  Ұйымдастыру кезеңі. 
а) Амандасу;
ә) Сынып оқушыларын түгелдеу;
б) Суреттерді құрастыру арқылы  
сыныпты 3 топқа бөлу.

Мұғалім-
мен 
сәлемдесу.
Сурет 
бойынша 
топқа 
бөлініп          
отырады.

3 мин. ІІ. Үй тапсырмасын сұрау.
«Өзіңді аңсап...» ойтолғау.

Үй 
жұмысын 
оқыту.

7 мин.

ІІІ.Қызығушылықты ояту.
Бүгінгі сабағымызда әңгімедегі 
кейіпкерлер бейнесіне тоқталамыз.
Сұрақтар: 1. Кейіпкер дегеніміз кім? 
Кез келген әдеби шығармадағы, негізгі 
орталықтағы  басты тұлға. 2. Қандай 
кейіпкерлер бар? 3. Әңгімедегі Ермектің 
іс-әрекеті қандай? 4. Қарияның  Ермектің 
үйіне барғандағы сезімі?

Оқушылар 
жеке жауап 
береді.

Осы орайда, балалар, Бөлтірік шешеннің     
   «Қырықтың бірі – Қызыр-ды. 
     Қонақ келсе есікке, 
     Жүгіре шыққын, кешікпе.
     Қарсы алмасаң қонақты, 
     Кесір болар несіпке» деген нақыл 
сөзін айтқым келіп тұр. 

4. Осы жерде Ермектің анасының 
бойынан  қазақ халқына тән қандай 
қасиеттерді байқауға болады? 
(қонақжайлылық, парасаттылық)
Қария Ермектің үйінде қонақ болды.

Қазақта қонақтың неше түрі бар және 
қандай?
           құдайы
Қонақ               арнайы
                           кезбе
Қалымбет қария осының қай түріне 
жатады?
Қарттың неше түрі бар? 
(Жауабымыздың дұрыстығын тексеру 
үшін тақтаға назар аударамыз)

1. Ата – немерелерін ойнатып, солардың 
«ата» дегеніне жасарып, мәз болып 
жүретін жан.
2.Қария – топқа түсіп дау шешпесе 
де, ағайынның ішінде, көрші-көлемнің 
арасында өзіндік құрметі бар кісі.
3.Ақсақал – қыраулана бастаған сақалын 
желге тербетіп, қабағынан, көзіне түскен 
қалың қасынан қандай мінезді адам 
екенін аңғартатын, он ойланып, тоғыз 
толғап сөйлейтін, дүйім елді аузына 
қаратып, сөзіне ұйытатын адам.
     Біздің кейіпкеріміз Қалымбет қарт осы 
үшеуінің қайсысына жатады?

10 мин.

IV. Мағынаны тану. Модуль 2. Сыни 
тұрғыдан ойлауға үйрету.
1-топ. Әңгімені композициялық 
құрылысына талдау.
1. Әңгіменің басталуы – Қарияның қалаға 
келуі.Қала  көшелерінің көрінісі, шалдың 
қорқынышы, үрейі мен ойы.

Әңгімені 
компози-
циялық 
құрылы-
сына 
талдайды.

2. Әңгіменің байланысуы. Төрт-бес 
шамасындағы ойнап жүрген баланың 
шалдың қалқасына келіп тығылуы.
3. Әңгіменің шиеленісуі. Орысша

былдырлаған баланың қарияны жетектеп 
үйіне әкелуі, өз атасымен шатастыруы.
4. Әңгіменің шарықтау шегі. Қарияның бала 
шешесімен танысып, бар жайды түсініп, 
баламен шаршағанша ойнауы. 
6. Әңгіменің шешімі. Қалымбет қарияның 
еліне кетуі, баланың түс көруі.

2-топ.  Семантикалық кестемен жұмыс.
Кестемен 
жұмыс 
жасайды.

3-топ. Топтастыру. Кейіпкерлерге 
мінездеме. (Ермек, Қалымбет қария, анасы)

Кейіпкер-
лерге 
мінездеме 
береді.

5 мин.

V. Дарынды балаларды оқыту. Модуль 5. 
Шағын көрініс көрсету.
1-топ.Ойнап жүрген Ермектің атамен 
кездесуі. 2-топ. Ермектің қарияны үйіне 
алып келгендегі сәті. 3-топ. Қонақ кәдеден 
кейінгі Ермектің іс-әрекеті.

Оқушылар 
образға 
еніп, 
көрініс 
көрсетеді.

10 мин.

VІ.  Жас ерекшеліктеріне сәйкес оқыту. 
Модуль 6 (жеке жұмыс)
1. Ермектің Қалымбет қарияны көргендегі 
сүйінішін, сағынышын, аңсауын өз 
басыңнан кешкендей ойша сезініп көр.
(ойтолғау)
2. «Менің әңгімеден алған әсерім» 
(эссе жазу)  (жеке жұмыс)

Берілген 
тапсырмаға 
байла-
нысты 
ойтолғау 
жазады.
Оқушылар 
эссе 
жазады.

3. Үлгерімі төмен оқушылармен жұмыс. 
(жеке жұмыс)
VІ. Сабақты бекіту. «Ыстық орындық» 
ойыны. (515)

Берілген су-
реттер ар-
қылы тап-
сырманы 
орындайды.
1 оқушы 
ортаға шы-
ғады, басқа 
оқушылар 
сұрақ қоя-
ды. 5 ми-
нутта 15 
сұраққа жа-
уап береді.

5 мин.

Сабақты қорытындылау.
Рефлексия: Бүгінгі сабақтан не үйрендік? 
Сабақтан қандай әсер алдыңдар?
Үйге тапсырма: Ермекке арнап 5 жолды 
өлең жазу.

2 мин.
Бағалау. 
Оқушыларды, белсенді топты бағалау, 
марапаттау.

Оқушылар 
сабақтан 
алған 
әсерлерін 
жазады.

Ж.СЕКСЕНБАЕВА,
Т.Жароков  атындағы

орта мектеп.
Батыс Қазақстан облысы,

 Жәнібек ауданы.

БИЛЕРДІҢ СӨЗІ – АҚЫЛДЫҢ КӨЗІ

Сабақтың мақсаты: а) оқушылардың қазақтың бас 
билері туралы білімдерін тереңдетіп, шешендік сөздерді 
жаттап, талдай білуге үйрету; ә) оқушыларды өз бетімен 
ізденуге талпындыру арқылы ой көкжиегін дамыту, 
тілдерін жетілдіру; б) ұлтжандылыққа, адами қасиеттерге, 
имандылыққа баулу.

Түрі: білімді бекіту, жинақтау сабағы. Әдісі: оқу мен жазу 
арқылы сын тұрғысынан ойлауды дамыту. Көрнекілігі: үш 
биге қатысты мәліметтер, сызба-кестелер, венн диаграмма. 
Пәнаралық байланыс: қазақ тілі, тарих.

Сабақ барысы.
Ұйымдастыру кезеңі.    
I. Сабақтың өту тәртібі. Қызығушылықты ояту. 
1. Сауат ашу.
2. Ой шақыру.
 II. Мағынаны таныту. 1. Шешеннен асыл сөз қалар. 
                                          2. Топтастыру.   

3. Венн диаграммасы.     
4. Тест сұрақтары.                                                                                                                              
III. Ой толғаныс. Өлең шығару.
               Асан қайғы, Жиренше   
               Сөйлеп өткен қазақ тіл.
               Жәнібек пен Қойлыбай    
               Сыйлап өткен ғажап тіл.
               Ата-анамыз әлдилеп  
               Уатқан бізді баба тіл.
               Осы тілді жек көрген  
               Дүниеден қалар құр,- 
дегендей сөз асылын шешендер мен билердің мұрасын 

табамыз. Шешендер-ердің құнын екі ауыз сөзбен бітіретін, 
жауласқан елдің арасына бітім айтатын, күлгенді жылатып, 
жылағанды жұбататын даналық сөздер иесі.

I. «Сауат ашу».
Өнегелі тапқыр сөздер                       

Өмір шындығы                                 Дау, талас

                                                               

     Халықтың   Ауызша                    Бата-тілек,
ақыл-ойы, арманы   тараған               насихат түрінде

Шешендік сөздердің құндылығы тек шынайылығында 
емес, ойының тапқырлығында.

II. Қазақстанда үш би болған ел қалаған
     Аузына не айтар деп жұрт қараған.
     Әз Төле, Қаз дауысты Қазыбек би
     Әйтеке үшеуінен сөз тараған.
Сұрақ:  1. Тағы қандай шешен, билерді білеміз? 
Ой шақыру:
а) 1. 15 жасынан ел дауына араласқан би?

2. Төле бидің туған жылы (1663-1756) Жамбыл облысы, 
Шу ауданы.

3. Төле би қай тілді меңгерген? (араб, парсы)
4. Төле бидің қоғамдық қызметі қай кезде анық көрінеді? 

(1723 жылы жоңғар шапқыншылығы кезінде)
5. Төле бидің әкесі кім? (Әлібек )
Төле би қазақтың ежелгі құжаты «жеті жарғы» әдет-

ғұрып заңын жасауда жетекші рөл атқарған. Бұл құжат ел 
арасындағы әдет-ғұрып дәстүрлерін бұзушыларға тыйым 
салуда елеулі қызмет атқарған. Халық арасындағы Төле би 
тауып айтады деген сөз бар.

ә) 1. Қалмақ ханы Қоңтажымен кездескен би. (Қазыбек 
би)

2. Қазыбек би есімдерін қатар аталатын тарихи 
тұлғаларынан кімдерді білесің? (Абылай, Бұқар, Төле, 
Әйтеке)

3. Қазыбектің туған жері? (1668 жылы Сырдария 
жағалауы)

4. Арғы аталары қандай адам болған? (Оқыған, тоқығаны 
көп ақылгөй, абыз шешен, би)

Қазыбек би кезінде атақты беделді билердің бірі болған. 
Ол Абылай хан, Тәуке, Әбілмәмбет хандардың тұсында 
халық қамы үшін ел қорғау ісіне белсене араласқан. Қазақ 
хандығы Россияға қосылуын жақтаған. 1764 жылы 97 
жасында дүниеден озған. Туысы Түркістан қаласы Қожа 
Ахмет Иассауи мешітіне әкеп қойған. Халық ой қазып 
айтқан Қазыбек деп қастерлеген.

б) 1. Билікті мақал-мәтелмен мәнерлеп айтатын, дауды 
әділ шешіп кесек-кесек сөйлейтін би.

    2. Әйтекенің туған жылы?
    3. Қайда оқып білім алады?
    4. Кімнің кеңесшісі-биі болған?
    5. Қазір бидің бейіті қай жерде?

 

Шешендік сөздер 

Әйтекенің қай мұрасын алып қарасақ та, ел қамын, туған 
халқының зар-мұңын айтқан пікірін көреміз. Ел ішінде 
Әйтеке жарып айтады деген сөз бар.

ІІІ. Шешеннен асыл сөз қалар.
1-кесте. Семантикалық карта.

Ш.с тақырыбы Төле Әйтеке Қазыбек
Он жұмбақтың шешуін тапқан би? +
Қалай еткенде бірлік болмақ? +
Бір сөз айтсаң жақсыға? +
Жаңа үйреткен жас тұлпар? +
Кім жақын, не қымбат, не қиын?
Адамның екі көз, екі қолының 
қайсысы кем? +

 
Түсініктеме күнделігі. Шешендік сөздердің мазмұнын 

айтады.
ІV. Шешен сөз-сөйлер сөзден қамалмаса.
Көрініс. Қазыбек би.  «Екі әйелдің дауы».
V. «Топтастыру»  әдісі арқылы шешен-бидің қоғамдағы 

қызметін анықтау.
         Мәмлегер           Елші  Ақын

           Заңгер                                       Шешен

            Тәрбиеші Қоғам қайраткері

Айтылған ойларды нақты әңгіме-мысалдан үзінді  
келтіріп дәлелдеу. 

VI.  Венн диаграммасы.  Шешендік   сөздерді 
салыстыру.

VII. Әдеби диктант.
1. Шешендік сөз дегеніміз не?                                                                                                                           
2. Риторика қандай ұғымды білдіреді?                                                                                                     
3. Үш биге бата берген хан.                                                                                                                           
4. Сөз өнері алғаш қай жерде пайда болған?                                                                                       
5. Атадан ұл туса игі,  
   Ата жолын қуса игі. Кімнің сөзі (Төле би)
6.  Қазақстан мемлекеттік мәртебеге қашан ие болды? 

(1984 жылы, 22 қыркүйек)
Тест сұрақтары:
1. Шешендік сөзді тап?
   Ашу – дұшпан, ақыл – дос
   Ақылыңа ақыл қос.
2. Үш би қай ғасырда өмір сүрді? (ХVIII ғасыр)       
3. Сен – темір де, мен – көмір
Еріткелі келгенмін,- деген кімнің сөзі?  (Қазыбек би)        
Үйге тапсырма: 
1. Шешендік сөздер жаттау.
2 . «Билердің сөзі- ақылдың көзі» тақырыбына ойтолғау 

жазу. 
Бағалау.

 

Би 

 

Ауызша айтқан  
Ақсақал шешен 
билер  
Ақыл-нақыл  
Дау, таласты билер 
шешкен  
Сол уақытта 
шығарылады 
 

Көбіне жазбаша 
 Жоғары 

лауазымды 
адамдар айтады 

 Лекция, 
баяндама  

Алдын- ала 
дайындалады  

Халықтың қамы 
Өсиет сөздер 

Көркем тілмен 
баяндалады 

Жақсылыққа 
баулиды 

Өмір шындығы 

П.ҚАНАТОВА,
Арал индустриалды-техникалық колледжі.

Қызылорда облысы.

ҚАЗАҚТЫҢ КӨРНЕКТІ ҒАЛЫМЫ – 
ШОҚАН УӘЛИХАНОВ

Сабақтың мақсаты: білімділік – Ш.Уәлиханов 
туралы  мағлұмат беру, ұлы ғалымның ғылыми мұрасымен 
білімгерлерді таныстыру. Ш.Уәлихановтың жеке тұлғасына 
деген жүйелі көзқарастарын өмірдерегі, еңбектері бойынша 
қалыптастыру; дамытушылық – білімгерлерді зерттей-
зерделей білуге, өз ойын еркін жеткізуге, тіл байлығын 
дамыту, шығармашылық қабілеттерін, ой-өрісін одан әрі 
сын тұрғысынан тұжырымдауға дағдыландыру; тәрбиелік – 
білімгерлерді өз жеріне, өз халқының мәдени жетістіктеріне  
құрметпен қарауға, оның қадір-қасиетін ұғынуға, ұжымдасып 
жұмыс атқара білуге тәрбиелеу.

Түрі: дәстүрлі емес. Әдіс-тәсілдері: СТО стратегиялары: 
топтық жұмыс, топтастыру, кластер, Венн диаграмма, 
Sinkuein немесе бес жолдық өлең, сергіту сәті, рефлексия 
кезеңі. Көрнекіліктер: интербелсенді тақта, слайд, 
портреттер, бүктемелер, Ш.Уәлиханов туралы кітаптар. 
Пәнаралық байланыс: қазақстан тарихы, қазақ тілі, 
география, арнайы сурет.

Сабақтың барысы: 
Ұйымдастыру кезеңі:
1. Білімгерлермен сәлемдесу;
2. Кабинет тазалығына назар аудару;
3. Білімгерлерді тізім бойынша түгелдеу;
4. Білімгерлер назарын сабаққа аудару.
Үй тапсырмасының тақырыбы: Сүйінбай – айтыстың 

асқан шебері.

1. Сергіту сәті. Құрманғазы Сағырбайұлының «Адай 
күйі» орындалады. 

- Cіздер жаңа ғана Құрманғазы Сағырбайұлының 
«Адай» күйін тыңдадыңыздар. Бұл күйді заманауи тұрғыда 
ұсынған есімі тек Қазақстанда ғана емес, шет елдерде мәлім 
Қызылорда өңірінен шыққан күйші, домбырашы Асылбек 
Еңсепов. Жалпы қазақтың күйі, домбырасы ХІV ғасырдан 
мәлім. «Нағыз қазақ – қазақ емес, нағыз қазақ - домбыра» 
демекші, Қазақ өмірінде маңызды орын алатын музыкалық 
аспап – домбыра. Негізінде ауыз әдебиетінің ежелден 
қалыптасқан поэзиялық жанрдың бірі – айтыс өнерінде 
қолданылып келе жатқан аспап. Айтыс – ақынның талантын 
шыңдайтын үлкен өнер жарысы. Өткен ғасырларда Жанақ, 
Сабырбай, Шөже, Сүйінбай сияқты ғажап айтыс ақындары 
болған.

Жақсы көңіл-күймен білімгерлер сабаққа кіріседі. Топтық 
жұмыс жасау үшін алдын-ала оқушыларды 3 топқа бөлдім. 
Үй тапсырмасын пысықтап, жинақтау мақсатында 3 топ 
плакат қорғайды.

1-топ топтастыру немесе кластер стратегиясы бойынша 
жұмыс жасайды. Кластер стратегиясы – ойды жинақтау, 
ми қыртысындағы сәулеленген ойларды топтастыру, 
ассоциациялау. Алдарындағы плакатқа топтастыру әдісі 
бойынша «Сүйінбай кім?» деген сұраққа жауап береді.

2-топ  Sinkuein немесе бес жолдық өлең стратегиясы 
бойынша жұмыс жасайды. Бес жолдық өлең стратегиясы – 
білімгер берілген тапсырма бойынша  өлең құрастырады. 
Ережесі мынандай: 1-жолда бір зат есім, 2-жолда 2 сын 
есім, 3-жолда 3 етістік, 4-жолда 4 сөзден тұратын сөйлем, 
ойды түйіндеу, 5-жолда тақырыпқа байланысты 1 синоним 
жазылады. Тапсырма: Сүйінбай Аронұлы – айтыстың асқан 
шебері.

3-топ Венн диаграмма стратегиясы бойынша жұмыс 
жасайды. Бұл стратегияның мақсаты – салыстыру, пайымдау. 
Екі шеңберге екі ақынның айырмашылығы мен ұқсастығы 
жазылып, шеңбердің қиысқан жеріне ортақ қасиеттері 
жазылады. Білімгерлердің ойлары ашылып,  салыстыру 
сияқты күрделі операция жүзеге асады. Тапсырма: 
Шортанбай Қанайұлы және Сүйінбай Аронұлы. 

Сүйінбай – сөз құдіретін тереңінен түсінетін, ешкімге дес 
бермеген, жеңіліп көрмеген айтыс өнерінің асқан шебері.

Уақыт аяқталған соң әр топтан бір білімгер шығып, 
плакаттарын қорғайды. Бағалау мақсатында смайликтер 
таратылады. 

2. Жаңа сабақтың тақырыбын ашу мақсатында сергіту 
сәтін ұйымдастырамын.

«Барлығымыз көзімізді жұмып, елестетеміз: айлы түн, 
ашық аспанда жарқылдаған жұлдыздар, соның ішінен өзіңізге 
ұнаған бір жұлдызды қолды созып алыңыз да жүрегіңіздің 
тұсына апарыңыз. Ал, енді қандай сезімде болдыңыздар? 
Осы жарқыраған жұлдыздар сияқты өмірлеріңіз де жарқын 
болсын, алған білімдеріңіздің арқасында нұрлы болашаққа 
қол жеткізіңіздер! деген тілекпен  жаңа сабаққа назар 
аударамыз.

Біз қазақ әдебиетінде жұлдызға теңеген ақындарымыздың 
көп екенін білеміз. Солардың бірі – Ш.Уәлиханов. Орыстың 
академигі Н.И.Веселовский «Ш.Уәлиханов Шығыстану 
әлеміне құйрықты жұлдыздай жарқ етіп шыға келгенде, 
орыстың Шығысты зерттеуші ғалымдары оны ерекше 
құбылыс деп түгел мойындап, түркі халқының тағдыры 
туралы ұлы жаңалықтар ашуды күткен еді. Бірақ, Шоқанның 
мезгілсіз өлімі біздің үмітімізді үзіп кетті.» - деп жазған. 

Барлық білімгерлерге Ш.Уәлихановтың өмір дерегі, 
саяхаттары, зерттеулері, өнері, еңбектері, қоғамдағы орны 
жайлы деректер жинақтап келу тапсырылды. Сол бойынша 
ең бірінші проблемалық сұрақ қойылады:

1. Қазақстан Республикасының Туында азаттықтың 
айбыны ретінде бейнеленген бүркіт құсының Шоқан 
өміріндегі орны. (Анасы Мұхаммет-Ханафияны дүниеге 
әкелерде жас бүркіттің миына жерік болады. Шығыс 
жұлдызын дүниеге әкелген ана жерігін басу үшін егіз 
балапанның бірін жейді. Егіздің сыңары Шоқанның 
өмірлік серігіне айналады. Петербордан сапарға 
шыққанда төбесінде қалықтап ұшып жүрген бүркіт 
ол еліне оралғанша бірге ұшып жүреді. Тіпті, оның 
Қашқарияға жасаған сапарында да айнымас серігі еді. 
Шоқан өмірден өткенде оның жоқтаушысы да бола 
біледі. 

2. Шоқан ұнатқан спорттың түрі. (шахмат)
3. «Шоқан Уәлиханов» фильміндегі Шоқанды сомдаған 

актер. (Сағи Әшімов)
4. Шоқан жайында жазылған көркем туындылар. 

С.Мұқанов «Аққан жұлдыз» романы, С.Бегалин «Бала 
Шоқан» әңгімесі, «Шоқан асулары» повесі, академик Әбен 
Нұрмановтың «Шоқан сагасы» шығармасы. 

5. Шоқан өміріндегі елеулі оқиғалар.
3 топ үш стратегия бойынша жұмыс жасайды.
1-топ «Шоқан - саяхатшы» деген тақырыпқа бес жолдық 

өлең шығарады.
2-топ «Шоқан - суретші» деген тақырыпқа кластер 

құрайды.
3-топ «Шоқан – қазақ ауыз әдебиетін зерттеуші» деген 

тақырыпқа венн диаграмма құрады.
Екі жұлдыз, бір тілек арқылы бағаланады. Екі жұлдызға 

екі мадақтау сөз, бір тілекке бір ұсыныс стикерге жазылып, 
плакатқа ілінеді. Бірінші топ екіншіні, екінші топ үшіншіні, 
үшінші топ біріншіні бағалайды.

Сабақты бекіту: Жаңа сабақ кластер стратегиясы 
бойынша бекітіледі, яғни, «Жүзім шоқтары» тақырыбын 
қамтыған кластер арқылы жүзеге асырылады.

Рефлексия кезеңі. 
1. Бүгінгі сабақтан қандай әсер алдың?
2. Не ұнады, не ұнамады?
3. Оқытушыға ұсынысың.
Білімгерлер стикерге жазып тақтаға іледі.
Бағалау: Сабаққа белсене араласып отырған 

білімгерлердің смайликтерін санау және стикердегі жазба 
арқылы бағалау.

Үй тапсырмасы: Құқықты ел азаматы ретінде Шоқанның 
сот реформасы жөніндегі ойларына талдау жасау.

«Біз болашаққа деген үкілі үміттің тірегіміз, Біз – Тәуелсіз 
қазақ елінің перзентіміз! Тәуелсіз елде туып, Тәуелсіз елде 
тәрбие, білім алып жатырмыз. Біздің азат ойымыз бен кемел 
біліміміз елімізді қазіргі бізге көз жетпес алысқа, қол жетпес 
қиянға апаратын тың мақсаттардың құдіретті күші болады.» 
(Білімгерлер хормен)

Сабақты Елбасының сөзімен қорытындылағым келеді: 
«Әрбір адам өмір бойы білім алуды жеке кредосына 
айналдыру керек. Мәңгілік ел болу жолындағы ұлы істеріміз, 
жаңа дәуірлерге жол ашсын.» 

Қазақстан жолы – 2050: Бір мақсат, бір мүдде, бір болашақ» 
стратегиясы бізге арналған, яғни, жастарға, оны жүзеге 
асыратын да, жемісін көретін де біз. Сондықтан байлығымыз 
да, бақытымыз да болған Мәңгілік Тәуелсіздігімізді көздің 
қарашығындай сақтай білейік.

 

Шоқан 

Қазақ тілі: озық тәжірибе, ортақ әдіс

А.ҚАЙЫРОВА,
№4 жалпы орта білім 

беретін мектеп. 
Батыс Қазақстан облысы,

Бөрлі ауданы,
Ақсай қаласы.

ТІЛ КӨРНЕКТІЛІГІ

Сабақтың мақсаты: білімділік – оқушылардың тіл 
тазалығын сақтауға үйрету, сөзді анық, таза, дәл айтуға 
үйрету. Көркем тілдегі көріктеу құралдары мен айшықтау 
тәсілдерін меңгерту, оны өмірде шеберлікпен жұмсай алуға 
төселдіру; тәрбиелік – тіл байлықтарын молайту, сөздік 
қорларын көбейту. Ойын шешендік тілмен жеткізе білуге 
тәрбиелеу; дамытушылық – кез келген көркем шығармадан 
троптың түрлерімен фигураның түрлерін таба білуін 
бағыттау.

Түрі: іздену, қорытындылау сабағы. Әдіс-тәсілдері: 
баяндау, сұрақ-жауап. Көрнекілігі: семантикалық карталар, 
интерактивті тақталар.

Сабақтың барысы: 
І. Ұйымдастыру кезеңі. Кіріспе.
І. Қайталау - оқу анасы.
... ана тілі қайнаған қанның, қиналған жанның, толғантқан 

көңілдің, лүпілдеген жүректің сығындысы, онда дәм де, мән 
де болу керек. 

Сұлтанмахмұт Торайғыров.
ІІ. Ұтымды пікір – ұтқыр ой.
ІІІ. Даналық сөзден дән ізде.
ІV. Кешенді талдау – кемел білім.

V. Көркем сөзім – көрікті ойым.
І. «Қайталау - оқу анасы.» (сұрақ-жауап).
Метафора Мысал:Әйнегі – күн, шатыры – аспан, ашу 

деген – ағын су, ақыл деген – дария, әкең – асқар тау, шешең 
– аққан бұлақ, жыр – нөсер, көңілдегі тоң жібіп, жыл көшеді, 
т.б.

Кейіптеу мысал: 
                       Толқын мен толқын сырласып,
                       Сырларын еппен ұрласып.
                       Толқынға толқын еркелеп,
                       Меруерт көбікке оранып.
                       Жыландай жүзге бұралып,
                       Жарға жетер ентелеп.
                                                            (М.Жұмабаев).
Метонимия. Мысалы: ауыл ұйқыда (адамдары деген сөз), 

қаламы жүйрік (жазуға төселген, жазғыш деген сөз), тілі 
ұзын (сөзуар деген сөз), Абайдан оқы (Абайдың кітабы деген 
сөз)

Синекдоха. Мысалы: шаңыраққа қара, Омарлар келді, 
тұяқ топылдай жөнелді, тозаң өріле берді, т.б. 

Бұлқынып жатыр, ұмтылып жатыр, қарашы, 
Кішкентай жүрек көрсетіп жатыр қарсылық!  
                                                            (М.Мақатаев).
Эпитет. Мысалы: бірлігі кеткен ел, жасанған жау, желек 

астында қалған жыр, азалы жүрек, қаралы күн, асыл мұра, 
таза жүрек, дүбірлі той, бейбіт күн, ынтымағы жұрттан 
асқан жақын, т.б. 

Теңеу. Мысалы: торғайдай бұғу, бәйге атындай шұлғу, 
қос өрімдей біте қайнасқан, хайуандарша құмарланып, 
бейне арыстан, т.б. 

Оқулықпен жұмыс.
59, 60, 65-жаттығуларды орындау. 
Сабақты бекіту.

Тест сұрақтары:
1. Үзіндіде көркемдегіш құралдың қай түрі кездесетінін 

көрсетіңіз. (Қазтуған жырау)
Балдағы алтын құрыш болат,
Ашылып шапсам дем тартар,
Сусыным қанға қанар деп.
А) Инверсия;     В) Теңеу;         С) Метафора;         
Д) Эпитет;         Е) Егіздеу.
2. Осындағы асты сызылған сөз троптың қай түрі  екенін 

табыңыз.  
Қанды көз қайқаң етіп шықса аспанға. (Абай)
А)  Кейіптеу;          В) Эпитет;      
С) Метонимия;      Д) Теңеу;       
Е) Метафора.
3. Үзіндідегі көркемдегіш құралды табыңыз.
Бұлбұлмын, даусы көкте дамылдаған......
Тұлпармын, топтан озған, тосырқаман.. (І.Жансүгіров 

«Әнші») 
А) Аллитерация;     В) Метонимия;      
С) Метафора;          Д) Кейіптеу;
Е) Теңеу.
4. Қыз Жібектің ақтығы
   Наурыздың ақша қарындай
   Ақ бетінің қызылы,
   Ақ тауықтың қанындай,- деген суреттеудегі көркем-

дегіш құралдарды  көрсетіңіз.
А) Алмастыру;         В) Теңеу;          
С) Ауыстыру;           Д) Астарлау;          
Е) Кейіптеу.
5. Сорақы ұзын да емес, қысқа да емес,
    Нәзік бел талшыбықтай  бұраңдайды. (Абай).
Троптың қай түріне жатады? А) кішірейту;   В) теңеу;   
С) кейіптеу;     Д) метафора;         Е) шендестіру.

6. Мөлдіреген «Жетімкөл» көкке қарап,
   Мөлтілдеген көз жасын тыя алмай тұр. (М.Мақатаев)  
   Троптың түрін белгілеңіз.  
А) Кейіптеу;         В) Метонимия;     С) Метафора;      
Д) Ирония;          Е) Гипербола.
7. «Ызғарлы жел долданып,
    Екі иінінен дем алып,
   Аңдай ұлып бір мезгіл,
   Біресе сақ-сақ күледі. 
М.Жұмабаевтың «Қысқы жолда» өлеңінен алынған 

үзіндіде қандай көркемдегіш тәсіл бар екенін табыңыз.
А) Метафора;        В)  Эпитет;          
С) Кейіптеу;          Д) Метонимия;       Е) Қайталау.
 8. Мойыным сұңғағындай жүзген қудың,
Лебізім шырынындай шәрбат судың.
Үзіндіде қандай көркемдегіш  сөз бар екенін белгілеңіз.                                                             
А) Антоним;             В)  Синоним;      
С) Аллитераця;        Д) Ассонанс;         Е) Теңеу.  
Үйге тапсырма беру.
Бағалау. 

Н.ҚАДЫРҚҰЛОВА,
№77 орта мектеп.

Қызылорда облысы,
Арал ауданы,

Құланды елді мекені.

КЕЗЕКТЕС САЛАЛАС

Мақсаты: Әрбір оқушыға ынтымақтастық ортада кезектес 
салаластың ерекшелігі мен жасалу жолын сызба

арқылы талдау жасай отырып, сабаққа деген 
белсенділігін қалыптастыруға жағдай жасау.

Міндеттері:

Танымдық: Тақырыпты өз бетінше меңгеруге бір- 
біріне түсіндіруге, өзін – өзі реттеуге ықпал ету.
Эмоциялық: Оқушылардың жаңа сабақты түсініп 
оқуға, талдау жұмысын жасай білуге жағдай 
жасау.
Әлеуметтік: Бірлесіп жұмыс жасайды, бір-бірін 
тыңдайды, бағалайды. 

Оқушы 
нәтижесі:

Салалас құрмалас сөйлем туралы түсінік алады. 
Сыни ойлай алады. Алған білімдерін өмірде 
қолданады.

Негізгі идеялар: Кезектес салалас туралы теориялық түсінікті 
практикамен ұштастырады.

Тапсырма 
көздері:

Диалогтік оқыту, деңгейлік тапсырмалар, сын 
тұрғысынан ойлау, топтық, жұптық жұмыстар.

Сабақтың 
көрнекілігі:

Интербелсенді тақта, слайд, маркер, плакат, 
стикер.

Мотивациялық 
кезеңдері

Амандасу, зейіндерін шоғырландыру.
«Күндей жадырап, жұлдыздай жарқырап, 
таңдай арайланып, судай мөлдір таза көңілмен 
сабағымызды бастаймыз», деген тілектерін 
айтады.
Топқа бөлу.

Ұйымдастыру. Мұғалім әрекеті. Оқушы 
әрекеті

Оқыту 
тәсілдері

Үй 
тапсырмасын 
сұрау.

Үй тапсырмасы 
тексеріледі. 
Салалас құрмалас 
сөйлемнің 
түрлері, жасалу 
жолдары, 
жалғаулық 
шылаулары 
туралы 
сұрақтарға жауап 
береді.

Оқушылар 
үй тапсырма-
сына жауап 
береді.

Слайд 
түрінде. 
Сұрақтар 
интербелсенді 
тақта арқылы 
көрсетіледі.

Жаңа сабақ.

Мына дөңгелекте 
қазақтың бір 
ақынының өлеңі 
жазылған. Оны 
сағат тілінің 
бағытына қарай 
үнемі екі сөзден 
қалдыра отырып 
оқу керек. Сонда 
ол қай сөзден 
басталып оқылу 
керек? Бұл кімнің 
өлеңі?
«Құндылықтар 
спектры».
I жұп. Сурет 
бойынша кезектес 
салаласқа 
бірнеше 
сөйлемдер жазу.
II жұп. 
Мұқағали 
Мақатаевтың 
«Жастық» өлеңі 
бойынша кезектес 
салаласқа 
сөйлем құраңдар. 
(Өлеңнің мәтіні 
беріледі.)
Сөйлемдерін 
талдап, дәлелдеу.

Тақырыпты 
өз бетінше 
оқып 
үйренеді.

Ашық 
сұрақтар.

Ән айтып, 
ішінен кезектес 
салаласты, 
етістікті табу.
Туған өлкем, асыр 
салған мекенім,
Теңізімді әлі 
мақтан етемін.
Бірде толқып, 
бірде қайта 
басылып, 
Кейде мен де 
саған ұқсап 
кетемін.

Сергіту сәті.

Кейде бақыт 
құшқанымда,
Кейде арманға 
құштарымда.
Қанат бітіп 
қиялыма,
Талпынамын 
құстарыңа.

Топпен, жұппен 
жұмыс.

Деңгейлік 
тапсырмалар.
I жұп.167-
жаттығу. Мәтін 
мазмұнын 
байланыстыра, 
кезектес сала-
лас сөйлемдер 
құраңдар.

Тапсырма-
ларды 
орындайды.

Әр жұп 
өзіне тиесілі 
тапсырмасын 
орындайды.

Кеспе 
қағаздармен 
жұмыс.

II жұп.
168-жаттығу.
Мәтіндегі біре-
се, кейде, бірде 
жалғаулық шы-
лауларының ке-
зектес салалас құ-
рамындағы жай 
сөйлемдерді не-
месе бірыңғай 
мүшелерді байла-
ныстырып тұрға-
нын анықтаңдар.

Оқулықтағы 
жаттығудың 
тапсырмасын 
мұхият оқып, 
сол бойынша 
жұмыста-
нады.

Оқулықпен 
жұмыс.        

«Ыстық орын-
дық» ойыны. Мұ-
ғалім бір оқушы-
ны тақтаға шыға-
рып, орындыққа 
отырғызады. Сы-
ныптағылар сала-
лас құрмалас сөй-
лем түрлерінен  
бірнеше сұрақтар 
қояды. Ойынға 
қатысушы барлық 
сұраққа жауап 
беруі керек.



98 99

«Саты құру». 
Жай сөйлем 
мен құрмалас 
сөйлемдерді 
ажырату.

Рефлексия.
Стикерге жазу 
немесе түстер 
арқылы көрсету.

Бүгінгі 
сабақтан 
түйгендерін 
жазады.

Үйге тапсырма:

Салалас құрмалас 
сөйлемнен 
өткендерін 
қайталау.

Күнделік-
теріне жазып 
алу.

Бағалау. Екі жұлдыз, бір 
ұсыныс.

Ж.РАЙҚҰЛОВА,
                                 Қосағаш жалпы орта мектебі.

Оңтүстік Қазақстан облысы, 
Қазығұрт ауданы, 

Қосағаш ауылы.

БУЫН ЖӘНЕ ОНЫҢ ТҮРЛЕРІ
(5-сынып)

Сабақтың 
жалпы 
мақсаты:

Білімділік: оқушылардың буын және оның түрлері 
туралы түсініктерін кеңейту, жаттығу жұмыстары 
мен қосымша тапсырмалар арқылы бекіту.
Тәрбиелік: оқушыларды адамгершілікке, 
елжандылыққа тәрбиелеу.
Дамытушылық: оқушылардың буын және оның 
түрлерін ажырата алу дағдыларын арттыру, 
деңгейлік тапсырмалар беру арқылы логикалық 
ойлау қабілеттерін, талдау дағдыларын арттыру.

Оқытудың 
модулі:

Сыни тұрғыдан ойлау, жас ерекшеліктеріне қарай 
оқыту, диалогтік оқыту, кошбасшылық, АКТ 
пайдалану.

Оқытуда 
қолданылатын 
әдістер:

«Ассоциация» әдісі, «Фишбоун», «Күн шуағы» 
әдістері, топтық жұмыс жасау.

Негізгі дерек 
көздері, 
көрнекіліктер:

«Қазақ тілі» оқулығы, үлестірме қағаздар, А3 
қағазы, маркер, стикер, электронды оқулық.

Оқып үйрену 
нәтижесі:

Сөздің бірнеше фонетикалық бөлшектен 
құралатындығын, оның түрлерін біледі.

Пәнаралық  
байланыс: Әдебиет.

1. Оқушыларға 
психологиялық  
ахуал туғызу.

Мұғалімнің 
іс-әрекеті:

Оқушының 
іс-әрекеті:

2 минут

1. Оқушылармен 
сәлемдесу.
2. Оқушыларды топқа 
бөлу.
1-топ. Буын.
2-топ.Ашық буын.
3-топ.Тұйық буын.
4-топ. Бітеу буын 
топтары.

Топтасып, 
орындарына 
жайғасады, 
назарларын 
сабаққа аудару, оқу 
құралдарын даярлау.

2. Үй 
тапсырмасын 

сұрау.

Мұғалімнің 
іс-әрекеті:

Оқушының 
іс-әрекеті:

    10 минут

290-291-жаттығулардың 
шарты бойынша орында-
луын тексеремін. «Фиш-
боун» әдісімен дауысты 
және дауыссыз дыбыстар 
жайындағы теориялық 
білімдерін анықтаймын.

Жаттығуларды 
шарттары бойынша 
орындайды.
«Фишбоун» әдісімен 
мәселелерді топ 
ішінде айқындайды.

3. Жаңа 
тақырып.

Мұғалімнің
іс-әрекеті:

Оқушының 
іс-әрекеті:

Жаңа 
ұғымдармен 
әрекет 
тәсілдерді 
қалыптастыру.
23 минут

Электронды оқулықтан 
«буын және оның 
түрлері» тақырыбын 
тыңдата отырып 
«Ассоциация» әдісі 
бойынша тапсырма 
беремін.
 Оқулықпен   жұмыс. 
1-топ. 296-жаттығу. Тари-
хи сөздерді тауып, оларды 
буынға бөліңдер.
2-топ. 297-жаттығу. 
Буынға бөліп жазыңдар. 
Аңшылық туралы 
мақалдар табыңдар.
3-топ. 298-жаттығу.  
Буынға бөліп жазыңдар.
4-топ. 299-жаттығу. 
4-суретке қарап, табиғат 
көрінісін суреттеп 
жазыңдар.
300-жаттығуды барлық 
топ орындайды.

Оқушылар слайдтан 
тыңдаған тақырыпты 
оқулықпен 
байланыстыра 
отырып, топтық 
жұмыс жасайды және 
постер қорғайды.
Әр топ берілген 
тапсырмаларды 
шарты бойынша топ 
ішінде орындайды.

4. Қорытын-
дылау. Мұғалімнің іс-әрекеті: Оқушының іс-әрекеті:

    5 минут
Электронды оқулықтан 
53-тапсырманы 
орындату.

Тапсырмадағы 
сөздерді топтастырып 
жазады.

5. Үй 
тапсырмасын 
беру:

Мұғалімнің іс-әрекеті: Оқушының іс- әрекеті:

1 минут 300- жаттығуды орын-
дап келуді тапсырамын.

Тапсырманы 
күнделікке жазады.

Бағалау.
2 минут.

Бағалау параметрлеріне 
сүйене отырып оқушы 
білімін бағалау.

Күнделікке баға 
қойғызу.

Рефлексия.
2 минут

Парақшалар таратып 
беремін.

«Күннің шуағы 
арқылы кері байланыс 
жасайды. 

Көмекші құрал

А.ӘЙІП, 
Қоскөл жалпы орта білім 

беретін мектебі.
Батыс Қазақстан облысы,

Қаратөбе ауданы.

ӘДЕБИЕТ – СӨЗ ҚҰДІРЕТІ
       (Жалпы орта білім беретін мектептің қоғамдық-
гуманитарлық    бағытындағы 10-11-сыныптарына 

арналған бағдарлама)

Орта мектепте оқытылатын пәндер жүйесінде әдебиеттің 
алатын орны мен маңызы айрықша. Әдебиет сабағы 
халқымыздың сан ғасырлық рухани қазына байлығынан, сөз 
өнерінің тарихынан, әр кезеңдерде ғұмыр кешкен қаламгер 
өмірі мен шығармашылығы, белгілі бір туындылар, олардағы 
кейіпкерлер әлемі жайында мағлұмат беріп қана қоймайды. 
Әдебиет сабағы адамгершілікке тәрбиелеу құралы ретінде 
зор маңызға ие. Көркем туындыларды оқыту, түсіндіру,талдау 
барысында ұстаз әдеби білім беріп қана қоймайды, 
шәкірттерін адамгершілікке және әсемдікке тәрбиелейді. 
Тәрбиелеу шаралары біржақты бағалаулар арқылы емес, 
оқушыларды жазушы бейнелеген көрнекті әлемге бағыттау, 
сол сырлы әлемге ұшқыр бала  қиялымен, қызу сезімімен 
саяхат жасата білу, кейіпкерлерді тірі, жанды бейне ретінде 
қабылдату,жан-дүниесін ояту. Бүгінгі мектеп оқушыларының 
әдебиетке деген қызығушылығы, құштарлығы, таным-
талғамы басқаша. Ақпарат заманы қарыштай түскен сайын 
әдебиетті іздеп жүріп оқитын жас ұрпақ сирек кездеседі. 
Әдебиет оқуға ынтасы азайған шақта күштің бәрі ұстазға 

түсері анық. Ол ұстаздың пәнді, сөз өнерін сүюіне, кәсіби 
біліктілігі мен шеберлігіне байланысты. 

Әдебиет теориясы мектептерде жеке пән ретінде 
оқытылмайтындықтан, оны оқытқанда бағдарлама 
бойынша өтілетін әдебиет шығармаларының жанрлық 
ерекшеліктеріне қарай талдаумен байланысты оқытып 
келеміз. Шынында, әдебиет теориясы әдебиеттен бөлек 
өзінше оқшау тұрған нәрсе емес, ол әдебиетпен тікелей 
байланысты келіп, талданатын көркем шығарманың идеялық 
мазмұнын  тереңірек түсініп, көркем бейнелердің өзіндік 
ерекшеліктерін аша түсуге, жазушының стиль ерекшелігін 
тани білуге көмектеседі. Осы жағдайларды ескере отырып, 
әдебиет теориясын оқта-текте ғана еске түсіріп қоймай, 
белгілі бір жүйемен, әдеби шығармалармен байланыстыра 
отырып, осы қолданбалы курсты құрдым. 

Бағдарлама жалпы орта білім беретін мектептің қоғамдық- 
гуманитарлық бағытындағы 10-11-сыныптарына арналған. 

Аптасына – 2 сағат, жылына – 68 сағат.
Бұл бағдарлама 8 бөлімнен тұрады.
І бөлім. Жалпы бөлім.
Бұл бөлімде әдебиеттану ғылымы, әдебиеттің 

теориялық мәселелерінің даму жолдары, әдебиет теориясы 
мәселелерінің даму тарихы, көркем әдебиет оқытылады.

ІІ бөлім. Тақырып және идея. Мәндері ашылады.
ІІІ бөлім. Образ – тип. 
Образ – жеке адамға тән мінез, образдарды топқа бөлу, 

әдеби типтердің мәні туралы айтылады.
ІV бөлім. Композиция және сюжет.
Образдардың жасалу жолдары, портрет, мінездеу, 

адамның басында болатын күйініш-сүйінішті суреттеу, 
кейіпкерлердің тілі, монолог, диалог, жанама мінездеу, 
экспозиция, байланыс, дәлелдеу, ситуация, шиеленісу, 
шарықтау шегі, шешу, пейзаж және баяндау, оқиғаның 
құрылыс тәртібі, пролог, эпилог туралы мәліметтер беріледі.

V бөлім. Көркем шығармалардың тілі.
Тілдің қоғамдық мәні, көркем тіл, сөз мәніндегі кейбір 

ерекшеліктер, синоним, омоним, архаизм, диалектизм, шет 
сөздер және халықаралық сөздер, неологизм, эпитет пен 
теңеу, олардың ерекшеліктері, троптың түрлері: метафора, 
кейіптеу, метонимия, синекдоха, символ, аллегория, ирония, 
сарказм, әсірелеу, литота, фигураның түрлері: арнау, 
қайталау (анафора, эпифора, еспе қайталау), шендестіру, 
дамыту, инверсия, элепсис, параллелизм, синтаксистік 
параллелизм, көркем тілдің түрлі байланыстары мен оның 
мазмұнға бағынатындығы, суреттеу құралдарының өзара 
байланыстары туралы айтылады. 

VІ бөлім. Өлең және оның құрылысы.
Өлең және көркем қара сөз, ырғақ, өлеңнің әлеуметтік 

рөлі, өлең құрылыстары, шумақ, тармақ құрылыстары, өлең 
бунағы мен буын түрлері, бас бунағы бірыңғай емес өлең, 
сегіз буынды өлең, жеті буынды өлең, алты буынды өлең, 
аралас буынды өлең, өлең ұйқасы,  түрлері: қара өлең ұйқасы, 
шұбыртпалы ұйқас, ерікті ұйқас, кезекті ұйқас, шалыс ұйқас, 
егіз ұйқас, аралас келетін ұйқас, осы күнгі ерікті ұйқастар, 
көркем сөздердегі дыбыс таңдау, дыбыс қайталаушылық, 
аллитерация, ассонансқа тоқталады.

VІІ бөлім. Әдеби әдіс – әдеби стиль.
Әр жазушының өзіне тән ерекшелігі, жеке жазушылардың 

әдебиеттегі рөлі, әдебиеттік әдістер- классицизм, романтизм, 
реализм туралы айтылады.

VІІІ бөлім. Әдебиеттің тектері мен түрлері.
Жалпы ұғым, эпос, лирика, драма, эпостық жанрдың 

түрлері, поэма, романтикалық поэма, мысал, роман, новелла, 
ұзақ әңгіме, сатиралық ертегілер, лирикалық жанрдың 
түрлері, ода, элегия, сатиралық лирика, драмалық жанрдың 
түрлері, трагедия, драма, комедия туралы айтылады. 

Қолданбалы курстың міндеті: көркем әдебиет оқушының 
сөз өнеріне деген сүйіспеншілігін оятуға, ауызша-жазбаша 
сөздік қорын молайтуға, тілін, ойын дамытуға, қосымша 
мәліметтерді іздестіру кезінде әдебиеттерді дұрыс таңдап, 
орынды пайдалана білуге үйрету. 

Күтілетін нәтиже:
1. Өз ойын көркем тілмен жеткізетін, әдебиетті сүйетін, 

шығармаға көркем талдау жасай алатын, шығарманың тілін, 
жазушының  жазу стилін білетін, әдебиеттің сөз құдіреті 
екендігін ұғатын тұлға қалыптасады.

2. ҰБТ-да, пәндік олимпиадада жақсы көрсеткішке 
жетуіне мүмкіндік мол. 

3. Білімділік, біліктілік дағдыларын қалыптастыра 
отырып ізденімпаз, шығармашыл оқушы қалыптасады.  

Мазмұны:
Кіріспе.  І бөлім. Әдебиеттану ғылымы, әдебиеттің 

теориялық мәселелерінің даму жолдары, әдебиет теориясы 
мәселелерінің даму тарихы, көркем әдебиет (1 сағат)

ІІ бөлім. Тақырып және идея. (2 сағат)
 ІІІ бөлім. Образ – тип. 
Образ – жеке адамға тән мінез, образдарды топқа бөлу, 

әдеби типтердің мәні (3 сағат).
ІV бөлім. Композиция және сюжет.
Образдардың жасалу жолдары, портрет, мінездеу, 

адамның басында болатын күйініш-сүйінішті суреттеу, 
кейіпкерлердің тілі, монолог, диалог, жанама мінездеу, 
экспозиция, байланыс, дәлелдеу, ситуация, шиеленісу, 
шарықтау шегі, шешу, пейзаж және баяндау, оқиғаның 
құрылыс тәртібі, пролог, эпилог (18 сағат).

V бөлім. Көркем шығармалардың тілі.
Тілдің қоғамдық мәні, көркем тіл, сөз мәніндегі кейбір 

ерекшеліктер, синоним, омоним, архаизм, диалектизм, шет 
сөздер және халықаралық сөздер, неологизм, эпитет пен 
теңеу, олардың ерекшеліктері, троптың түрлері: метафора, 
кейіптеу, метонимия, синекдоха, символ, аллегория, ирония, 
сарказм, әсірелеу, литота, фигураның түрлері: арнау, 
қайталау (анафора, эпифора, еспе қайталау), шендестіру, 
дамыту, инверсия, элепсис, параллелизм, синтаксистік 
параллелизм, көркем тілдің түрлі байланыстары мен оның 
мазмұнға бағынатындығы, суреттеу құралдарының өзара 
байланыстары (25 сағат).

VІ бөлім. Өлең және оның құрылысы.
Өлең және көркем қара сөз, ырғақ, өлеңнің әлеуметтік 

рөлі, өлең құрылыстары, шумақ, тармақ құрылыстары, өлең 
бунағы мен буын түрлері, бас бунағы бірыңғай емес өлең, 
сегіз буынды өлең, жеті буынды өлең, алты буынды өлең, 
аралас буынды өлең, өлең ұйқасы,  түрлері: қара өлең ұйқасы, 
шұбыртпалы ұйқас, ерікті ұйқас, кезекті ұйқас, шалыс ұйқас, 
егіз ұйқас, аралас келетін ұйқас, осы күнгі ерікті ұйқастар, 
көркем сөздердегі дыбыс таңдау, дыбыс қайталаушылық, 
аллитерация, ассонанс (9 сағат).

VІІ бөлім. Әдеби әдіс – әдеби стиль.
Әр жазушының өзіне тән ерекшелігі, жеке жазушылардың 

әдебиеттегі рөлі, әдебиеттік әдістер- классицизм, романтизм, 
реализм (2 сағат).

VІІІ бөлім. Әдебиеттің тектері мен түрлері.
Жалпы ұғым, эпос, лирика, драма, эпостық жанрдың 

түрлері, поэма, романтикалық поэма, мысал, роман, новелла, 
ұзақ әңгіме, сатиралық ертегілер, лирикалық жанрдың 
түрлері, ода, элегия, сатиралық лирика, драмалық жанрдың 
түрлері, трагедия, драма, комедия (8 сағат).

1-кесте. Қолданбалы курстың бағдарламасы

Сабақтың 
тақырыбы Сағат Күні

Қосымша 
әдебиеттер

Шығарма-
шылық  
талдау 
жұмыстары

Кіріспе. 
Әдебиеттану 
ғылымы, әдебиеттің 
теориялық 
мәселелерінің 
даму жолдары, 
Әдебиет теориясы 
мәселелерінің даму 
тарихы, көркем 
әдебиет.

1
Қ.Жұмалиев. 
«Әдебиет 
теориясы» 

Реферат

ІІ бөлім. 
2-кесте. Тақырып және идея. (2 сағат)

Тақырып 1 З.Қабдолов. «Сөз 
өнері»

Көркем 
шығармаларды оқу

Идея 1
Қ.Жұмалиев. 
«Әдебиет 
теориясы»

Көркем 
шығармаларды оқу

ІІІ бөлім. 
3-кесте. Образ – тип. (3 сағат)

Образ – жеке 
адамға тән мінез 1

Қ.Жұмалиев. 
«Әдебиет 
теориясы»

Кейіпкерлерге 
мінездеме беру

Образдарды 
топқа бөлу 1 З.Қабдолов. «Сөз 

өнері» Шығарма жазу

Әдеби типтердің 
мәні 1 Көркем 

шығармалар Шығарма жазу

ІV бөлім. 
4-кесте. Композиция және сюжет. (18 сағат)

Образдардың 
жасалу 
жолдары

1

Қазақ әдебиеті, 
орыс әдебиеті, әлем 
әдебиеті өкілдерінің 
шығармалары

Шағын әңгіме 
жазу

Портрет 1 Көркем шығармалар Портрет жазу

Мінездеу 1 Көркем шығармалар Кейіпкерлерге 
мінездеме беру

Адамның 
басында 
болатын 
күйініш-
сүйінішті 
суреттеу.

1 Тұрмыс-салт 
жырлары

Тұрмыс-салт 
жырларын 
талдау

Кейіпкерлердің 
тілі 1 Көркем шығармалар

Көркем 
шығармадан 
үзінді жаттау

Монолог 1
О.Бөкей, 
Ж.Аймауытов 
шығармалары

Монолог 
жаттау

Диалог 1
О.Бөкей, 
Ж.Аймауытов 
шығармалары

Диалог жаттау

Жанама 
мінездеу 1 Көркем шығармалар Кейіпкерлерге 

мінездеме беру

Экспозиция 1 М.Әуезов 
шығармалары

Әдеби сатылай 
кешенді талдау

Байланыс 1 Ғ.Мүсірепов 
шығармалары

Әдеби сатылай 
кешенді талдау

Дәлелдеу 1 Ғ.Мүсірепов 
шығармалары

Әдеби сатылай 
кешенді талдау

Ситуация 1 Б.Майлин 
шығармалары

Әдеби сатылай 
кешенді талдау

Шиеленісу 1 Б.Майлин 
шығармалары

Әдеби сатылай 
кешенді талдау

Шарықтау шегі, 
шешу 1 «Шұғаның белгісі» 

повесі
Әдеби сатылай 
кешенді талдау

Пейзаж және 
баяндау 1 Ж.Аймауытов 

шығармалары 

Туған жер 
табиғатын 
суреттеу

Оқиғаның 
құрылыс 
тәртібі

1 Көркем шығармалар Әдеби сатылай 
кешенді талдау

Пролог 1 Көркем шығармалар
Көркем 
шығармаларды 
оқу

Эпилог 1 Көркем шығармалар
Көркем 
шығармаларды 
оқу

V бөлім. 
5-кесте. Көркем шығармалардың тілі (25 сағат)

Тілдің қоғамдық 
мәні, көркем 
тіл, сөз 
мәніндегі кейбір 
ерекшеліктер

1 М.Өтемісұлы 
шығармашылығы

Ақын өлеңдерін 
талдау

Синоним, 
омоним 1 М.Өтемісұлы 

шығармашылығы
Ақын өлеңдерін 
талдау

Архаизм, 
диалектизм 1 Ш.Бөкеевтің 

өлеңдері
Ақын өлеңдерін 
талдау

Шет сөздер 
және 
халықаралық 
сөздер

1 А.Құнанбайұлы-
ның өлеңдері

Әдеби сатылай 
кешенді талдау

Эпитет, 
ерекшеліктері 1 А.Құнанбайұлы-

ның өлеңдері
Ақын өлеңдерін 
талдау

Теңеу,  
ерекшеліктері 1 Абайдың «Аттың 

сыны» өлеңі
Өлеңнен теңеуді 
таптыру

Троптың 
түрлері: 
метафора

1 А.Құнанбайұлы-
ның өлеңдері

Ақын өлеңдерін 
талдау

Кейіптеу, 
метонимия 1

Абайдың «Қыс» 
өлеңі,   Батырлар 
жырлары

Ақын өлеңдерін 
талдау

Синекдоха 1 Ж.Жабаевтың 
өлеңдері

Ақын өлеңдерін 
талдау

Символ 1 Көркем 
шығармалар

Көркем 
шығармаларды 
оқу

Аллегория 1 Мысал өлеңдер

А.Байтұрсынов, 
С.Дөнентаевтың 
мысал өлеңдерін 
талдау

Ирония 1 Мысал өлеңдер

А.Байтұрсын-
ұлы, 
С.Дөнентаевтың 
мысал өлеңдерін 
талдау

Сарказм 1 Абайдың 
«Дүтбайға» өлеңі

Өлеңнен 
сарказмды 
таптыру

Әсірелеу 1 «Қобыланды 
батыр» жыры

Жырдан әсіре-
леуді таптыру

Литота 1 «Ер Тарғын» 
жыры

Жырдан лито-
таны таптыру

Фигураның 
түрлері 1 Көркем 

шығармалар
Көркем шығар-
маларды оқу

Арнау, қайталау 
(анафора) 1

Ы.Алтынсарин 
«Кел, балалар, 
оқылық» өлеңі

Өлеңді талдату

Эпифора, еспе 
қайталау 1 Махамбет «Мұнар 

күн» өлеңі Өлеңді талдату

Шендестіру 1 Батырлар жыры, 
Абай өлеңдері

Шығармаларды 
талдау

Дамыту 1 «Қобыланды 
батыр» жыры Жырды талдау

Инверсия 1 Абай өлеңдері Ақын өлеңдерін 
талдау

Элепсис 1 Көркем 
шығармалар

Шығармаларды 
талдау

Параллелизм 1 Қазақ ауыз 
әдебиеті

Халық ауыз 
әдебиетінің 
үлгілерін талдау

Синтаксистік 
параллелизм 1 С.Торайғыров 

өлеңдері
Ақын өлеңдерін 
талдау

Көркем тілдің
түрлі байланыс-
тары мен оның 
мазмұнға бағы-
натындығы, 
суреттеу құрал-
дарының өзара 
байланыстары

1 Жыраулар 
поэзиясы

Жыраулар 
поэзиясын оқу

VІ бөлім. 
6-кесте. Өлең және оның құрылысы. (9 сағат)

Өлең және көркем 
қара сөз 1 Көркем 

шығармалар
Шығармаларды 
талдау

Ырғақ, өлеңнің 
әлеуметтік рөлі 1 Көркем 

шығармалар
Шығармаларды 
талдау

Өлең құрылыстары, 
шумақ, тармақ 
құрылыстары

1 Ақындардың 
өлең жолдары

Өлең 
құрылысына 
сатылай 
кешенді талдау 
жасау

Өлең бунағы мен 
буын түрлері, бас 
бунағы бірыңғай емес 
өлең, сегіз буынды 
өлең

1 Ақындардың 
өлең жолдары

Өлең 
құрылысына 
сатылай 
кешенді талдау 
жасау

Жеті буынды өлең, 
алты буынды өлең, 
аралас буынды өлең

1 Ақындардың 
өлең жолдары

Өлең 
құрылысына 
сатылай 
кешенді талдау 
жасау

Өлең ұйқасы,  
түрлері: қара өлең 
ұйқасы, шұбыртпалы 
ұйқас, ерікті ұйқас

1
Абай, 
Махамбет 
өлеңдері

Өлең 
құрылысына 
сатылай 
кешенді талдау 
жасау

Кезекті ұйқас, шалыс 
ұйқас, егіз ұйқас, 
аралас келетін ұйқас, 
осы күнгі ерікті 
ұйқастар

1
Абай, 
Махамбет 
өлеңдері

Өлең 
құрылысына 
сатылай 
кешенді талдау 
жасау

Көркем сөздердегі 
дыбыс таңдау, дыбыс 
қайталаушылық

1 Ақындардың 
өлең жолдары

Өлең 
құрылысына 
сатылай 
кешенді талдау 
жасау

Аллитерация, 
ассонанс 1 Ақындардың 

өлең жолдары

Өлең 
құрылысына 
сатылай 
кешенді талдау 
жасау

VІІ бөлім. 
7-кесте. Әдеби әдіс- әдеби стиль. (2 сағат)

Әр жазушының 
өзіне тән ерекшелігі, 
жеке жазушылардың 
әдебиеттегі рөлі

1

Қазақ әдебиеті, 
орыс әдебиеті, әлем 
әдебиеті өкілдерінің 
шығармалары

Реферат

Әдебиеттік әдістер- 
классицизм, 
романтизм, реализм

1

Қазақ әдебиеті, 
орыс әдебиеті, әлем 
әдебиеті өкілдерінің 
шығармалары

Жоба 
қорғау

VІІІ бөлім. 
8-кесте. Әдебиеттің тектері мен түрлері (8 сағат)

Жалпы ұғым, эпос, 
лирика, драма 1 Көркем 

шығармалар
Шығармаларды 
талдау

Эпостық жанрдың 
түрлері, поэма, 
романтикалық поэма

1 Ақындардың 
поэмалары Поэма оқу

Мысал, роман 1 Прозалық 
шығармалар

Прозалық 
шығармалар 
оқу

Новелла, ұзақ әңгіме 1 Прозалық 
шығармалар

Прозалық 
шығармалар 
оқу

Сатиралық ертегілер 1

Халық ауыз 
ертегілері, 
әдеби 
ертегілер

Халық ауыз 
ертегілері, 
әдеби ертегілер 
оқу

Лирикалық жанрдың 
түрлері, ода 1 Поэзиялық 

шығармалар

Поэзиялық 
шығармалар 
оқу

 Элегия, сатиралық 
лирика 1 Поэзиялық 

шығармалар

Поэзиялық 
шығармалар 
оқу

Драмалық жанрдың 
түрлері, трагедия, 
драма, комедия

1

Қазақ 
әдебиеті, орыс 
әдебиеті, 
әлем әдебиеті 
өкілдерінің 
шығармалары

Сахналық 
қойылым



112 113

Әдебиеттер:
1  Қабдолов З. «Сөз өнері». 5-басылым. Алматы, Санат, 

2002.
2  Сыздықова Р. «Сөз сазы». Алматы, 1995.
3  Бұлдыбаев А., Шканова Б. «Шешендік сөздер таби-

ғаты». Алматы, 1995.
4 Жұмалиев Қ. «Әдебиет теориясы». ІV том. Орал, 2010.
5  Ақшолақов Т. «Көркем шығармаларды талдау». 

Алматы, 1996.
6.  «Әдебиет теориясын оқыту».  Алматы, 1989.
7.  «Қазақ тілі мен әдебиеті» журналы.
8.  Қазақ әдебиеті энциклопедиясы.

Г.НҰРМАНОВА,
№187 М.Шоқай атындағы 

орта мектеп.
Қызылорда қаласы.

ОҚУШЫЛАРДЫҢ ӨЗІНДІК 
ЖҰМЫСЫН ҰЙЫМДАСТЫРУДЫҢ 

МАҢЫЗЫ
(5-сынып. 

Жалғасы. Басы өткен нөмірде).

ӘДЕБИ ЕРТЕГІЛЕР
1-тапсырма. Әдеби ертегі мен халық ертегісін салыстыр. 

Әдеби ертегі Өзара ұқсастығы Халық ертегісі

2-тапсырма. «Толағай» ертегісінің авторы.

3-тапсырма. «Толағай» ертегісіндегі  Толағай бейнесі мен 
«Керқұла атты Кендебайдағы» Кендебай бейнесін салыстыр.

Кендебай Толағай

1. Кендебай қалай өсті?

2. Кендебайдың күштілігін қай 
жерден байқадық?

3. Кендебай кімге жақсылық 
жасады?

1.  3-4 жастағы Толағай бейнесі 
қандай болды?

2. Толағайдың күштілігін 
қайдан көреміз?

3. Толағай кімге жақсылық 
жасады?

4-тапсырма. Ерлік, батырлық туралы мақал–мәтелдер 
жаз. ............................................................................................
.....................................................................................................

МЫСАЛДАР
1-тапсырма. Анықтама бер.
Мысал дегеніміз ...................................................................

......................................................................................................
Аллегория дегеніміз .............................................................

.................. ....................................................................................
2-тапсырма. Бұл кім? Оның қандай мысалдарын білесің? 

Мысалдарында қандай жағымсыз мінездерді сынады?
11-тапсырма. Кестені толтыр.

Шығарма 
тақырыбы

Мысалдың негізгі 
тақырыбы, идеясы

Мысал туралы 
сенің пікірің

3-тапсырма. «Егіннің бастары» мысалындағы әке мен 
бала диалогынан қандай қорытынды шығардың?

...............................................................................................
.....................................................................................................

ХІХ ғасыр әдебиеті
1-тапсырма. Бұл кім? Оны неліктен жалынды жауынгер 

ақын дейміз?

2-тапсырма. Бұл кім? Оны неліктен қазақ балалар 
әдебиетінің атасы деп атаған?

АБАЙ ҚҰНАНБАЙҰЛЫ
1-тапсырма. Анықтама бер. 
Кейіптеу дегеніміз не?  .......................................................
2-тапсырма. «Қыс» өлеңі бойынша кестені толтыр. 

Қыстың сипаты. Қысқы ауыл.

3-тапсырма. Кестені толтыр.
Қыс ұнайды Қыс ұнамайды

Себебі Себебі 

4-тапсырма. «Ғылым таппай мақтанба» өлеңі бойынша 
кестені толтыр. 

Бес нәрседен қашық бол Бес нәрсеге асық бол

(Жалғасы бар).

А.ЕЛЕНОВА,
№121 орта мектебі.
 Қызылорда облысы, 

Қармақшы ауданы,
Жосалы кенті.

«ӘБДІЛДАТАНУ» ҚОЛДАНБАЛЫ 
КУРСЫ

Бағдарламаға түсінік хат: Аса көрнекті ақын, драматург, 
ғалым, қазақ әдебиеті тарихында есімі алтын әріптермен 
жазылған  Әбділда Тәжібаев ақын өмірі мен шығармашылығын 
Әбділдатану курсы бойынша оқыту.

Бағдарламаның мақсаты: Әбділда Тәжібаев   шығармашы-
лығын тереңдете оқыту. Ақын Әбділданың ақындық тұлғасын, 
жан дүниесін, арман – мұратын поэзиясы арқылы таныту, ақын 
туындысын таңдап, сөз құдіретін танытудағы өзіндік өнерін 
ашу, сөз саптауы, тіл көркемдігі туралы түсінік беру, әңгімелеу. 
Асқақ шабыттың қуатымен  жүрегін жарып шыққан өлеңдерін 
оқушы бойына сіңіру, оқыта отырып ауызша, жазбаша ойын 
еркін жеткізе білуді меңгерту. 

Міндеті:  - Сыр сұңқарының өмірі мен шығармаларынан 
мәлімет бере отырып, суреткердің айтар ойын, шығармадағы  
мазмұн мен идеяны шәкірт санасына жеткізу, ақынның 
әдебиет сахнасынан алар орнын айшықтау, арқалы ақынның 
шығармаларын әдеби теориялық тұрғыдан  талдау жасай 
отырып, пәндік білімдерін кеңейту, туындыны оқи отырып, 
кейіпкерлер әлеміне көз жіберу,  оқушының алған әсері, сезімін 
анықтауға көмек беру, оқушыларды өз бетінше белсенді 
жұмыс жасай білуге үйрету, оқушының білім, білік дағдысын 
берік қалыптастыра отырып, ақын өмір жолын өмірмен тығыз 
байланыста балаға түсіндіру.

Білім, икем дағдыларына қойылатын талаптар:  
лириканың ерекшелігіне  қарай поэтикалық талдау жасауға 
бейімдеуде лирикалық қаһарман, тіл бедері, көркемдегіш 

құралдар, ақын жаңашылдығы, өлең құрылысы, өлең 
құрылысын дамытудағы жетістіктер, оқушыларды ғылыми-
зерттеу жұмысына жұмылдыру.

Күтілетін нәтиже: асқақ арманды ақынның өмір жолын, 
кісілік тұлғасын  оқушыларға насихаттау арқылы саналы білім 
беру; - ақын шығармашылығын оқи отырып елжандылыққа, 
ұлтжандылыққа, жауапкершілікке тәрбиеленеді, төл 
әдебиетіміздің жанашырын қалыптастыра отырып, шығарма 
авторына деген құрмет сезімі нығаяды, өз пікірін  еркін 
жеткізіп, талдауға, пікір алмасуға қатыса отырып,  сыни ойлай 
білетін белсенді, білікті, өзін-өзі тани білетін ілім-білімге 
жауапкершілігімен қарайтын тұлға қалыптасады. Бағдарлама 
бойынша жүйелі түрде жұмыс жүргізе отырып, әдебиетке, 
ақындық өнерге деген сүйіспеншілігі оянады, өлеңнің теориясы, 
құрылысы, техникасы жайында толық мәлімет алады.

Ұйымдастыру формасы:  дәстүрлі сабақ, талдау, мәнерлеп 
оқу, салыстыру, зерттеу, ізденіс сабақ, пікір алмасу, сыр-толғау, 
лекция сабақ, поэзиялық семинар.

Курстың аяқталу формасы: поэзиялық семинар, «Әбділда 
оқулары» байқауы, конференция сабақ,  реферат қорғау, тест 
жұмысы.

Пәнаралық байланыс: тарих, әдебиет, қазақ тілі,  сурет, 
музыка. Көрнекілігі: суретті альбомдар, буклет, дәйек сөздер,  
сөзтізбектер, баспасөз деректері, шығармалар жинағы, кеспе 
қағаздар.

Оқушыға қойылатын талап:  Білу: ақынның әдебиет 
тарихында алар орнын айшықтау. Сипаттау: шығармаларының 
мазмұн мен идеясын тану. Айыра білу: әдеби теориялық 
ұғымдарды шығармадан таба білу. Қолдана білу: курстан 
алған білім, білік дағдыларын практикада, өмірлік тәжірибеде 
қолдана білу.

Уақыт өлшемі: аптасына 1 сағат, барлығы 34 сағат.
Нормативтік бөлім: «Әбділдатану» курсына арналған 

бағдарлама 8-сынып оқушыларының білім деңгейіне 
лайықталып жасалған. Бағдарламада ақынның мектеп 
бағдарламасында өтілмейтін шығармалары қамтылған. 

Бағдарлама 5 бөлімнен тұрады: 1. Ақындық мектептің 
алғашқы баспалдағы (прозалық шығармалары). 2. Туған 
жер ақын көзімен (туған жер тақырыбындағы лирикалары).                          
3. Арқалы ақын (ақынның поэзиялары). 4. Ақын поэмалары.              
5. Сан қырлы талант (драмалық шығармалары).

1. «Ақындық мектептің алғашқы баспалдағы» бөліміне 
Әбділда ақынның прозалық шығармалары енгізілген. Ақынның 
өмірі, ақындық жолға түсуіндегі бел-белестер, анасы жайлы, 
өмір туралы үздік туындыларын оқытуды көздейді.

2. «Туған жер ақын көзімен» бөлімінде ақынның туған жерге 
арнаған лирикалары оқытылады. Отанына, туған жеріне деген 
ыстық ықыласы мен ерекше ілтипатқа ие туындылары мектеп 
бағдарламасында өтетін шығармаларымен байланыстырыла 
жүргізу көзделген.

3. «Арқалы ақын (ақынның поэзиялары)»  бөлімінде  сан 
қырлы поэзияларын оқыту көзделген.  Шығармаларын 
оқыту барысында адамгершілікке, ұлтжандылыққа, 
парасаттылыққа, достық қарым – қатынасты берік ұстауға 
баулу көзделген.

4. «Ақын поэмалары» бөлімінде ақынның ең үздік сыршыл 
туындылары оқытылады. Поэма жазудағы шеберлігі, өлең 
құрылысы мен техникасы жайында мәлімет беріледі.

5. «Сан қырлы талант (драмалық шығармалары)» бөлімінде 
театр сахнасынан әлі күнге түспеген төл туындылары  
оқытылады. Әдебиет теориясынан білім бере отырып, ақын 
шығармашылығын жан-жақты талдауға үйрету көзделген.

Әдебиеттер:
1 Тәжібаев Ә. 5 томдық шығармалар жинағы.
2 Елеукенов Ш. «Ғасырмен сырласу». Астана, Елорда, 2004.

«Әбділдатану»  қолданбалы курсы бойынша  авторлық 
бағдарлама

1-кесте. І тоқсан, 9 сағат
Сабақтың тақырыбы Сағат саны Өту формасы

Сыр елінің саңлақ ұлы - Әбділда (Әбділда Тәжібаевтың 
өмірі мен шығармашылығынан мәлімет беру) 2 Дәріс сабақ

Ақындық мектептің алғашқы баспалдағы



118 119

«Алғашқы асулар» (оқу, талдау) 1 Шығармашылық

«Апам туралы әңгіме» (оқу, талдау) 1 Ізденушілік

«Палуан аға» (оқу, талдау) 1 Салыстыру

«Есею жолында» (оқу, талдау) 1 Пікір алмасу

«Мен сендердің біріңнен кем емеспін» (оқу, талдау) 1 Ізденіс сабақ

Туған жер ақын көзімен

«Сыр жырлары» (мәнерлеп оқу ) 1 Талдау, түсіндіру

«Сыр туралы сыр» (мәнерлеп оқу ) 1 Салыстыру

«Атамекен» (жаттау) 1 Талдау

ІІ тоқсан, 7 сағат                            Арқалы ақын

«Қазақстан» 1 Ізденушілік

«Жас қазақ» 1 Талдау

«Арыс құмы» 1 Мәнерлеп оқу

«Ана» 1 Шығармашылық

«Әке жыры» 1 Талдау, түсіндіру

«Ана мен бала» 1 Мәнерлеп оқу

«Әбділда – сыр сұңқары» (поэзиялық семинар) 1 Қорытынды

ІІІ тоқсан, 10 сағат     

«Жұлдыз - қыз» 1 Ізденіс сабақ

«Айтыс» 1 Рөлдік оқу

«Айна бұлақ» 1 Мәнерлеп оқу

«Сырласу» 1 Талдау

«Әбділда оқулары» байқауы 1 Шығармашылық сайыс

«Жұлдыз - қыз» 1 Талдау

«Ой үстінде» 1 Түсіндіру, талдау

«Ақ тілек» 1 Мәнерлеп оқу

«Досыма», «Дос туралы» 1 Шығармашылық 

«Бір ақын туралы әңгіме» 1 Талдау 

ІV тоқсан, 8 сағат                            Ақын поэмалары

«Қазақстан – алтын сандық» Зерттеу сабағы

«Нартай» Шығармашылық

«Ақын», «Сүйінбайдың домбырасы» 2 Оқу талдау

Сан қырлы талант

«Көтерілген күмбез» драма 1 Инсцинировка

«Монологтар» драмалық поэма 1 Ізденіс сабақ

Сырда туған сыршыл ақын 1 Конференция сабақ

Жылдық қайталау 1 Тест жұмысы

Ғасыр ақыны

Б.ЖҮГЕРБАЕВА,
Қ.Шорманов атындағы орта мектеп.

Алматы облысы, 
Райымбек ауданы.

МҰҚАҒАЛИДЫҢ КӨРЕГЕНДІГІ

Осынша жыл педагогикалық іс-тәжірибемде ақиық 
ақын М.Мақатаевтың кез келген өлеңінің тәрбиелік 
мәнін аша жүріп, оның көрегендік қасиетіне тәнті болып, 
шығармашылықпен қызыға отырып, өлеңдері мен ақын 
жайлы жазылған естеліктер негізінде зерттеу еңбек жазуға 
мәжбүр болдым...

«Поэзия – ғылым. Зерттеу керек. Адам өмірінің, адам 
жанының зерттелмеген, қалам тартылмаған несі қалды? 
Соны табу, соны зерттеу керек. Адам сезімін жан-жақты 
зерттейтін құдірет болса, ол тек – поэзия. Басқа ешқандай 
да ғылымның қолынан келмейтін шаруа бұл!»   (М.Мақатаев 
«Күнделік», 8-бет)

Ғалым Зәки Ахметов сөзімен айтқанда: «Поэзия – сөз 
өнері».

Мұқағали шығармашылығының ең биік шыңы – оның 
лирикасында. Ақынның терең мазмұнды, көркем суретті, 
ойға толы, сиқырлы ұйқаспен жазылған туындылары 
халыққа ұнағандықтан сүйіп оқиды, тіпті жаттап та алады.

Жазылар естеліктер нешеленген,
Көрерміз оның бәрін пешенеден.
Әйтеуір білетінім бір-ақ нәрсе –
Көшеді өлең немесе өшеді өлең!- деп М.Мақатаевтың өзі 

жырлап өткеніндей өлеңдері ғасырдан ғасырға ұласуда...

Ал енді ақынның лағыл өлеңдерінің негізінде оның 
көрегендігін саралап ашатын болсақ:

«Мен жиырма бірінші ғасырдың ақынымын, бәлкім, одан 
кейінгі ғасырлар ұрпақтарымен де замандас болармын»- деп 
ақынның өзі жазып кеткеніндей, оның жырлары ғасырдан-
ғасырға жалғасуда. Не деген көрегендік десеңізші!

10 ақпан, 1975 жылғы күнделігінен: -   Міне, биыл 44-ке 
келдім. Әрине, бұл менің жастығымның соңы. Жаздан кейін 
күз келеді. Сондықтан мен таңдамалымның атын «Тамаша 
айым-тамызым» деп қоймақпын (38-бет). Келесі жазға 
жетпейтінін қалай білген десеңізші!

III. Ұйықтап кетсем болғаны төсегімде, Қырықтың 
бесеуінде... 45 жыл ғана өмір сүрерін қалай білген десеңізші! 

IV. ... Күпі киген қазақтың қара өлеңін, Шекпен жауып 
өзіне қайтарамын...- дегеніндей, «М.Мақатаев – қара өлеңнің 
Құлагері!»

Мысалы: а) « Жыр – дастандағы»
Көгере бер, мәңгілік, сен өлеңім! - 11 буын
Жырсыз менің өмірге не керегім. - 11 буын
Жырдан басқа жұртыма не беремін... - 11 буын
Өлең үш тармақтан тұрады, тармақ бунақтарға бөлініп, 

өлең ырғағын тудырады. Тармақтың әрқайсысы 11 буыннан 
құрылған.

ә) «Сарыжайлау» өлеңінің үш шумағы да 11 буыннан 
тұрады:

Жазира, жасыл кілем өрнектеген, 
Туған жерге, дариға, жер жетпеген! 
Кең өлкем, әлдилей бер, сен деп келем, 
Аңсап келем, сағынып, шөлдеп келем. 
б) Тармақтың соңғы сөздерінің дыбыстық жағынан 

үндесуін «өлең ұйқасы» дейміз. Әр тармағы 11 буыннан 

тұратындықтан, қара өлең екендігі даусыз. Әдетте өлең 
жолдары, буын саны, ырғағы мен мағынасы жағынан 
және ұйқасу үйлесімі жағынан жеке жүйе құрайды. Мұны 
«өлеңнің шумағы» дейміз. Мұқағали ұйқас жайында былай 
деген: 

Қазақтың қара өлеңі – құдіретім, Онда бір сұмдық сыр 
бар естілмеген». «Қара» бұл жерде «жай, қарапайым» 
мағынасында жұмсалған. Қара өлең ауыз әдебиетіне жатады. 
Оның иесі, авторы - халық. Дүниеге келген сәбиді анасы 
бесік жырымен тербетсе, сәби халықтың «Қара өлеңін» 
тыңдай жүріп, ер жетері сөзсіз.

Жат жерді жастанғанда жазатайым,
Қанымен жазды, мүмкін, ағатайым...
Қасиетіңнен, қара өлең, айналайын,
Қазақтың дәл өзіндей қарапайым.
Жолдасы Лашынның пікірі: - Мұқағали соңғы жылдары 

«Мен 50 жылдығымды тойлауға қатыса алмаймын, бірақ 
өзім бұл өмірден кеткенше, қысылмай жететін жырлар жазып 
кеттім. Ол сендерді де асырайды, туған жерім Қарасаздың да 
атын әлемге жаяды. Сол өлеңдерді шашау шығарма, соларды 
күт, балаларға бас ие бол, мықты едің ғой, одан да мықты 
бол»,- деп отыратын дейді. Шындығында 50 жылдығын 
тойлауға қатыса алмай кетті...Аялы ақынының арқасында 
туған жері де бүкіл Қазақстанға танылды. Не деген көре-                                      
гендік десеңізші!

VI. Көзі тірісінде 7 жинағы жарық көрді. 1976 жылы 
наурыз айының ортасында таңдамалысы – «Өмірдастан» 
жарық көрді.

Емханада жатып өз қолымен жақсы көріп, араласатын 
адамдарына қолтаңба жазып қойыпты, сонда бәріне «27 
март, 1976 жыл» деп жазыпты, сол күн тура дүниеден өткен 
күні болды. Не деген көрегендік десеңізші!

VII. 1951-1952 жылдары Мұқағали туған жер Қарасаздағы 
шаруашылық Энгельс атындағы колхоз деп аталған. 
Колхоздың тексеру комиссиясының төрағасы Т.Малтақбаев 
бірде Мұқағалидың ауылға келіп, жанында жүргенін айтады:

- Бірнеше жігіт Қарасу жағасына серуендеп қайтуға 
шықтық. Қазіргі мәдениет үйіне соққанымызда ауыл 
іргесіндегі ескі бейітті, құлаған тамдарды көрген Мұқағали 
мұнда кімдер жатқанын сұрады. Мен онда өзімнің арғы 
аталарым – Ақмолда би мен Алқожа жатқанын айттым. Сол 
кезде ол жұлып алғандай ғып, бәрімізді таңырқатып:

- Мынау жерде менің мүрдем болады, түпкілікті тұрағым 
тұрады демесі бар ма?! Біз үрпиісіп қалдық. Қойыңызшы, сіз 
де қай-қайдағыны айтады екенсіз деп жатырмыз. Айтқанымыз 
бұлжымай келіп, 1990-1991 жылдары әлгі нұсқаған орынға 
ардақты ақынның ескерткіші орнатылып, мәңгілік мекені 
жайғасты. 60 жылдығына орай мемлекет қаржысымен 
мәңгілік мұражайы ашылды. Не деген көрегендік десеңізші!

VIII. 
- Осы Мен осылай мәңгілік тұрармын, 
Осы мен сірә да, өлмейтін шығармын. 
Осы мен өлмейтін шығармын,
Сәл ғана мызғып ап, қайтадан тұрармын,- ақынның өзі 

жырлап өткеніндей, өзі өмірден өтсе де, өлеңдері мәңгі 
бізбен бірге жасай бермек... Не деген көрегендік десеңізші!

IX. «Бозарып атқан ақ таңда,
Бозарып тұрып ақпанда
Есіңе мені алғайсың- деп дүниеге келген айы мен 

дүниеден өтер айын да қалай біліп айтқан десеңізші! 
Дүркіреп тұрған көктемде, 
Сіркіреп нөсер төккенде, 

Күркіреп жатқан бұлтты, 
Найзағай шаншып өткенде,
Есіңе мені алғайсың!- деп өлеңдетуін қалай көрегендік 

демессіз?!
X. Ығысыңдар, 
Ей таулар, 
Ығысыңдар!
Орын сайла ортаңнан, жұмысым бар,
Ата болып, не маған ұрысыңдар,
Адам болып немесе ұғысыңдар,
Ығысыңдар, ей таулар, ығысыңдар!- деп ақынның өзі 

жырлағанындай Алматы облысы, Еңбекшіқазақ ауданы, Нұра 
аулында тұратын жергілікті кәсіпкер Қырғызбай Нақысбеков 
табиғаттың өзі мүсіндеген Мұқағали бейнесін көріп, аң-
таң болғанын айтады. Ол суретті «Жеті қазына» қоғамдық 
қорының мүшесі, саятшы Мүлік Исабеков түсіріпті. Мүсін 
Асы жайлауы мен Сарытауға баратын жол айырығындағы 
сайға орналасқан. Қырағы халық бұл сайға «Мұқағали сайы» 
деп ат қойыпты. (Мұқағалидың 80 жылдық мерейтойына бұл 
да бір Алланың берген сыйы болса керек). Не деген кұдірет, 
не деген көрегендік десеңізші?!

Қорыта келгенде: 
Айтып өткен ақында арман бар ма, 
Жүрегінің түбіне кір жасырмай!- деп қынаптан суырылған 

қылыштай өткір тілімен айтарын айтып өткен ақында арман 
бар ма?!

Ақиық ақындығы мен көрегендігі арқасында Мұқағали 
халқының жүрегінде мәңгі жасайды! Мәңгілік жасай бер, 
ғасыр ақыны!!!

Мерейтой – 70

Б.СМАНОВ,
педагогика ғылымдарының 

докторы, профессор,
Ұлттық ғылым академиясының 

корреспондент-мүшесі

ҰЛАҒАТ ИЕСІ

Абай атындағы Қазақ ұлттық педагогикалық 
университетінің профессоры, педагогика ғылымдарының 
докторы, белгілі әдіскер, әдебиетші ғалым Төкен 
Қонысбайқызы Жұмажановамен таныстығым өткен 
ғасырдың жетпісінші жылдарының бел ортасынан 
басталған еді.

...1975 жылдың жазы болатын. Ы.Алтынсарин 
атындағы Педагогика ғылымдары институтының (бүгінгі 
Ы.Алтынсарин атындағы Ұлттық білім академиясы) 
табалдырығын аттап, әдебиетті оқыту әдістемесі сынды 
қасиетті де қастерлі ғылымның жолына түстім. Онда 
сол институттың қазақ әдебиетін оқыту әдістемесі 
бөлімінде еңбек ететін Т.Ақшолақов, С.Тілешова, 
Ә.Дайырова, С.Қалиев, Ш.Әлібеков, Р.Құтхожина сияқты 
оқу-білім саласындағы есімі елге танымал ғалым аға-
апаларымыздың үлгі-өнегесін көріп, әдістеме әлеміне 
дендеп ене бастадым. Ғылым жолына түскен тәжірибелі 
әдіскер-ұстаздар Қанибай Бадырақов, Қапаш Тасболатов, 
Төлеуғайша Көбентаева, Ерғали Дайрабаев, Қалимолда 
Мырзағалиевтермен араласа-құраласа институттың 
ғылыми жобаларын, оқулық, бағдарлама, тұжырымдама, 
оқу-әдістемелік кешен секілді құжат-қағидаттарын, 

әдістемелік құралдар, көрнекіліктер әзірлеуге атсалыстық. 
Бірнеше рет Республикалық, Одақтық педагогикалық 
оқуларға, ғылыми-тәжірибелік конференцияларға, 
мұғалімдер съездеріне баяндамашы, делегат ретінде 
қатыстық. 

 Сондай алқалы жиын, келелі кеңестерде 
ерекше жарқырап танылған әдіскер ұстаздардың бірі 
–  Төкен Қонысбайқызы Жұмажанова еді. Ол кісі, 
ұмытпасам, сол тұстағы Семей облысының Жаңасемей 
ауданындағы Новопокровка орта мектебінің мұғалімі 
болатын. Республикалық педагогикалық оқулардың 
бағдарламаларында ұстаздың қызметі, мекен-жайы туралы 
мәлімет солай жазылатын. Алдында сырттай танып-
білгенім болмаса жақын араласа қоймаған кезім. Сонан 
Төкен апай 1978 жылы Алматыда өткен Бүкілодақтық 
педагогикалық оқуларда баяндама жасап, жүлделі 
бірінші орынды жеңіп алды. Ұйымдастыру комитетінің 
іс-шараларына атсалысып жүріп, маған апаймен жақын 
танысудың сәті түсті.

Төкен Қонысбайқызының сондағы жасаған 
баяндамасының тақырыбы да оқу-тәрбие, қазақ әдебиетін 
оқыту әдістемесі ғылымындағы тың тақырып – «Қазақ 
әдебиеті сабағында сыныптан тыс жұмыстардың өзекті 
мәселелері» деп аталатын. Кейіннен «Қазақ әдебиеті 
сабағында шәкірттердің оқырмандық қызығушылығын 
арттыру» деген тақырыпты тереңдей зерттеп, кандидаттық 
диссертация жазды. Сол тұста бүкіл Қазақстандағы қазақ 
әдебиетін оқыту әдістемесінен КазПИ-дегі маңдайға 
басқан жалғыз кандидаттық диссертациялық кеңес 
жабылып қалып, ғылыми-зерттеулерді қорғау он шақты 
жылға тоқтап қалған болатын. Төкең сондай қиын заманда 

тынбай еңбектене жүріп, 1984 жылы сонау Мәскеуге 
барып, Ұлт мектептері институтының мамандандырылған 
арнайы диссертациялық кеңесінде ғылыми еңбегін 
өте жақсы қорғап шықты. Майталман мектеп мұғалімі 
педагогика ғылымдарының кандидаты атанды. Сөйтіп 
бізге үлгі көрсетіп, даңғыл жол ашты. 

Одан соңғы ғұмырын жоғары білім беру ісіне арнаған 
ғалым 1980 жылдан бастап, Семей педагогикалық 
институтында аға оқытушы, доцент, кафедра меңгерушісі, 
факультет деканы, оқу ісі проректоры секілді қызметтерін 
абыроймен атқарды. Бұдан кейінгі бүкіл өмірін Төкең 
Алматы қаласына келіп, еліміздің қарашаңырақ жоғары 
оқу орны, өзі білім алған алтын ұясы – Абай атындағы Қазақ 
ұлттық педагогикалық университетінде жалғастырды.

1997 жылы Төкен Қонысбайқызы «Қазақ әдебиеті 
пәнінен сыныптан тыс жұмыстарды жүргізудің ғылыми-
әдістемелік негіздері» деген тақырып бойынша Абай 
атындағы ҚазҰПУ жанындағы Ғылыми Кеңесте докторлық 
диссертациясын ойдағыдай қорғап, қазақ әдебиетін 
оқыту әдістемесі мамандығы бойынша педагогика 
ғылымдарының докторы ғылыми дәрежесіне ие болды. 
Төкең ерінбей еңбек ете жүріп, 1998 жылы жалпы білім 
беретін қазақ орта мектебі мен жоғары оқу орындарына 
арналған оқулықтар, оқу-әдістемелік құралдар жазды, 
қазақ әдебиеті пәнінен типтік бағдарламалар жасады. 
Жалпы жиыны 300-ден аса ғылыми еңбектер, оның ішінде 
4 монография, 15 оқу-әдістемелік құрал жазып, баспадан 
шығарды. Қазақ әдебиетінен 5-11-сыныптарға арналған 
электронды оқулықтардың авторы болды. Оларға арнал-
ған әдістемелік құралдар да Төкен Қонысбайқызының 
қаламынан туды.

Айталық, Төкең «Аударма шығармаларды оқыту» 
(1996), «Абайтану курсы» (С.Дүйсебаевпен бірге 2012 
жылы жазған кітабы), «М.Әуезовті, М.Жұмабаевты, 
Міржақып Дулатовты таныту» (2013), 9-сыныпқа арнап 
жазылған «Қазақ әдебиеті»  оқулығы (2013), ұйғыр, өзбек 
мектептерінің 11 сыныбына арналған  «Қазақ әдебиеті» 
оқулығы мен Қазақ мектептеріне арналған әдебиет 
пәнінен оқу бағдарламаларының авторы болды. Сонымен 
бірге ұстаз-ғалым М.Ғабдуллин атындағы «Тұлғатану» 
орталығында М.Әуезов шығармашылығын танытуға 
байланысты электронды сабақтар өткізіп, Қазақ әдебиеті 
пәнін жаңа технологиялармен оқыту жөнінде Ақтөбе 
облысына арнайы онлайн сабақ жүргізді. Төкең атқарған 
игілікті істерді санамалап атай берсек, біраз айтуға 
болады. Мұны кәсіби журнал оқырмандары жақсы біледі 
деп ойлаймыз.

Профессор Төкен Қонысбайқызы Жұмажанованың 
еңбектерінің тақырыбы мен мән-мазмұнынан олардың 
дені мектеп оқушыларына, ұстаздар қауымына, әдебиетті 
оқыту әдістемесіне бағытталғанын көреміз. «Әдебиет – 
сөз өнері, адамтану, адамды тәрбиелеудің құралы. Адам 
бойында асқақ арман, ізгі қасиет, берік сенім, сұлулық 
пен әсемдікке, өмірге құштарлық, таза да шынайы мөлдір 
сезім, т.б. қалыптасуына әдебиет ерекше әсер етеді», – 
дейді ғалым 2009 жылы жарық көрген «Әдебиет оқыту 
әдістемесі» атты мектеп ұстаздары мен жоғары оқу 
орындары студенттеріне арналған іргелі еңбегінде. Рас 
айтылған сөз. Мұндай орнықты ой, пайымды пікірлер 
Төкен апайдың әрбір еңбегінен табылады.

«Шәкіртсіз – ұстаз тұл» деп хәкім Абай айтпақшы, 
Төкең өз елімізге және көршілес қырғыз, өзбек елдеріне де 
жоғары білікті кәсіби мамандар даярлауға мол үлес қосып 
келеді. Ол кісі он бестен астам ғылым кандидаттары мен 
ғылым докторларын даярлап, әдістеме бойынша үлкен 
ғылыми мектеп қалыптастырды.

Жаны ізгі адам қашанда айналасына жылу беріп, 
күн нұры секілді шуағын шашып жүретіні белгілі. Мен 
апайдың бір ауыз жылы сөзімен адамды бауырына 
тартып тұратын ерекше қасиетін байқадым. Қолынан 
келген бар жақсылықты ешкімнен аяп қалмайтын және 
оны міндет етіп сауға сұрамайтын ізгілікті аңғардым. 
Бұл Төкен Қонысбайқызының өмірлік өлшемі іспетті 
екен. Осылайша ол кісінің қоғам мүддесін, қалың қазақ 
елінің, ана тілі мен туған әдебиетінің қамын ойлайтын 
ұлттың рухани жанашыры ретіндегі асыл бейнесі жүрек 
түкпірінен терең орын алады. 

Әрине, мұндай адамдардың арамызда жүргеніне 
қуанамыз. Олардан ұлағат үлгісін танып, бойымызға 
қуат аламыз, ақыл-кеңес сұраймыз. Өнегесін жастарға 
үйретеміз. Шәкірттерімізді осы кісілердей абзал азамат 
болуға тәрбиелейміз.

Өз бойындағы барлық асыл қасиеті мен қарым-
қабілетін, білім-білігін ұрпақ тәрбиелеуге, ана тіліміз 
бен әдебиетіміздің болашақ мамандарын, жоғары 
білікті ғалымдарын даярлауға арнап келе жатқан үлкен 
парасат иесі, көрнекті ғалым, ұлағатты ұстаз, ұлттық 
педагогиканың, қазақ әдебиетін оқытудың әдістемесі 
ғылымының көшбасшыларының бірі әрі бірегейі – Төкен 
Қонысбайқызы Жұмажанова – міне, осындай адам. 

Ұстаздардың ұстазы, әйгілі әдіскер-ғалым, педагогика 
ғылымдарының докторы, профессор Төкеңнің өмірі кім-
кімге де үлгі-өнеге. Ұлтымыздың рухани көсемі болған 
Ахаң (Ахмет Байтұрсынұлы) «Халыққа қызмет – жұмлаға 
(баршаға) міндет» демекші, Төкен Қонысбайқызы бар 
саналы ғұмырын халқына адал қызмет етуге, жаны 
ізгі адамдарға ізет көрсетуге, асылдарды ардақтауға, 
үлкендерді құрметтеуге арнап келе жатқан ұлағатты жан. 
Төкен апай мен оның өмірлік серігі Мұқташ ағайдың 
көз қуаныштары – балалары да – ғұмырының жалғасы, 
ғылымының жалғасы іспетті оқу-білім-ғылым қуған. 
Үлкені Гүлнар – жоғары білікті заңгер, кішісі Гаухар 
– филология ғылымдарының докторы, Т.Рысқұлов 
атындағы Жаңа экономикалық университетте еңбек етеді. 
Немересі Жанат орта мектепті алтын медальмен бітіріп, 
Экономикалық университеттің ағылшын бөлімінде ІІ 
курста оқиды.

Ол кісі Қазақстан Республикасы мен Қырғыз 
Республикасы білім беру ісінің үздігі, Ы.Алтынсарин 
атындағы медальдың, «Қазақстан Республикасы 
ғылымына сіңірген еңбегі үшін» төсбелгісінің, Қазақстан 
Республикасы «Жоғары оқу орындарының үздік 
оқытушысы» грантының екі рет иегері атанған ғалым-
ұстаз.

Биыл профессор Төкен Қонысбайқызы Жұмажанова 
жетпіс жасқа толып отыр. Біз ұлағатты ұстаз, белгілі 
ғалымды осынау мерейлі мерекесімен құттықтай отырып, 
оған зор денсаулық, ұзақ ғұмыр, отбасына амандық, өзіне 
мол шығармашылық табыстар тілейміз.

ғылымдарының кандидаты,
С.Торайғыров атындағы 

Павлодар мемлекеттік университеті

БАҒАЛЫ БІЛІМ БАҒБАНЫ

Мен Төкен апай Қонысбайқызын ертеден білемін. Жас 
қанат, аш талант кезіміздегі ұстазымыз. Сөз әлемі ішіндегі 
соқпағымызды тауып, оқпанымызды жарақтауға көмегін 
берген жандардың бірі. Бірі емес, бірегейі. «Әдебиетті 
оқыту», «Мәнерлеп оқу», «Әдебиеттің өзекті мәселесі» 
тектес көмбесі қалың, жүгі ауыр пәндерден сабақ береді. 
Ірі кітап, соқталы туындыны оқу сәннен шығып барады дер 
ұстаз. 

Рас. Қоғам алмасып, кеңестің керегесі шытынап, ұлт 
уығы көтеріле бастағанда кітап атты ұлы әлем ескерусіз 
қалған еді. Бүгінгі кітап неге оқылмайды деген сұрақты 
ғалым тоқыраулы тоқсаныншы жылдары қойған. 

«Әдебиетті сабақтан тыс оқыту» тектес сүбелі ойдың 
туын көтеріп, жаңа қиыр, соны жолға түрен салған ұстаз-
ғалым шетін мәселені көтерген болатын. Әдебиетсіз қоғам, 
әдебиетсіз ұлт ертеңі бұлдыр, кейінгі ұрпақ кемшін болмақ 
сөзі бүгінгі күн тамырын дәл басады. 

Жұмажанова Төкен Қонысбайқызының сүйекті 
еңбектерінің бірі – «Әдебиетті оқыту әдістемесі». Тап бүгінгі 
күні әдебиет бар ма, жоқ па деп жатқан күні жаһандану 
жағасында ұлттық құндылық аксиологиялық аяғын шауып 
тұрғанда қажырлы ғалым ерекше ойларға ерік берген. (8-бет)

«Жаңа қоғам адамның эстетикалық мәдениеті бейнесін 
қалыптастыру еліміздің оқу жүйесінің барлық саласына еніп, 
қолдау табуы керек. Мәдениет – ұлттың бейнесі, ол адам 
әрекетінің саналы қызметінің көрінісі, қол жеткен табысы 
мен шығармашылығының жиынтығы. Жастардың рухани 
дүниесін байытып, эстетикалық мәдениетін дамытып, 
талғамын қалыптастырудағы негізгі факторлардың бірі – 
әдебиет пен өнер құдіреті» (Т.Жұмажанова. Әдебиетті оқыту 
әдістемесі». Алматы, Білім, 2009, 8-бет). 

Кесегінен алып отырғанымыз –  көсем ойларды 
шашып алмай тұту. Әлемнің соңғы кездегі ойшыл-
пәлсапашылары К.Леви-Стросс, М.Фуко, П.Рикер тектес 
бағыт көрсетушілердің, шығаннан шаң берер ұстанымдары 
мен алтын тамыр бұлақ басында тоғысады. 

«Әдебиет пәні – қоғамтану, өміртанудың басты 
құралдарының бірі. Әдебиет – сөз өнері, адамтану, адам 
тәрбиелеу құралы. Адам бойында асқақ арман, ізгі қасиет, 
берік сенім, сұлулық пен әсемдікке, өмірге құштарлық, таза 
шынайы мөлдір сезім, т.б. қалыптасуына әдебиет ерекше 
әсер етеді». (Т.Жұмажанова. «Әдебиетті оқыту әдістемесі». 
Алматы, Білім, 2009, 8-бет)   

Осы мысалдар әдебиетке деген көзқарастың бүгінгі 
бұлғақ шақта, дәртесі ауған дүниеде ай астынан адастырмай 
шығартар шырақтай көрінеді.  «Кітап мұхитында туғаннан 
осы шаққа дейін жүзіп барамын»- дейді Гете. Ғалым Төкен 
Қонысбайқызы америкалық ғалым Ч.Морис айтар «Сөз 
өрмегінен» адамгершілікті, өршілдікті, ұлтшылдықты іздейді. 
О.Шпенглер, А.Тойнби көрсеткен өркениет қатарынан ұлт 
әдебиетін өзгеше ардақтап қарайды. Сөз өнерін қадір тұтқан 
арғыдағы Абай, А.Байтұрсынұлы мектептерінің  өрнегі анық 

еседі.  Бүгінгі мұғалімді ұйымдастырушы, сырт бақылаушы 
қылып тастаған батыстық білім жүйесі өз қате жолынан бой 
тартып, «мұғалім-диктат» сингапурлық жүйеге қайта назар 
салуда. «Аюға намаз» –  сөзіміздің нәмәрті. 

Ғалым мұғалім орнын баса айтады, соны көтереді. 
«Мұғалім бол» делінер мұратты тілектерге арқау болған, 
алтын арқалаған бүгінгі құнсыз әдебиет жүкшілерінің 
еңбегін толғана айтады.  Кеңселік ғалым, асфальт 
аспан туындысынан бөлек Төкен апай бағалы ойдың 
басын қайырады. Мұғалім міндеті оқушыға болашақ 
тірлігінің әлеуметтік, экономикалық, кәсіби құрылымдарын 
қалыптастыра алуға үйретуімен бағалы дегенді айтады. 
Осы тұста ғалым оқушының ақпараттық білім алуға 
төселуі – басты шарт екендігін ескертеді. Бұл бүгінгі біздің 
мемлекетіміз қойып отырған «өмір бойы оқу» талабымен 
мүдделес.  Қазіргі оқытуда қағазда болғанымен іс 
жүзінде нақты өз нәтижесін көп көрсете алмай келе жатқан 
үйірме жұмыстары, әдеби клубтар мен сан алуан әдебиетпен 
сабақтасып жататын өнерді сүюге, қадірлеуге ықпал ететін 
жұмыстарға қайта оралады. Ғалымның драмалық үйірмелер, 
мәдени жорықтар мен саяхаттар, түрлі олимпиадалар, 
т.б. жұмыстар өткізу туралы пікірі оқушы үшін ғана емес, 
бүгінгі қағазы көп мұғалімге де керек. Әдебиет пәнінің 
мұғалімі өнерге жақын, сөздің қадірін білетін жан десек,  
олардың да шабыт пен эстетикалық әсер алуы қызметтерін 
де жандандыра түседі. Оқушының жанына өнерге деген 
ыстық ықыласты оятады. Ғалым осы тұсты дәл тауып бере 
білген.  

Төкен Қонысбайқызы осы тұста қазақ ұлтының 
мәдениеті мен өнері, әдебиеті ісінде жалпы әлеумет ісінде 
ерен еңбектерімен есте қалған ұстаздарды да еске салады. 

Бұл сабақты оқушыларға жеткізу, ұғындыру әдісі ретінде 
тиімді кіргізілген. Төкен Қонысбайқызы «шеберхана» 
әдісінде бір ғана М.Әуезовке қатысты бірнеше деректер 
мен мәліметтерді, сонымен бірге тағылымы мол игі істерді 
оқушы санасына сіңірудің жолын көрсетеді.   

Ұлы жазушының мұражайына бару, «Бөріліде» 
түсірілген бейнефильмді көру, телесабақтарды көру арқылы 
оқушы  жазушы өмірінің Семейдегі кезеңімен танысады. 
Жазушының Семейдегі кезеңі арқылы 1915 жылғы Абайға 
арналған кешке қатысуы, Ж.Аймауытовпен бірге атқарған 
істері, сахналық қойылымдар, «Абай» журналын шығаруы, 
т.б. мәліметтер оқулықта жоқ. Екіншіден, ұлы адам өмірі 
арқылы ұлт ісіне істеген істің бағалылығын ұғады.  

Бүгінгі күні «мәтінде автор аты болмау керек» (Р.Бард, 
«Автор ажалы», 1968) деген шетін ойдың шылбыры көрінеді. 
Ол неміс романтизмі В.Гумбольдтен басталған. Бұған қарсы 
М.Фрайзе, В.Н.Топоров, Д.Фрайзер тектес ғалымдар да 
болды. Әдебиет –  қазақ халқының бас мұрасы, өшпес өзегі. 
Оған жазарман ғана емес, мәтінді таратып айтар кемел ұстаз 
да қажет.

Ел әдебиетінің өзі тәлімгерлік универсумға негізделген. 
Абайсыз Шәкәрім, Ахметсіз Міржақып, Жүсіпбексіз 
Мұхтарды елестету қандай мүмкін болмаса, Төкен 
Қонысбайқызынсыз бізді елестету мүмкін емес. Ғалым 
бүгінгі күні бар міндет, тұтас тамыр үстін басып қалған 
сұрауымыз көп, қорғауымыз аз, тергеуіміз көп – демеуіміз 
жоқ қазақ әдебиетіне оқытудың сан жолын ұсынады.

1. Дамыта оқыту; 2. Проблемалап оқыту; 3. Модульдік 
оқыту жүйесі; 4. Деңгейлік оқыту жүйесі; 5. Компьютер 
арқылы әдеби мәтіндерді меңгеру технологиясының үлгілері; 
6. Оқытудың жобалау технологиясы; 7. Әдеби-теориялық 

ұғымдарды меңгертудің кейбір үлгілері; 8. Оқушылардың 
ауызша және жазбаша тілін дамыту мәселелері; 9. Шығарма 
жазуға төселдірудің кейбір мәселелері» деп қазіргі әдебиетті 
оқытудағы сан қилы әдіс-тәсілдер мен технологиялардың 
ерекшеліктерін ашып береді. Бірақ ғалым, ең бастысы – 
мұғалім білімі мен шеберлігін алдыға қояды. 

Келесі тараулардағы «Әдебиеттен сыныптан тыс 
жүргізілетін жұмыстар» еңбегінде Т.Қ.Жұмажанова бүгінгі 
қоғамның келелі мәселесін көтереді. Т.Әсемқұлов айтатын: 
«Оқығаным жоқ»  қағидаты – ұлттық дерт. Бұндай дауасыз 
сырқатты ел алысқа ұзамасы анық. Елбасының өзі әлем 
әдебиетінен бөлек Абай сөзін санаға қаққан шегедей 
қайталап айтуда. 

Әлемнің озған танымдық университеттеріндегі тізімді 
әдебиеттерді оқымай тәліп атану мүмкін емес. Арабтық дін 
оқулары «Құранды» жатқа білмес жанды босаға аттатпайды. 
Көрші Ресей 100 төл әдебиетінің атын ұсынды. Оны білмек 
– әр балаға міндет. Тіпті еңбек мигранттары да содан сынақ 
тапсырады. Тілге барар жол – парасатты пәлсапа, тұтас 
таным, әдебиет арқылы ғана болмақ. Кеше ғана орыс тілді 
саясат жаппай жат жазу өткізді. Әдебиетті, тілді ұғынбағанға 
бұл ауыр. Жаза алмас дүние. Өкінішке орай өзге идеяда алда 
жүрер мемлекетімізге үлгі алар-ақ іс. 

Ғалымның бұл реттегі талабы тек оқушыға оқулық 
көлеміндегі біліммен шектелмеу керектігін ескертеді. 
Бұл үшін мұғалім теориялық білімін күнделікті өмірмен, 
тәжірибемен ұштастырып, өз бетімен ойланып, өздігінен 
іздену мүмкіндіктерін туғызу қажеттігін баса айтады. «Себебі 
жалпы білім негізгі күнделікті өмірде болып жатқан сан-
алуан жаңалықтармен, өзгерістермен, адамзат баласының 
ақыл-ой жетістіктерімен тығыз байланысты, сабақтастықта 

қарастырылып, нақтылы мысалдармен байытыла түскенде 
ғана оқушы бойына жаңалыққа құштарлық сезімін 
ұялатып, білген үстіне біле түсуге, білімін тереңдете түсуге 
жетелейді». (Т.Жұмажанова. «Әдебиетті оқыту әдістемесі». 
Алматы, Білім, 2009,168-бет) 

Ғалым бұған дейін дәстүрлі әдістеме жіберген қателікті 
тәуелсіз ел мұғалімдері жіберуге болмайтындығын терең 
талдап береді. Жалпы білім тек теория ғана болып қалмай, 
өмірмен араласса, оқушының тірлікке бейімділігі, білімін өз 
өмірінде қолдана алуына мүмкіндігі болған жағдайда ғана 
толыққанды боларына орынды назар аудартады.  

Әдебиетті оқытуды тек мектеп мойнына артып қойған 
міндетін мұғалімнен сұрар жерде қомақты нәтижеге қол 
жеткізу мүмкін емес. Мектеп –  бағыттаушы, бағыт ұстаушы. 
Негізгі сынақ егесі – өмірдің өзі.  Өмір сөзден тұрады. Сөздің 
құны – әдебиет. 

«Сыныптан тыс оқылымда негізгі іс қатталып, 
тұжырымдалып ұсынылады. 

Сыныптан тыс оқыту үшін мұғалімнің өзіне қажет 
талаптарды белгілеп береді. Бұл – шеберлік, іскерлік, 
тапқырлық, талант деп есептейді. «Сыныптан тыс оқуға 
басшылық жасауда оқытушы, ең алдымен, оқушының 
психологиялық жас ерекшелігін ескере отырып, 
оқырман ретіндегі қызығушылығын анықтап, әр сынып 
оқушысына оқырмандық диагностикалық карта жасайды. 
Психологиялық-педагогикалық диагностика оқу үрдісін 
тиімді ұйымдастыруға көмектеседі. 

Оқушылардың сыныптан тыс оқу әрекеттерінің қалыптасу 
барысын өздігінен оқуға мотив туғызудың сипатын анықтау, 
оқу мүмкіндіктерін саралау, сыныптағы қарым-қатынас 
балалар мінезінің өзіндік ерекшеліктерінің даму барысын 

білуге, т.б. мүмкіндіктер туғызады» (Т.Жұмажанова. 
«Әдебиетті оқыту әдістемесі». Алматы, Білім, 2009, 175-
бет) деп оқытудың алғышарттарының бірі – оқушының 
өз қалауы мен өз еркінен туған әдебиетке қызығушылығын 
оятудың жолдарын анықтап береді.      

Егер ғалым айтқан талаптармен мұғалім біліміне, іскерлігі 
мен талапшылдығы және әр оқушыға жеке көңіл аударып, 
психологиялық-педагогикалық зерттеу жүргізуге шын ниет-
ықыласы болса, әдебиет пәні оқушы үшін ең сүйікті пән 
болары анық. Біз бұдан ғалым ойының нақты іс-әрекетке 
бағытталған тәжірибелік сипатының маңыздылығын өзгеше 
айтқымыз келеді.     

Сыныптан тыс оқытуда мұғалім жүргізетін жұмыстардың 
қатарына дәстүрлі әдістемедегі оқырмандар конференциясын, 
оқырман күнделігін ұсынады. Бұны қазіргі жаңа заманға 
лайықтап, тың технологияларымен сабақтастыра көрсетеді. 
Соның ішінде «шеберхана әдісін» бере отырып, оның өзін 
бірнеше топтарға бөледі. Шеберхана мүшелеріне дарынды, 
әдебиетті жақсы көретін, қабілетті балаларды танудың мәнін 
түсіндіреді. 

Оқушылардың түрлі ауызша, жазбаша жұмыстарды 
өздері ұйымдастыруына түрткі болар әдістер мен жұмыс 
түрлерін талдап береді. Жалпы ғалым шеберхана әдісін үш 
кезеңге бөліп, кезеңдік тәсілмен оқушылардың біртіндеп 
көркемдік-эстетикалық жұмыстарға ынтасын ояту, үйрену, 
төселу жолдарын белгілеп берген.   

Шеберхана әдісі арқылы оқушылардың талдау, 
тұжырым жасауды үйренуіне дейінгі аралықта жүргізілетін 
жұмыстарында балаларды қызықтыратын түрлі плакаттар 
шығару, журнал жасау жұмыстары тек компьютерден бар 
дайынды ала салу сияқты ойлануға, өз бетімен жұмыс 

істеуге кедергі болар бірнеше келеңсіздіктерге тосқауыл да 
болары анық. Қосымша білімді электронды кешеннен алу, 
қосымша музыкалық жазбаларды пайдалана алу, аудио, 
бейне ақпаратты таңдай білу – бүгінгі ақпараттар тасқыны 
кезінде ең өзекті мәселердің бірі ретінде мәнді.        

Сыныптан тыс оқуда оқушы үшін әр ұстаным, бар бағыт 
есепке алынған. 

1. Мұғалім; 2. Сынып жетекшісі; 3. Кітапхана; 4. Отбасы.      
Демек қажырлы ғалым келер ұрпаққа берілер білімнің 

бар тұсына мән берген. Қаза қарап, жете тексерген. 
Бүгінгі «роман өлді», «әдебиет оқылмайды» деген шақта 

шын білгірдің сөзі санаға қылбұрау салады. 
Кәсіби мұғалім – сабағы біткен соң қарапайым адамға 

айналар кісі. Ал тумысы, жаны мұғалім – мәңгілік бейнесін 
өзгертпес, тұғырлы туын келесі ұрпаққа құлатпай жеткізер, 
ізі – күміс, аты – алтын жан. 

Мен Төкен Қонысбайқызын осы қатардан деп білемін. Өз 
баласы ұмыт қалып, ел баласы үшін күйінер де – осылар. 
Отбасы ісі кейінделіп, оқу ісі деп отқа түсер де – осылар. 
А.Байтұрсынұлы бастаған ақ жолдың антын ұлт алдында 
арыла орындағандар да – осылар. 

Төкен Қонысбайқызының ғылымдағы жеткен жетістіктері 
–  бөлек төбе, шырқау шың. Әлденеше грант иегері, 
«Ы.Алтынсарин атындағы төс белгісінің» иесі, ғалымның 
жетекшілігімен қорғалған ғалымдар да аз емес. Бұған қоса 
Төкен Қонысбайқызы – аяулы жар, асыл ана. Айтқанымызға 
үстемелесем, менің ұстазым. 

Аман болыңыз, Ұстаз! Алатаудың ақиығы Сіздей 
жандармен асқақ!

Білім сынағында

Г.ЕСЕНҒАЛИЕВА,
Тайпақ жалпы орта білім 

беретін мектебі.
Батыс Қазақстан облысы,

Ақжайық ауданы,
Қарауылтөбе ауылы.

ФОНЕТИКА САЛАСЫ БОЙЫНША 
ТЕСТ ТАПСЫРМАЛАРЫ

1. Дауыссыздар салдыр мен үннің қатысына қарай қанша 
түрге бөлінетінін белгілеңіз:

а) 2;           
в) 6;           
с) 4;           
д) 3;            
е) 7.
2. Дауыссыздың түрін көрсетіңіз:
а) жуан;           
в) қатаң;           
с) ашық;           
д) қысаң;            
е) езулік.
3. Әліпбидегі алтыншы әріпті белгілеңіз:
а) с;           
в) е;           

с) ж;          
 д) з;            
е) ғ.
4. Үнді дауыссызды көрсетіңіз:
а) т, ч, ш;           
в) с, қ, ж;           
с) р, л, й;           
д) к, в, ф;            
е) ш, щ, ч.
5. Еріндік дауыстылы сөзді табыңыз:
а) қоян;          
в) мектеп;           
с) жеміс;           
д) лашын;            
е) киік.
6. Тасымалданбайтын сөзді көрсетіңіз:
а) бала;           
в) М.Дулатов;          
с) оқушы;          
д) мекен;            
е) қазақ.
7. Қате тасымалданған сөзді көрсетіңіз:
а) сы-нып;           
в) үш-тік;           
с) бі-рақ;           
д) о-ю;           
е) жал-ғас.

8. Жіңішке буынды сөзді анықтаңыз:
а) олар;                 
в) алтау;           
с) жаңбыр;           
д) тулақ;            
е) шебер.
9. Сөз құрамындағы бір немесе бірнеше дыбыстардың 

тобынан жасалған бөлшек атауын табыңыз:
а) буын;                        
в) тасымал;         
с) үндестік заңы;         
д) ықпал;          
е) етістік.
10. Жеке тұрып буын жасай алатын дыбыстың атауын 

атаңыз:
а) дауыссыз дыбыс;           
в) қатаң дыбыс;           
с) жуан дыбыс;                  
д) ұяң дыбыс;           
е) дауысты дыбыс.
11. Тұйық буынды сөзді табыңыз:
а) жалғас;           
в) жаңбыр;           
с) ертіс;              
д) іні;            
е) ұн.
12. Бітеу буынды сөзді табыңыз:
а) әке;           
в) Айбол;           

с) жастық;           
д) іні;           
е) сана.
13. Буынға қате бөлінген сөзді көрсетіңіз:
а) жұ-мырт-қа;          
в) ки-е-лі;           
с) құ-мыр-сқа;           
д) ба-ла-лақ;
е) қо-ңыр.
14. Ашық буынды қатарды көрсетіңіз:
а) жаңбыр, алақан, сенім;       
в) кесте. Ерулік, жаңа;       
с) дала, жылы, орама;           
д) тапсырма, дәулет, балық;            
е) лағыл, кәусар, уақыт.
15. Тасымалдауға келмейтін сөзді анықтаңыз:
а) ирелең;           
в) көлденең;           
с) әрең;               
д) тұлға;            
е) ойпат.
16. Біріккен сөздегі кейінді ықпалды табыңыз:
а) Сарөзек;          
в) бұлбұл;           
с) Тілеубек;           
д) Жауқияқ;            
е) Меңдіқұл.
17. Ілгерінді ықпалды табыңыз:
а) тілегім;           

в) он бес;         
с) қосшы;           
д) қос шелек;          
е) Жеңісбек.
18. Буын үндестігіне бағынбайтын сөзді табыңыз:
а) балалар;           
в) өнерпаз;          
с) қала;                
д) жыршы;         
е) жолбарыс.
19. Буын үндестігіне бағынбайтын қосымшаны                 

табыңыз:
а) табыс септік;           
в) жіктік жалғау;           
с) көмектес септік;           
д) көсемшенің жұрнағы;            
е) тұйық етістіктің жұрнағы.
20. Буын үндестігінің ғылыми түрдегі атауын табыңыз:
а) сингармонизм;          
в) диалект;           
с) термин;           
д) лексика;            
е) морфология.
21. Айтылуы мен жазылуында айырмашылық бар сөзді 

табыңыз:
а) бүгін;           
в) Қанат;           
с) торғай;           

д) жусан;            
е) қазақ.
22. Орфография бойынша дұрыс жазылғанын                          

табыңыз:
а) сияды;           
в) сиады;           
с) сыйяды;           
д) сяды;            
е) сыяды.
23. Емле ережесіне сай сөзді көрсетіңіз:
а) байиды;        
в) байыйды;          
с) баыйды;          
д) байейді;          
е) баейды.
24. Орфографиялық нормаға сай жазылған сөзді               

табыңыз:
а) жылангөз;           
в) жыланкөз;          
с) жылаңгөз;           
д) жылаңкөз;            
е) жыламгөз.
25. Дұрыс жазылған сөзді табыңыз:
а) қайрағтас;           
в) қайрақдас;           
с) қайрағтас;           
д) қайрақ тас;            
е) қайрақ дас.

